
Eri Willys, 
eyatandika omulimu guno e Zaire ogw’okubunyisa 

omusomo gw’okubulira enjiri (portable schools) wamu 
nebatabani baffe abasatu abafuula obulamu bwaffe 

n’obuweereza bwaffe mu Africa okuba obw’essanyu era 
obw’enjawulo.

(ii)



CONTENTS / EBIRIMU

EBISOOKERWAKO                                                             IV

ENYANJULA                                                                        V

EBITABO BYA BAIBULI                                       		  VI
		
EKITUNDU EKISOOKA                                                       1

ENJIGIRIZA  ZA  BAIBULI                                          	 39

OKUBUULIRA                                                             	 82

OKUSUMBA EKKANISA                                             	 98

OKUTAMBULA NG’OTUKUZZIDDWA                       	 136

ENKOLAGANA N’AMAKANISA AG’ENJAWULO     	 157

(iii)





EBISOOKERWAKO
         Ekitabo kino kitegekeddwa ku lw’abantu ab’enjawulo 
ennyo abo abakkiriza okugoberera Yesu Kristo n’okubunya enjiri 
ye eri abantu ab’amawanga gonna.  Weerekerezza nowaayo 
Sabbiiti munaana (8) osobole okuyiga, okukola ate n’okusaba 
nga weetegekera okumanya obulungi omulimo guno Mukama 
gw’akuyitidde.  Oli muntu wanjawulo.
               Mu kitabo kino mulimu amasomo 200 ag’okuyiga 
okumala ebbanga lya nnaku ana (40) nga oli mu kibiina nga 
osomera essaawa ttaano (5) buli lunaku.  Tutegese amasomo gano 
bwetuti mu Ssabiiti ezo omunaana:-
Essaawa
               2:00 – 2:50               Ebitabo by’enjiri mu Baibuli
               2:50 – 3:40               Enzikiriza
               3:40 – 4:30               Enjigiriza
               4:30 – 4:50              Okuwummulako
               4:50 – 5:40               Okuyiga okusumba
               5:40 – 6:30               Okuyiga okutambulira mu 
butuukirivu (Ssabbiiti nnya ezisooka) Enzikiriza ez’enjawulo 
(Ssabbiiti nnya eziddirira)
                  Essaawa ez’omuttuntu n’olweggulo ziyinza okukozesebwa 
mu kwongera okuyiga amasomo agabadde mu kibiina nga 
musumba abantu n’okubuulira enjiri eri abantu abaliraanye 
essomero.  Zino ziba ssaawa za makulu nnyo mu lunaku.
              Twegendereze kino.  Amasomo agamu gayinza okuba 
nga mawanvu nnyo ate nga ssi mangu okutegeera mu bbanga 
ely’essaawa emu; Wayinza okubaawo okusendasendebwa 
essomo elyo lyelimu ne liddibwamu n’enkeera.  Naye olw’okuba 
nti amasomo gano gategekebbwa bulungi okumala essaawa 200 
era nga buli ssaawa emu erina okumala essomo erisomesebwa, 
oyinza obutamalaayo masomo mu kiseera ekigereddwa.  Bwe 
wabaawo embeera eno, mukozese obudde obw’olweggulo 
okumaliriza musobole ate okwetegekera essomo ely’olunaku 
oluddako.
              Ennaku zino ana (40) ezitegekeddwa okuyiga ekigambo 
kya Katonda ekyettendo n’okweteekateeka mu mulimu gwe 
ogw’obuweereza, ziyinza okuba ennaku ezisinga obulungi 
mu bulamu bwo.  Tusaba kino kituukirire era nga omaze 
okubanguka amagezi gonna goyize okugakozesa mu kuweereza 
Katonda n’okukulembera abantu be okufuna obulokozi n’abalala 
okweyongera okumutendereza.

EBITABO BYA BAIBULI

ENYANJULA 
 

     Ssabbiiti omunaana okutwaliza awamu ntono nnyo okumanyiramu 
ebiri mu bitabo 66 ebiri mu Baibuli – N’omuntu eyaasinze 
okuwangaala mu nsi tayinza  kumanya buli kintu ekiri mu Baibuli.  
Omusomo guno gujja kukuyamba okumanya eby’obugagga ebiri mu 
Baibuli.  Ojja kuyiga okwenoonyeza eby’obuggaga ebinakuyamba 
mu bulamu bwo obwa bulijjo.
     Ekyawandiikibwa kigamba nti, “Fubanga okweraga ng’osiimibwa 
Katonda,”  (2 Tim. 2:15)  Gy’onookoma okumanya Ekitabo 
Ekitukuvu gy’oneyongera n’okukyagala era n’omuwandiisi wakyo.  
Era ekyo kijja kwongera okuleeta emikisa mu buweereza era ne mu 
bulamu bwo.

Nkusabira essaala:     
Kitaffe omwagalwa, wa omukisa omusomi wa katabo kano afune 
okwagala ne nnyonta ey’okumanya n’okutegeera ekigambo kyo 
eky’amazima agataggwaawo kyewatuwa mu kitabo kyo ekitukuvu.

	 Ebitabo bino ebisatu byatuyamba nnyo okutegeka amasomo 
	 gano:
	 What the Bible Is All About by Henrietta C. Mears;  
	 Briefing the Bible, by J. Vernon McGee; ne 
	 The Compact Survey of the Bible, by John Balchin.

     Kijja kuba kya mugaso nnyo okweyongera okusoma ebitabo 
bino nga wetegekera okubeera omuweereza wa Mukama.

 EBITABO BYA BAIBULI

Endagaano Enkadde

Olubereberye	 Lub	 Engero	 Nge
Okuva	 Kuv	 Omubuulizi	 Mub
Eby’Abaleevi	 Leev	 Oluyimba	 Lu
Okubala	 Kubal	 Isaaya	 Is
Ekyamateeka Olw’okubiri	 Ma	 Yeremiya	 Yer
Yoswa	 Yos	 Okukungubaga	 Kung
Ekyabalamuzi 	 Balam	 Ezeekyeri	 Ez
Luusi	 Luus	 Danyeri	 Dan
1 Samwiri	 1 Sam	 Koseya	 Kos
2 Samwiri	 2 Sam	 Yoweeri	 Yo
1 Bassekabaka	 1 Bassek	 Amosi	 Am
2 Bassekabaka	 2 Bassek	 Obadiya	 Ob
1 Ebyomumirembe 	 1 Byom	 Yona	 Yon
2 Ebyomumirembe 	 2 Byom     	 Mikka	 Mi
Ezera	 Ezer	 Nakkumu	 Nak
Nekkemiya	 Nek	 Kaabakuuku	 Kaab
Eseza 	 Es	 Zeffaniya	 Zef
Yobu	 Yob	 Kaggayi	 Kag
Zabbuli	 Zab	 Zekkaliya	 Zek
		  Malaki	 Mal

Endagaano Empya
Matayo	 Mat	 1 Timoseewo	 1 Tim
Makko	 Mak	 2 Timoseewo	 2 Tim
Lukka 	 Luk	 Tito	 Tit
Yokaana 	 Yok	 Firemooni 	 Fir 
Ebikolwa By’Abatume	 Bik	 Abaebbulaniya	 Beb
Abaruumi	 Bar	 Yakobo	 Yak
1 Abakkolinso	 1 Kol	 1 Peetero	  1 Peet	
2 Abakkolinso	 2 Kol	 2 Peet	 2 Peet
Abaggalatiya 	 Bag	 1 Yokaana	 1 Yok
Abaefeso	 Bef	 2 Yokaana	 2 Yok
Abafiripi	 Baf	 3 Yokaana	 3 Yok
Abakkolosaayi 	 Bak	 Yuda	 Yud
1 Abasessaloniika	 1 Bas	 Okubikkulirwa	 Kub
2 Abasessaloniika	 2 Bas

EKITUNDU EKISOOKA   
EBITABO BY’OMUNDAGAANO ENKADDE

ESSOMO 1 -  OKWANJULA

     Katonda yeeyolesa eri abantu be ng’ayita mu Bbaibuli.  
Ekigendererwa kya Bbaibuli kwe kutulaga obulokozi obuli 
mu Yesu Kristo.  Bbaibuli erina ebitabo 66, byawandiikibwa 
abawandiisi 40 okumala ekiseera nga kya myaka 1600.  
Endagaano Enkadde yawandiikibwa okusingira ddala mu 
lulimi Olwebbulaniya.  Endagaano Empya yawandiikibwa mu 
lulimi Oluyonaani.  Abawandiisi ba Baibuli baali bantu ba bika 
bingi.  Abamu baali bakabaka, abalangira, abalala ba Nnabbi, ne 
bakagezi munnyo, abakungu nabayivu ennyo, abandi nga bakola 
emirimu egya bulijjo ng’okuvuba n’okuwooza emisolo.
    Mu kusoma kwaffe omwezi guno ogusooka, tujja kuyiga ebiri 
mu ndagano enkadde. 
    Endagaano Enkadde erimu ebitabo 39 ebikwata ku nsonga 
zino era bye bino:-
Amateeka  -  Ebitabo 5
Ebyafaayo -  Ebitabo 12
Ebitontome - Ebitabo  5
Ebyobunnabbi - Ebitabo 17 (Ebitabo ebinene 5, ate ebitabo 
ebitono 12).
     Baibuli kye kitabo Ssemateeka ekyaweebwa abantu bonna 
ku nsi.  Twetaaga okukisoma,  tukikenkuke, tukikkirize era 
tukigondere.

ESSOMO 2  -  OLUBEREBERYE

Ebitabo ebitaano ebisooka mu baibuli byawandiikibwa Musa 
era mu lulimi Oluyonaani biyitibwa “Pentateuch.”  Ekitegeeza 
Empagi ettaano.  “Lubereberye” kitegeeza nsibuko, oba 

ntandikwa.  Lubereberye kye kitabo ekyasooka – ekitulaga 
entandikwa y’ensi (1:1-25), n’omuntu (1:26-27), okwoonona 
mu nsi (3:1-7), ekisuubizo ky’obulokozi (3:8-24), obulamu mu 
maka (4:1-15), obugunjufu bw’omuntu (4:16-9:29), amawanga 
mu nsi (10, 11), n’ensibuko ye ggwanga lya Abebbulaniya 
(12-50).
     Mu kitabo kya Lubereberye mwe tusoma eby’afaayo 
by’okugwa kw’omuntu.  Kitandika n’okutonda ne kimaliriza 
n’okufa.  Mu bimpimpi, ekitabo kyawulwamu bwekiti:
I.     Okujja kw’ekibi ku nsi (essuula 1-11)

a)   Okutonda  (essuula 1, 2).
b)   Okugwa / okwonoona  (essuula 3, 4).
c)   Amataba   (essuula 5-9).
d)   Omunaala gwa Baberi n’okutabuka kw’ennimi  
	 (essuula 10,11).

II.     Okuteekerateekera amajja g’omulokozi, (essuula 12-50).
a)   Ibulayimu Jjajja w’abakkiriza, (essuula  12-23).
b)   Isaaka omwana omuganzi  (essuula 24-26).
c)   Yakobo eyayagalwa era nagunjulibwa Mukama
	 (essuula 27-36).
d)   Yusufu eyatundibwa baganda be mu buddu nabonabona 

mu kkomera, naye era nasigala nga wamazima eri 
Katonda,     (essuula 37-50).

ESSOMO 3 -  OKUVA

     Okuva kitegeeza “Okufuluma”.
Mu kitabo ky’Okuva, tuyiga ku mulimu gwa Mukama.
     Abantu baali nsanvu bokka abaagenda e Misiri, naye nga 
tebannava Misiri baali bamaze okuweza ensi y’abantu obukadde 
(million) busatu.  Ekitabo ky’Olubereberye kitulaga okugwa 

kw’omuntu; Okuva kituyigiriza omulimu gwa Mukama 
ogw’okununula abantu be.  Kisookera mu kizikiza n’okuluma 
obujiji, ne kimalira mu kugulumizibwa.
      Okuva 12 kituwa ebyafaayo by’okuyitako, okulokolebwa 
kw’omuntu nga tuyita mu kukkiriza musaayi gwa Yesu Kristo, 
ogw’ayika ku lwaffe.  Okuva, mu bufunze kyawulwamu bwekiti:

a)	 Katonda ateekateeka Musa ng’Omununuzi. (essuula 1-11).
b)	 Okununulwa n’omusaayi , n’amaanyi.   (essuula 12-14).
c) 	 Okulinnya olusozi Sinai, okusomesa kw’Omwoyo eri
       abantu.     (essuula 15-18).
d)  Okuwa amateeka.	 (essuula 19-24).
e)  Okuteekateeka n’okuzimba Tabanakulo, okukakasa nti
     Katonda yali mu Bantu be.   (essuula 25-40).

ESSOMO 4  -  EBY’ABALEEVI,  OKUBALA 
N’EKYAMATEEKA

      Ekitabo ky’Abaleevi Katonda akikozesa nga ekitabo 
ky’ebifaananyi okuyamba abaana ba Isirayiri mu kumanya 
Eddiini.  Buli kifaananyi kisonga ku mulimu gwa Mukama 
waffe Yesu Kristo. Kiyitibwa ekitabo ky’okwenenya. 
“Okwenenya, okuwaayo ssaddaaka, n’okutabagana ne Katonda. 
Waliwo ssaddaaka ttaano:  Ekyokebwa, ekijjulo, ey’emirembe, 
ey’ekibi n’ey’okwesittaza. Ssaddaaka zino zitukuutira okubeera 
abatukuvu. Waliwo embaga munaana (8):  Sabbiiti, okuyitako, 
okukka kw’Omwoyo Omutukuvu, okujaganya, okwenenya, 
Tabanakulo, Ssabbiiti y’omwaka enkulu ne Jjubiri.  Ssadaaka 
zogera ku Musaayi ogwatulokola.  Embaga z’ogera ku mmere 
etuwa obulamu.

     Okubala  kitabo kyababundabunda mu ddungu okuva ku 
Lusozi Sinai okutuuka ku nsalo z’ensi ensuubize Kanani.  

Oyinza okukiyita ekitabo ky’Okwemulugunya.   Omulamwa 
gw’ekitabo kino kwe kugunjula abantu.  Ekitabo kino kikwata 
ku nneyisa y’omuntu omukkiriza.
      Ssuula 1 – 10 zituwa ebiragiro bya Katonda.
        Ssuula 11-20 zitubuulira ebyafaayo by’okugwa kwa Isirayiri.
      Ssuula 21-36 zitutegeeza okudda kw’abaana ba Isirayiri eri
      Katonda era n’obuwanguzi mu ddungu. 
Bano be Bantu abakulu mu kitabo kino:  
•   Musa      •  Miriam      •  Kalebu
•   Aloni      •  Yoswa  

     Ekyamateeka kitabo kyakujjukira.  Kikuŋŋaanya okw’ogera 
n’ennyimba za Musa zeyawa nga abasiibula abaana ba Isirayiri.  
Ekitabo kino kiraga emikisa egiva mu buwulize era n’ebikolimo 
ebiva mu bujeemu.  Ekitabo kino kikwata ku myezi ebiri, 
ng’ogasseeko ennaku assatu abaana ba Isirayiri ze baamala nga 
bakungubagira Musa.  Yesu yayanukulanga ng’anokola ennyiriri 
okuva mu kitabo kino Ekyamateeka.  Yayanukula Setaani nga 
akozesa eby’awandiikibwa by’omu kitabo kino.  Ekitabo kino 
kikuwa ekifanaanyi kye ggulu ku nsi.  
     Okwejjukanya:  Mu Olubereberye,  tulaba okwonooneka 
kw’omuntu; mu Okuva, okununulibwa kw’omuntu; mu 
Eky’Abaleevi, omuntu ayiga okusinza Katonda; mu Okubala, 
omuntu nga ayiga okuweereza. Eky’Amateeka omuntu ayiga 
okuba omuwulize.

ESSOMO 5 – YOSWA,  EKY’ABALAMUZI  NE  LUUSI

Ekitabo kya Yoswa kiggulawo ebitabo by’ebyafaayo.  Kijjudde 
amazima g’eby’omwoyo, okuzzibwamu amaanyi n’okumanya. 
Oluvannyuma nga Musa afudde,Yoswa yalina okugenda mu 
maaso.   Yoswa yali amaliriza Musa byeyatandika.  Ekitabo 
kikwata ku mukulembeze ono omuzira.  Kigwa mu bitundu 
bibiri:  

1.	 Okuwangula ensi ensuubize, (essuula 1-12).
2.	 Okusenga mu nsi ensuubize,  (essuula 13-24).

Eky’Abalamuzi by’afaayo by’emirembe gy’ekizikiza eri 
abantu ba Isirayiri.  Abantu baava ku Katonda (Ekyabalamuzi 
2:13) ne Katonda n’abavaako (2:23).  Eky’Abalamuzi kiraga 
ekiseera nga omukulembeze waabwe omuzira, Yoswa amaze 
okufa, okutuuka nga Sawulo atuuzibwa ku Nnamulondo ya 
Isirayiri.  Abaana ba Isirayiri tebaalina kabaka okumala emyaka 
350 nga bali mu nsi ensuubize.  Ebigambo bino birabika mu 
kitabo kyonna:  “Buli muntu yalinga akola ekyo kyalaba nti 
kirungi mu maaso ge.”  Ekitabo kiraga okugwa kw’omuntu buli 
kiseera n’okusaasira kwa Katonda okutaggwawo.  Ekitabo kino 
kyawulwamu bwekiti:  

•	 Okugwa emirundi musanvu
•	 Okuba mu buddu emirundi musanvu
•	 Okuba mu nsi z’abantu abakaafiiri emirudi musanvu
•	 N’okununulibwa emirundi musanvu.

   Ekitabo kya Luusi ky’ogera gye tuli ku Yesu Kristo, 
Muzzaaŋŋanda.  Ekitabo kino kifaananyi kirungi   ku by’afaayo 
by’Abalamuzi era kiraga ekifananyi ekirungi ekya Kristo ne 
Kkanisa.  Kiraga eby’afaayo mu mirembe gya Gidiyoni oba 
Yefusa.  Luusi yali Jjajja wa Dawudi, Jjajja wa Kristo.  Ekitabo 
kino kitulaga entandikwa y’olulyo olulangira olwa Isa Masiya.
Luusi yali mu Mowabu, ab’omu lulyo lwa Lutti, abakaafiiri.  
Laba ekifaananyi ky’ekisa kya Katonda, ng’asembeza 
Bannamawanga mu lulyo lwa Kristo!

ESSOMO 6  -  SAMWIRI EKISOOKA N’EKYOKUBIRI

    1 Samwiri kye kisooka mu bitabo bya Bassekabaka 
omukaaga.  Bye bino, Samwiri ebibiri, Bassekabaka ebibiri 
ne eby’omumirembe ebibiri.  Ebyafaayo ebiri mu kitabo kya 
Samwiri Ekisooka, bimala emyaka 115. Ebyafaayo bino biva 

ku kuzaalibwa kwa Samwiri, okuyita mu mirembe emizibu 
egy’obufuzi bwa Sawulo okutuuka ku kufuga kwa  Dawudi.  
Ekitabo kino kyawulwamu ebitundu bisatu:

1.	 Samwiri, omulanzi wa Katonda.   (essuula 1-7).
2.	 Sawulo, Kabaka omujeemu.   (essuula 8-15).
3.	 Dawudi, omusajja wa Katonda.  (essuula 16-31).

    2 Samwiri:  Samwiri Ekisooka kiraga okugwa kwa Sawulo 
Kabaka eyalondebwa abantu.  Samwiri Eky’okubiri kyogera 
ku Dawudi Kabaka eyalondebwa Katonda, n’entandikwa 
y’ennyumba ya Dawudi” Omununuzi mweyali agenda okuva.  
Dawudi yali musajja ayagala Katonda.  Dawudi yali tatuukiridde 
naye yeenenyanga ng’agudde mu kibi.  Yali mulenzi wa 
maanyi nnyo era omuyimbi ng’ennyonza. Mutabaazi kkungwa. 
Omugabe we ggye, omwagazi w’abantu be, omutontomi, 
Kabaka, era omuduumizi w’amagye, omwonoonyi ow’omutima 
ogumenyese naye ate omwagazi wa Katonda.
 Ekitabo kino kisobola okwawulwamu ebitundu bibiri.

1.	 Obuwanguzi bwa Dawudi, (essuula 1-10).
2.	 Ebizibu bya Dawudi,  (essuula 11-24).

ESSOMO 7 – BASSEKABAKA EKISOOKA N’EKY’OKUBIRI

     Ebitabo bya Bassekabaka byongereza ku bitabo bya Samwiri.  
Ebitabo bino bikwata ku bbanga lya myaka 400.  Bitubuulira 
ku kukulaakulana, okugwa, n’okwawulibwa kwa Isirayiri.  
Isirayiri ey’amaserengeta (Buyudaaya) yalina ba kabaka 20, 
ate ey’amambuka, (Israyiri) yalina bakabaka 19.  Isirayiri 
ne Buyudaaya amawanga gombi gatwalibwa mu buddu.  Ba 
Nnabbi abaabuuliranga ekigambo mu kiseera ekyo baali Eriya 
nnabbi w’omusango n’okulamulwa, mu 1 Bassekabaka, ne 
Erisa, nnabbi w’ekisa n’emirembe, mu 2 Bassekabaka.

Bino by’ebitundu ebikulu eby’ebitabo ebibiri ebya Bassekabaka: 
1.	 Okufa kwa Dawudi,  (1 Bassekabaka 1, 2).
2.	 Ekitiibwa ky’obufuzi bwa Sulemani,  
	 (1 Bassekabaka 3-11).
3.	 Okweyawulamu kw’Obwakabaka,  
	 (1 Bassekbaka 12 – 2 Bassekabaka 16).
4.	 Okutwalibwa kwa Isirayiri mu buddu e Busuuli,  
	 (2 Bassekabaka 17).
5.	 Okugwa n’okunyagibwa kwa Buyudaya eri Babulooni,  
    (2 Bassekabaka 18-25).

ESSOMO 8  - EBY’OMUMIREMBE EKISOOKA 
N’EKYOKUBIRI

     Ebitabo Eby’omumirembe biraga ebyafaayo by’ebimu nga 
ebitabo ebya Bassekabaka naye mu ngeri ya njawulo.  Mu 
Bassekabaka ebyafaayo by’eggwanga bituweebwa okuva 
ku nnamulondo; mu Eby’omumirembe bituwebwa okuva 
ku kyoto.  Mu Bassekabaka tulaba nga byali mu lubiei, mu 
Eby’omumirembe, nga biri mu Yeekaalu.  Bassekabaka kiraga 
ebyafaayo by’obufuzi, Eby’omumirembe kiraga ebyafaayo 
bye Ddiini.  Bassekabaka kituwa endowooza y’omuntu; 
Eby’omumirembe kituwa endowooza ya Katonda.  
2 Eby’omumirembe kiraga okudda obuggya mu kiseera 
ky’abafuzi bataano:  Asa, (essuula 15); Yekosofati, (essuula 20); 
Yoasi, (essuula 23, 24); Keezeekia, (essuula 29-31); ne Yosia, 
(essuula 35).
    Ekitabo eky’Eby’omumirembe Ekisooka kirimu bino:

1.	 Ensibuko z’abantu,   (essuula 1-9).
2.	 Obufuzi bwa Sawulo,  (essuula 10).
3.	 Obufuzi bwa Dawudi,  (essuula 11-29).

7



Ekitabo 2 Eby’omumirembe kyawulwamu ebitundu bibiri:
1.	 Obufuzi bwa Sulemani,  (essuula 1-9).
2.	 Okweyawulamu kw’obwakabaka bwa Isirayiri n’ebyafaayo 

bya Yuda,  (essuula 10-36).

ESSOMO 9 – EZERA, NEKKEMIYA NE ESEZA

     Ebitabo   bya  Ezera ne Nekkemiya bitubuulira olugero 
lw’okudda kw’abantu ba Katonda abalonde okuva mu 
buwangaanguse  mu Babulooni.  Ezera yali kabona:  Nekemiah 
yali muntu wa bulijjo.  Okuva kw’abaana ba Isirayiri okwasooka 
kwali kuva Misiri ne Musa;  Okuva okwokubiri kwali kuva 
Babulooni ne Ezera.  Abayudaaya abamu baali bamaze okuddayo, 
era Ezera bwe yatuuka e Yerusaalemi yasanga ebintu bisobye 
nnyo okusinga bwe yali asuubira.  Abayudaaya baali bawasizza 
era nga bafumbiddwa abantu b’omu nsi eyo era nga bakoze buli 
kintu kyonna eky’ekivve abantu b’ensi bye baali babayigirizza 
(9:1-4).  Ezera yali mwennyamivu nnyo (9:5-15); awo abantu 
nebakunganira awali Ezera nebalaba okwonoona kwabwe 
okwekitalo (10:1-44).  Amangu ago Ezera n’abakulembera 
okukola endagaano entukuvu ne Katonda.
     Nekkemiya yatuuka mu Yerusaalemi oluvannyuma 
lw’emyaka kkumi-n’esatu nga Ezera amaze okutuuka.  Yajja 
n’obuyinza bwa kabaka w’e Buperusi okuzimba bbugwe wa 
Yerusaalemi.  Yali muzimbi omumanyirivu era, wadde nga 
waaliwo okuwakanyizibwa okungi, omulimu gwaggwa mu 
nnaku 52.
   Ebitabo bino ebibiri byawuddwamu bwebiti:

1.	 Okudda okuva e Babulooni wansi wa Zerubbaberi, (Ezera 
1-6).

2.	 Okudda okuva e Babulooni nga bakulemberwa Ezera, 
(Ezera 7-10).

3.	 Okuddamu okuzimba bbugwe, (Nek. 1-7).
4.	 Okudda obuggya n’okukyuka, (Nek. 8-13).

     Ekitabo kya Eseza – Erinnya lya Katonda terirabika mu lugero 
luno olulungi, naye buli lupapula lujjudde Katonda, eyekwese 
emabega wa buli kigambo.  Ekitabo kiyigiriza ku bugabirizi 
bwa Katonda.  Katonda g’emaanyi ensi eno kwetambulira.  
Ebyafaayo by’ekitabo kino byetoololera ku mbaga ssatu:

1.	 Embaga eya Kabaka Akaswero, kabaka w’e Buperusi 
gye yagabula abakungu n’abamasaza. Ku mbaga eno 
Nnaabagereka Vasuti bwe yagobebwa,  Moluddekaayi 
n’aleeta kizibwewe Eseza, omuwala omuto enfuuzi gwe 
yali alabirira, eri Kabaka Akaswero. Kabaka yasiima 
Eseza era namufuula  Nnaabagereka  (essuula 1 ne 2).

2.	 Embaga ya Eseza, nga omulabe wa Bayudaaya Kamani, 
azuulibbwa era n’asalirwa omusango ogw’okufa 
n’oluvannyuma Moluddekaayi n’akuzibwa,  (essuula 7).

3.	 Embaga eya Pulimu, eyakolebwa olw’okukuza 
n’okujjukiranga, okununulibwa kwa Bayudaaya  okuva 
mu kabi ak’okutya okusaanyizibwaawo   (essuula 9).

ESSOMO 10  -  YOBU

     Yobu kye kitabo ekisooka ku bitabo ebitaano eby’ebitontome.  
Ebitabo bino bituyigiriza ku mbeera y’omutima.  Ekitabo kino 
kiyinza okuba nga kye kisinga obukadde mu Baibuli.  Kiwa 
okuddamu kwa Katonda eri ekibuuzo, “Lwaki abantu abaagala 
Katonda babonaabona?”  Ekitabo kitandika n’okulaga ebiri 
mu ggulu.  Kiddako okutulaga okugwa kwa Yobu okuva mu 
bugagga okutuuka mu bwavu.  Kino kiddirirwa okukubaganya 
ebirowoozo wakati wa Yobu ne mikwano gye.  Ekitabo kya 
Yobu ky’awulizibwamu bwekiti:

1.	 Kitandika n’okulaga ebiri mu ggulu,  (1:1-12, 2:1-6).
2.	 Okugwa kwa Yobu okuva mu bugagga okutuuka ku 

kwavuwala, (1:13-22; 2:7-10). 
3.	 Okukubaganya ebirowoozo okw’amaanyi wakati wa Yobu 

n’emikwano gye    abana (4): Elifazi, Biridadi, Zofali ne 
Eliku, (2:11-37:24).  

4.	 Entikko y’ekitabo etuukibwako, Katonda ng’ayogera, (38-42).  
Katonda annyonyola Yobu nti abantu bwe balaba Katonda, 
bulijjo wabaawo ekintu ekibabaako.  Abantu ba Katonda 
babonaabona basobole okwetegeera, olwo nno Katonda 
abayimuse.  Katonda alina ekigendererwa eky’amagezi mu 
kubonaabona kwonna.  Ayagala okufulumya zaabu eri mu 
ffe.

ESSOMO 11 – ZABBULI

     Zabbuli kitabo kya kutendereza, kusaba n’okusinza.  
Zabbulli zigulumiza era zisinza Mukama Katonda.  Buli 
byafaayo by’omuntu bimuzzaayo ewa Katonda.  Obulamu 
bw’omukkiriza bulagibwa mu kifaananyi ky’ebyafaayo: 
okusanyuka n’okubonaabona, obuwanguzi n’okugwa. Zabbuli 
zijjudde Kristo. Zinnyonnyola enteekateeka y’okubonaabona 
n’okufa kwe.  Abantu abamu Zabbuli bazaawulamu okusiinzirra 
ku Pententeki: (Penteteuch)

1.	 Ekitundu eky’Olubereberye, (Zabbuli 1-41), kiraga omuntu 
mu mbeera ey’emikisa, olwo ne waba okugwa kw’omuntu 
n’okununulibwa.

2.	 Ekitundu eky’Okuva, (Zabbuli 42-72),  kiraga Isirayiri mu 
kifaananyi eky’okuzikirira n’okununulibwa.

3.	 Ekitundu ekya Abaleevi, (Zabbuli 73-89), kyoleka 
ekiddukiro kyaffe mu Katonda, mu kizikiza awamu ne mu 
kitangaala.

4.	 Ekitundu eky’Okubala, (Zabbuli 90-106).  Ekitundu kino 
kissa essira ku nsi, ebizibu byetusanga, n’obukuumi bwa 
Katonda.

5.	 Ekitundu Eky’Amateeka Olwokubiri, (Zabbuli 107-
150).  Zabbuli zino ziraga okutuukirira n’okutendereza 
kw’Ekigambo kya Katonda. 

ESSOMO 12 – ENGERO, OMUBUULIZI 
N’OLUYIMBA LWA SULEMANI

     Sulemani yali Kabaka omuzira eyayatiikirira ennyo, 
olw’amagezi ge n’obugagga bwe.  Yawandiika engero 3,000 
n’ennyimba 1,005 (1 Bassekabaka 4:31, 32).  Sulemani yali 
Kabaka omumanyi era, munnasaayansi omuzimbi kayingo.  
Sulemani ye yazimba yeekaalu amakula eyali emu ku bintu 
ebyewuunyisa ensi yonna okulaba.  
     Ekitabo kino eky’Engero kijjuddemu ebintu nkuyanja 
eby’amagezi, era kiyinza okwawulibwamu ebitundu bino: 

1.	 Okubuulirira abavubuka, (essuula 1-10).
2.	 Okubuulirira abantu bonna, (essuula 11-20).
3.	 Okubuulirira ba Kabaka n’abafuzi, (essuula 21-31).

     Ekitabo ky’Omubuulizi kirimu eby’endowooza y’abantu 
abamanyi n’eddiini bye bizudde ku makulu n’ekigendererwa 
ky’obulamu.  Ebirowoozo mu kitabo kino si birowoozo bya 
Katonda, wabula byebyo byawandiise okuva ku ndowooza 
y’abantu.  Mu kitabo kino Sulemani atulaga ebirowoozo bye 
mu kiseera weyali ayawukanidde ne Katonda. Sulemani yali 
mugezi, naye emirundi egimu teyagoberera nga magezi ge.

     Ebigambo ebikulu biri:  “butaliimu” (temuli makulu) 
ne “wansi w’enjuba”. 

     Oluyimba lwa Sulemani; ekitabo kino abantu abamu bakiyita 
‘Oluyimba lw’Abaagalana’.
Waliwo amakulu amekusike ga ngeri nnya (4) agasangibwa mu 
kitabo kino:

1.	 Kikulembeza ekitiibwa ekiri mu mukwano gw’abantu 
abafumbo.

2.	 Kitulaga okwagala kwa Katonda eri Isirayiri.
3.	 Kitulaga ekifaananyi kya Kristo ne Kkanisa.

4.	 Kiraga obumu obuliwo wakati wa Kristo n’abakkiriza.
	 Okwagala Kristo kye kyetaago ekisingira ddala eri 

Ekkanisa mu biseera bino.

ESSOMO 13 – ISAAYA

     Kino kye kitabo ekisooka ku bitabo 17 eby’obunnabbi.  
Bannabbi baali basajja Katonda be yayimusa mu biseera ebya 
kazigizigi mu byafaayo bya Isirayiri.  Be baali ababuulizi era 
abawabuzi b’ekiseera ekyo.  Ebiseera bya Bannabbi byamala 
emyaka 500 okuva mu kyasa eky’omwenda okutuuka mu 
ky’okuna nga Yesu Kristo tannazaalibwa.  Bannabbi bano 
baayogeranga n’obuvumu awatali kutya, eri bakabaka n’abantu 
mu ngeri y’emu ku bibi byabwe n’okwonooneka.  Ekitabo kya 
Isaaya kirina emilamwa ebiri:
     Mu kitundu ekisooka Nnabbi Isaaya alaga ekifaananyi 
kya Isirayiri. Mu kitundu ekisembayo alaga Yesu nga 
yeetisse omugugu gw’ebibi byaffe, nga ayimusibbwa era nga 
agulumizibbwa.
     Ekitabo kya Isaaya kifaananako Baibuli yonna ngogigasse 
awamu. Kirina essuula 66, okufaanana nga Baibuli bw’erina 
ebitabo 66. Kirina ebitundu ebikulu bibiri, mungeri y’emu 
nga Baibuli, bw’eyawulwamu  Endagaano Enkadde n’Empya.  
Ekitundu ekisooka kirimu essuula 39 nga mundagaano enkadde 
ekitundu eky’okubiri kirimu essuula 27 nga mundagaano empya. 
Ekitabo kino kye kiva kiyitibwa “Enjiri Nga Bwe yawandiikibwa 
Nnabbi Isaaya”.  Okuzaalibwa kwa Kristo omukazi atamanyi 
musajja, obulamu bwe, okufa n’okuzuukira kwe era n’okujja 
kwe omulundi ogw’okubiri byonna birambikiddwa bulungi mu 
kitabo kya Nnabbi Isaaya.

ESSOMO 14 – YEREMIYA N’OKUKUNGUBAGA

     Yeremiya ayitibwa “Nnabbi ow’ebiwoobe”. Obubaka bwe 
yayitibwa okuwa bwamwennyamiza nnyo mu mutima.  Bwe 
bubaka obwali bukyasinze obutayagalwa eri abantu.  Yayitibwa 
Nnabbi owenkwe kubanga yagamba nti Israyiri yali erina 
kwewaayo eri Babuloni (38:17-23).  Waaliwo ekintu kimu 
kyokka ekyali kisigalidde Isirayiri okukola – okwewaayo eri 
abalabe.  “Ebiseera bya Bannamawanga” byali bitandise ne 
Babulooni, ng’alinga zaabu okusinziira mu kwolesebwa Danieli 
kwe yafuna.  
Yeremiya ye yalagula emyaka 70 egy’omu bunyage e Babuloni 
(25:9-12).  Naye Yeremiya, yalaba wala nnyo okusukkuluma 
ekizikiza okutuukira ddala mu kitangaala, era tewaliwo Nnabbi 
eyayogera n’okulagula  ku biseera ebirijja mu maaso nga 
Yeremiya bwe yakola (23:3-8; 30; 31; 33:15-22).  Yeremiya 
yakozesa ebintu bingi ebyamuwebwa Katonda okulabula 
abantu mu kwolesebwa.  Obunnabbi bwa Yeremiya abantu 
tebaabukkiriza nga era baayagala n’okumutta.
Kirowoozebwa nti Yeremiya ye yawandiika ekitabo 
ky’Okukungubaga ekiraga ebitontome ebitaano eby’enjawulo.  
Wabula, ekitabo kyonna sikyakukuba biwoobe nakunyolwa,  
ng’ovudde ku miranga n’amaziga ga Yeremiya olw’ebibi 
by’abantu, ozuulira ddala nga Katonda gyali mulamu.  Soma 
3:22-27.

ESSOMO 15 – EZEEKYERI

     Ezeekyeri  yali  Nnabbi  mu biseera by’obusibe mu Babulooni.  
Yagezaako okuggyawo essuubi Abayisirayiri lyebaalina okudda 
amangu mu Palestayini.  Ezeekyeri yateekateeka emitima 
gy’abantu be okuwulira amawulire amabi ag’okuzikiriza 
ekibuga kyabwe amakula, Yerusaalemi. 

Obubaka bwe bwebusinga okuba obw’omwoyo mu bannabbi 
bonna, kuba yali alagula ku bintu ebikwata ku Katonda.  Yayogera 
mu biseera ebisinga okuba eby’ekizikiza mu ggwanga.  Abantu 
bwe bagaana okumuwuliriza, Ezeekyeri kwe kutandikawo 
enkola endala.  Mu kifo ky’okwogerera mu ngero, yatandika 
kukola katemba (24:24).  Ezeekyeri ye Nnabbi ow’ekitiibwa kya 
Mukama.  Ekitabo kya Ezeekyeri kissa essira ku kuzikirizibwa 
kwa Yerusaalemi:  Ekitabo kyawulwamu bwe kiti:

1.	 Nga Yerusaalemi  tennalumbibwa, (essuula – 1-24).  
Ezekyeri yatandika okulagula kwe emyaka 6 nga 
Yerusaalemi tennazikirizibwa era n’ayongera okukakasa 
okwononebwa kwa Yarusalemu okutuusa lwe kwatuukirira.

2.	 Okugwa kwa Yerusaalemi, (essuula 25-32).  Ekyo nga 
kiwedde, obunnabbi bwe bukwata ku balabe ba Yuda, 
n’okuwamba kw’amawanga agatatya Katonda.

3.	 Yerusaalemi ng’amaze okulumbibwa, (essuula 33-48).  
	 Eky’enkomerero, Ezeekyeri alaga okuzzibwawo era 

n’okunywezebwa kwa Ekibuga Yuda.

ESSUULA 16 – DANYERI

       Danyeri  ayitibwa Nnabbi we birooto kubanga 
Katonda  yayolesa ebyama bye gyali.   Yalengera wala mu 
biseera eby’omumaaso era ayogerwako nnyo mu kitabo 
ky’Okubikkulirwa. Obulamu bwe n’emirimu gye egy’kubuulira 
bigatta emyaka ensanvu (70).  Yatwalibwa mu bunyage nga wa 
myaka 16 era n’awangaala okussukka emyaka 90.  Wadde nga 
mu buwanganguse yakuzibwa nafuuka Katikkiro w’e Babulooni 
Ekyewunyisa kiri nti yasigala nga wa mazima eri Katonda.
Ekitabo kya Danyeri kyawulwamu bwekiti mu bufunze:

1.	 Obulamu bwa Danyeri ng’omuntu,  (1:1-2:3).
2.	 Obulamu bwa Danyeri eri abantu – kiraga ebiseera bya 

Bannamawanga, (2:4-7:28).
3.	 Okwolesebwa kwa Danyeri okw’obunnabbi – Ebyafaayo 

by’obunnabbi mu ggwanga, (8-12).

ESSOMO 17 – KOSEYA, YOWEERI NE AMOSI

     Koseya kye kisooka ku bitabo 12 ebiyitibwa ebya Bannabbi 
Abato.  Ebitabo bino biyitibwa bwe bityo olw’bipimo bye 
byawandiikibwa ebibirimu. Erinnya lya Koseya  litegeeza 
“obulokozi”, Koseya yayitibwa ‘Yeremiya’ eyabeeranga mu 
bwakabaka bw’omu mambuka. Koseya yali muntu wa bulijjo 
eyayitibwa Katonda okuwa obubaka obw’enjawulo eri Isirayiri 
nti Katonda yali abaagala.  
     Koseya yalagirwa okuwasa Gomeri malaya, eyamuzaalira 
abaana abalenzi babiri n’omuwala omu.  Omukyala ono 
yayawukana ne Koseya naddamu okukola obwa malaaya.  Naye 
Katonda n’alagira Koseya okumuzza mu maka era amwagale.
Obubaka obuli mu kitabo kino butulaga nti Isirayiri yamenya 
obwesigwa eri Katonda naye Katonda yasigala mwesigwa, era 
nga akyayagala Isirayiri.  
Ebiri mu kitabo kya Koseya mu bufunze:

1.    Nnabbi ne mukazi we Gomeri ataali wa mazima,  (essuula 
1-3).

2.    Katonda ne Isirayiri, eggwanga eritali lya mazima, (essuula 
4-14).

     Yoweeri yali nnabbi eri Yuda eyawandiika mu biseera 
by’akazigizigi enzige ennyingi we zaagwira ne zisenkenya buli 
kantu.  Enzige zino Yoweeri yazigerageranya nekibonerezo Yuda 
kyalifuna. Yayogera ku “lunaku lwa Mukama” emirundi etaano, 
ng’asigamya  obunnabbi buno ku kibonerezo ekiriweebwa Yuda.
Okununulibwa kw’Omwoyo Omutukuvu kye kisuubizo ekinene 
kye tufuna mu kitabo kya Yoweeri.  Yoweeri yasuubiza nti 
Katonda agenda kuyiira buli kitonde ekirina omubiri Omwoyo 

Omutukuvu. (2:32; 3:18).  Kino kyabaawo ku lunaku lwa 
Pentekoote (Ebikolwa  Byabatume 2:16).
     Amosi yali musajja mulunzi, era obubaka bwe abwolekeza 
bwakabaka bwa Isirayiri.  Amosi okutya ennyo Katonda 
kyamuviiramu obutatya muntu yenna.  Amosi yatandika 
obubaka bwe ng’abuulira nti Katonda agenda kusalira omusango 
amawanga mukaaga agetolodde Isirayiri.  Oluvannyuma 
natanula okusemberera eggwanga lya Yuda ne Isirayiri.

ESSOMO 18 – OBADIYA, YONA, NE MIKKA

     Obadiya kye kitabo ekisinga obumpi mu Ndagaano Enkadde.  
Ekitabo kino kiri ku Lupapula lumu lwokka, kirina ennyiriri 
21 – naye era ki kyali kya mugaso nnyo gyetuli leero.  Ekitabo 
kino kikwata ku kulamulwa kw’eggwanga lya Edomu.  Ekitabo 
kirimu emiramwa emikulu ebiri: okuzikirira kwa’bamalala 
n’abajeemu.  Okununulwa kw’abawombeefu n’abetoowaze.  
Aba Edomu baava mu lulyo lwa Esau, eyawaayo obusika bwe  
okusobola okulya emmere y’omugoyo. – Edomu yayongera 
okuba omulabe wa Isirayiri.  Edomu yazikirizibwa nga Obadiya 
bwe yalabula.
Obadiya, nga bannabbi abalala, yalagula ku kujja kw’olunaku 
lwa  Mukama n’okunywezebwa kw’obwakabaka bwa Kristo.  
     Ekitabo kya Yona tekiriimu bigambo bya bunnabbi bwonna, 
wadde nga Yona yali Nnabbi.  Ekitabo kiraga ebyafaayo mu 
bulamu bwa Yona, ebyakola nga akabonero ak’amagero mu 
byafaayo by’ensi – okuzuukira kwa Yesu Kristo.  Mu kitabo kino, 
Katonda yateekateeka ebintu bina: ekyennyanja ekinene (1:17), 
ekiryo (4:6) ekiwuka (4:7), n’omuyaga gw’omu buvanjuba 
(4:8).  Katonda yali alabirira nnabbi we.
     Waliwo ebintu ebikulu ennyo bibiri ebyabaawo mu kitabo kino:  
ekyennyanja ekinene ennyo okumira Yona; n’ekibuga ekinene 

Nineeve ekifumbese obukaafiiri okuwulira enjiri y’okwenenya 
mu nnaku ntono nnyo nekikyuka.
     Tusaanye okwekaliriza ebintu bibiri mu kitabo kino.  
Ekisooka, Yona alinga Kristo mu kufa kwe, okuziikibwa, 
n’okuzuukira.  Ekyokubiri, Yona alinga Isirayiri – mujeemu eri 
Katonda, amiribbwa amawanga ag’omu nsi, agalimuwaayo eri 
Katonda Kristo bw’alijja ku nsi.  Era Isirayiri alibeera mujulizi 
wa Katonda buli wamu.
     Mikka yalangirira okulamulwa ku Yerusaalemi n’ebibuga 
bya Isirayiri.  Naye yatuwa ebigambo ebizzaamu essuubi.  
     Mikka atuwa okulabulwa kwa mirundi esatu; kutandika 
n’ebigambo bino nti: Muwulire.

1.	 Ekisooka (1:2) kyayogerwa eri abantu bonna.
2.	 Eky’okubiri (3:1) kyayogerwa eri abakulembeze ba 

Israyiri.
3.	 Ekyokusatu (6:1) kwegayirira eri abaana ba Israyiri 

beenenye badde eri Katonda.

ESSOMO 19  - NAKKUMU, KAABAKUUKU NE ZEFFANIYA

     Omulamwa gw’obubaka bwa Nakkumu kwe kusanyaawo 
Ekibuga Nineeve.  Ekibuga kino Yona yali akibuulidde enjiri 
era n’akirabula.  Nakkumu kyawandiikibwa emyaka 150 
oluvannyuma lw’okudda obuggya okwaletebwa enjiri yaYona.  
Okwenenya kwa Nineeve tekwawangaala era ekibuga kino 
kyazikirizibwa olw’ebibi byakyo.  (3:1-7).
     Ekibuga Nineeve kigerageranyizibwa ku nsi zonna ezitatya 
Katonda.  Omuntu oba ensi etatya Katonda eba erondawo 
kuzikirira.
     Kaabakuuku mu kitabo kino, yabuuza ebibuuzo era 
n’afuna okuddibwamu.  Ekimu ku bibuuzo Kaabakuuku bye 
yabuuza kiri nti, “Lwaki aboonoonyi bakulaakulana?”  Mu 

17



bizibu bye byonna, Kaabakuuku yagendanga eri Katonda mu 
kusaba era n’alindirira n’obugumiikiriza okuddibwamu (2:1).  
Oluvannyuma lw’okusaba, Katonda yeeyolesa eri Kaabakuuku  
(3:1-16).
     Ebigambo, “Omutuukirivu anaabanga mulamu lwa kukkiriza”  
byayamba nnyo Kaabaakuku mu kudda obuggya mu Mwoyo 
(2:4).  Ebigambo bino byogerwako mu Ndagaano Empya:  
Abaruumi (1:17), Abaggalatiya (3:11), n’Abaebbulaniya 10:38.
     Zeffaniya  ekitabo kino kijjudde obusungu n’okulamula kwa 
Katonda (1:15; 3:8), naye era kirimu eddoboozi ly’okwagala 
kwa Katonda (3:17).  Zeffaniya yagaana okusinza bakatonda 
abalala abatali Katonda ddala.  Zeffaniya ayinza okuba nga ye 
yaleeta okudda obuggya mu Mwoyo okwaliwo mu mirembe gya 
Yosiya.
Ekitabo kitandika na nnaku naye kikomekkereza na kuyimba.

ESSOMO 20 – KAGGAYI, ZEKKALIYA NE MALAKI

     Bannabbi ab’omu Ndagaano Enkadde abasinga baalabula 
abantu nga tebannatwalibwa mu bunyage.  Bannabbi Ezeekeri 
ne Danyeri bo baalanga mu kiseera nga Isirayiri ne Yuda bali mu 
bunyage.  Bano abasatu, Kaggayi, Zekkaliya ne Malaki baalanga 
nga bamaze okudda okuva mu bunyage.
     Omulimu omukulu ogwali ku mutima gwa Nnabbi Kaggayi 
gwali gwa kudDaabiriza n’okuyooyoota Yeekaalu ya Mukama.  
Yanenya abantu olw’okuzimba empola bwebaali nga baddamu 
okugizimba, era n’abazzaamu amaanyi n’okubayamba mu 
mulimu ogwo.  Ekitabo kya Kaggayi kirimu obubaka bwa ngeri 
nnya obwawandiikibwa mu bbanga lya myezi ena.
     Eddoboozi lya Kaggayi ly’avaamu ebirungi bingi.   Abantu 
baagolokoka ne bazimba yeekaalu (1:12-15).

     Zekkaliya yali nnabbi omuto, eyayimirira awamu ne  
Kaggayi  eyali akaddiye okugumya abaana ba Isirayiri bwe baali 
nga bazimba yeekaalu era n’abalabula obutanyiiza Katonda 
nga bakitaabwe bwe baali bakoze.  Zekkaliya yalaga abantu 
ekifaananyi ekituufu eky’emikisa egigenda okufunibwa Isirayiri 
mu mirembe egigenda okujja.
     Zekkaliya yalanga okujja kw’Omulokozi okusinga bannabbi 
abalala bonna okujjako Isaaya. Zekkaliya yalengera wala era 
n’alaba Omulokozi nga ajoogebwa, abonyabonyezebwa ate era 
nga agulumizibwa.
     Ekitabo kya Malaki kigatta Endagaano Enkadde 
n’Empya.  Akasiriikiriro ka myaka 400 kekaaliwo wakati wa 
Malaki n’eddoboozi lya Yokaana Omubatiza ng’agamba nti; 
mwetekeretekere okujja kwa Mukama.
     Endagaano Enkadde emaliriza n’ekigambo “kikolimo”, ate 
Endagaano Empya eggalawo n’ekigambo “mukisa”.  Okuva ku 
kudda obuggya okwaliwo mu kiseera kya Nekkemiya  (Nek. 
10:28-39), abantu baali bannyogoze mu by’omwoyo era nga 
basaabulukuse mu mpisa.  Malaki yajja ng’omununuzi, era 
yazzaamu abantu amaanyi nate ate nga bw’abanenya.
     Soma okulangirira kwa Malaki okukwata ku kudda kwa 
Kristo okw’omulundi ogwokubiri, kwe tulindirira, (3:16-4:3).

EKITUNDU EKY’OKUBIRI 
EBITABO BY’ENDAGAANO EMPYA.

ESSOMO 21:  OKWANJULA KW’ENJIRI

     Ekigambo “Enjiri” kitegeeza “amawulire amalungi”.  
Abawandiisi b’enjiri abana bayitibwa babuulizi b’enjiri, 
ekitegeeza abaleesi b’amawulire ag’essanyu.  Matayo, Makko 
ne Lukka njiri eziri mu bufunze (Synoptic Gospels) kubanga, 
obutafaannaana na Yokaana, bawa ebirowoozo ebyawamu mu 
bufunze (synopsis) ebikunganyirizibbwa ku bulamu bwa Yesu 
Kristo.
Enjiri zino mu bufunze zitubuulira obuweereza bwa Kristo 
okusingira ddala e Ggaliraya, ate nga Yokaana atubuulira ku 
buweereza bwa Kristo mu Buyudaaya.  Enjiri ezo (synopsis) 
zoogera ku by’amagero Bye, engero n’okubuulira eri ebibiina. 
Yokaana agenda mu bujjuvu okulaga amakulu agali mu njiri ya 
Yesu era ne mu kunyumya  n’okusaba kwe.  Enjiri zino essatu mu 
bufunze ziraga ebikolwa bya Yesu.  Yokaana alaga ebirowoozo 
era n’okutabagana kwa Kristo n’abantu.
Ebintu byonna ba nnabbi bye baayogera byatuukirira mu 
bulamu n’emirimu gya Kristo.  Ebintu byonna ebbaluwa eziri 
mu Ndagaano Empya bisibuka mu ebyo Kristo bye yakola.
     Enjiri zituyigiriza ekiseera era n’engeri Kristo gye yajjamu.  
Ebbaluwa ez’Endagaano Empya zituyigiriza lwaki era nsonga 
ki eyavaako Kristo okujja ku nsi.
	

ESSOMO 22 – MATAYO

     Ekitabo kya Matayo alaga Yesu nga Kabaka.  Ekitabo kino 
kyawandiikirwa Bayudaaya, Yesu Kristo alagibwa nga Omwana 
wa Dawudi.  Olulyo lwa Kristo lulagibwa mu ssuula esooka era 
nga luddayo emabega okutuukira ddala ku Ibulayimu.  Enjiri 

ya Matayo enokola ebintu 29 okuva mu Ndagaano Enkadde 
okusinga enjiri endala yonna.  Kino kitulaga nti Kristo yatuukiriza 
bunnabbi bw’oyo eyasuubizibwa nti y’alifukibwako amafuta. 
     Yesu we yalondera Matayo okumugoberera, Matayo yali akola 
mulimu gwa  buwooza bwa musolo e Kaperenawuni wansi wa 
gavumenti ya Ruumi. (9:9; 10:3).  
Ababuulizi b’enjiri abalala boogera ku kijjulo makeke  Matayo 
kye yafumbira Yesu era bakakasa engeri gye yeleka byonna 
okugoberera Yesu.  Tewali kubuusabuusa Matayo yali musajja 
nga yeesobola.
     Matayo Njiri ya Masiya, eyafukibwako amafuta ga Katonda.  
Ekigendererwa ky’Omwoyo Omutukuvu ekisinga obukulu mu 
kitabo kya Matayo kwe kulaga nti Yesu Omunazaleesi y’oyo 
Kristo, Musa ne bannabbi gwe baawandiikako.
     Matayo ye yekka atubuulira ku kukyaala kwabagezigezi 
abaava ebuvanjuba.  Okubuulira kwa Kristo nga ali ku lusozi 
kutuwa  ebbago lya Ssemateeka ow’Obwakabaka bwa Katonda.  
Ekigambo “obwakabaka” kirabika emirundi 55 mu kitabo kya 
Matayo, kubanga eno y’eNjiri ya Kabaka.
     Enjigiriza ya Yesu mu Matayo essuula 24 ne 25 essa essira ku 
kudda kwe okw’omulundi ogw’okubiri.
     Okugenda kwa Yesu mu ggulu tekwogerwako mu kitabo kya 
Matayo.  Enjiri eno eggwa nga Kristo akyali ku nsi, kubanga ku 
nsi kuno Omwana wa Dawudi kwagenda okufugira mu kitiibwa.

ESSOMO 23 – MAKKO

     Makko alaga Yesu ng’Omuweereza.  Ekitabo kino 
kyawandiikirwa Baruumi n’olw’ekyo, tekiraga nsibuko ya 
Yesu.  Lwaki?  Kubanga abantu tebeetaaga kumanya nsibuko 
y’amuweereza buweereza.  
     Omuwandiisi w’enjiri eno yali Yokaana Makko, mutabani 
wa Maliamu era kizibwe wa Balunabba.  Yokaana yawerekera 
Pawulo ne Balunabba nga bagenda e Antiyokiya, era yali 

21



kanaaluzaala w’emitawaana wakati waabwe bombi (Bikolwa 
12:25; 13:5).  Olwo n’abaleka, osanga olw’ebizibu bye yasanga 
(Bikolwa 13:13).  Mu luvannyuma, Yokaana yafuuka omuntu 
ow’omugaso ennyo eri Pawulo (Bak. 4:10, 11; 2 Tim. 4:11). 
Peetero ye yali ensibuko y’okukyusibwa kwa Makko era 
yamwogerangako nga “omwana wange” (1 Peet. 5:13).  Tulaba 
omulimu gwa Peetero gwe yakola mu bulamu bwa Makko 
bwetusoma enjiri eno.
     Eno y’enjiri esingira ddala obumpi.  Enjiri eno ejjudde 
ebikolwa era n’okutuukirizibwa. Makko yawandiika enjiri eno 
nga ali Roma era yagiwandiikira Baruumi.  Abaruumi baali  
bantu bakozi nnyo ate era ab’obuvunaanyizibwa.  Abaruumi 
baafangayo nnyo ku bikolwa byabwe okusinga ebigambo 
byabwe.  Ebyawandiikibwa bitono nnyo ebinokoddwa okuva 
mu Ndagaano Enkadde.  Engero nnya zokka eziweebwa.  
Ennyanjula ekolebwa mu njiri ya Makko eri mu bimpimpi.  
Ebigambo “mbagirawo”, “amangu ago”, “amangu ddala”, 
ebiraga obwangu, bikozesebwa emirundi 40, mu njiri ya Makko.
     Ebyamagero bye bitwala ekifo ekisooka mu njiri ya Makko.
Ebyamagero amakumi abiri bye byogerwako mu njiri eno eya 
Makko.

ESSOMO 24 – LUKKA

     Lukka awandiika ku Yesu ng’muntu eyatuukirira.  Lukka 
yawandiikira Bayonaani.  Olulyo Yesu mwasibuka alutandkira 
ku Adamu, omuntu eyasooka, mu kifo ky’okulutandikira ku 
Ibulayimu jjajja w’abakkiriza.  Yesu alagibwa nga omuntu 
eyatuukirira, asaba nnyo ate era nga ali ne bamalayika 
bamuweereza.
     Lukka yali musawo, era yatambulanga ne Pawulo.  Lukka ye 
muntu eyawandiika ekitabo ky’enjiri ya Kristo ataali Muyudaaya.  
Yali musajja muyigirize era nga mwegendereza nnyo mu buli 

kintu kye yalabanga.  Ye yawandiika ekitabo ky’Ebikolwa 
by’Abatume.  Lukka alaga Yesu nga eky’okulabirako ky’omuntu 
atuukiridde.
     Eno y’eNjiri y’omwonoonyi.  Enjiri eraga omukwano 
n’okwagala kwa Kristo okwamufuula omuntu alokole ensi.  
     Omusawo Lukka atulaga mu bujjuvu ebyamagero byonna 
ebyaliwo mu kuzaalibwa kwa Yesu.  Yekka y’ayogera ku 
kukyala kw’abasumba.  Era yekka y’ayogera ku kukyala kwa 
Yesu mu yeekaalu bwe yali aweza emyaka 12.  Ng’omusajja, 
Yesu yakolanga n’emikono gye, era naabonaabona.  Bitaano ku 
byamagero omukaaga mu Njiri eno byali bikwata ku kuwonya. 
Lukka yekka y’ayogera ku kuwonya okutu kwa Maluki (22:51).
     Enjiri ya Lukka bubaka eri abo abaaboolebwa.  Alina bingi 
by’ayogera ku kubeera omukazi.  Ekikye kitabo kya bitontome 
n’ennyimba ennungi. Ayogera nnyo ku ngeri Kristo gye 
yasabanga okusinga omuwandiisi omulala yenna.

ESSOMO 25 – YOKAANA

     Yokaana awandiika ku Yesu nga Omwana wa Katonda.  Buli 
ekiri mu Njiri eno kiraga era kinnyonnyola enkolagana ya Yesu  
ey’obwakatonda.
     Omuwandiisi w’enjiri eno yali Yokaana, “omwana 
w’okubwatuka”, “omuyigirizwa, Yesu gwe yayagalanga”.  
Kitaawe wa Yokaana yali Zebidaayo omuvubi omwatiikirivu.   
Nnyina yali Solome omugoberezi wa Kristo kayingo.  Ne 
muganda we yali Yakobo.
     Yokaana yawandiika nga wayiseewo ekiseera nga kya 
mulembe mulamba nga abawandiisi b’enjiri abalala bamaze 
okuwandiika.  Kiteberezebwa nti Yokaana yalina emyaka 25 
Yesu weyamuyitira amugoberere.  Yali mugoberezi wa Yokaana 
Omubatiza.  Oluvannyuma yawaŋŋangusibwa ku kizinga Patimo 

wakati w’emyaka 80 ne 100 A.D. (Kristo ng’amaze okuzaalibwa).  
Endagaano Empya yonna yali emaze okuwandiikibwa okujjako 
ebitabo bya Yokaana.
     Enjiri ya Yokaana yesingako okunnyonyola n’okuwa 
ekifaananyi eky’ewala okusinga Enjiri endala.  Yesu ayogera ku 



n’okubuulira enjiri mu Roma, ekibuga ekikulu mu nsi yonna.  Mu 
mulembe gumu gwokka, enjiri ya Abatume ey’okulokoka yali 
emaze okusensera buli nsonda y’ensi yonna era nga ewuliddwa 
mu mawanga gonna ag’ensi nga bwe yali emanyiddwa (Bak 
1:1:23).
     Mu Bikolwa essuula (1-12) ku ye, tulaba Omutume Peetero  
ng’abuulira Abayudaaya.  Obubaka bwa Peetero bwali bugamba 
nti “Mwenenye”.  Mu Bikolwa 13-28, tulaba Pawulo ng’abuulira 
eri Baanamawanga,  n’abagamba nti, “Mukkirize”.
     Bikolwa kitabo kirungi nnyo okuluŋŋamya okubuulira enjiri 
(missions).  Ekitabo kino kitulaga nti omulamwa gw’okubuulira 
enjiri kwe kuleeta abantu eri Yesu Kristo balokoke.  Ekkanisa 
eyasooka yagoberera entegeka ennungamu bwe yalonda 
Yerusaalemi ng’ekitebe kyayo ekyasooka.  Mwoyo Mutukuvu 
ye yali abaluŋŋamya era enjiri yabuulirwa n’okwagala 
era n’obujjumbize.   Eŋŋendo za Pawulo essatu ze yakola 
kyakulabirako kirungi eri abaweereza ba Katonda bonna mu 
kubuulira enjiri.

ESSOMO 27 – ABARUUMI

      Eno y’emu ku bbaluwa za Pawulo.  Pawulo yawandiika 
ebbaluuwa 13.  Eno yensonga lwaki ziyitibwa ebbaluuwa za 
Pawulo.  (Ebbaluuwa zino tugattako eya Abaebbulaniya, wadde 
nga tetukakasa nti ddala yawandiikibwa Pawulo).  Pawulo 
yazaalibwa nga mu Yudaaya nakulira mu Burumi, nasomera 
e Buyonaani nasoma eddiini ya Bebbulaniya ne kimuwa 
ebisaanyizo eby’enjawulo okukola omulimu ogw’ekitalo Kristo 
gwe yamutuma.
     Abagenyi abaavanga e Roma okujja e Yerusaalemi ku 
mbaga y’Okuyitako baddangayo e Roma n’ekigambo ky’enjiri 
ey’obulokozi era ne batandika e Kkanisa. Pawulo yakyalira 
e Kkanisa eno nga wayiseewo emyaka 28.  Pawulo era 

kyali kiyingidde mu Kkanisa nga nnamuginga, nekigireetera 
okwesalamu.  Abakristaayo baali batwala bannaabwe mu 
mbuga za mateeka.  Abakristaayo baali beyisa bubi nga bazze ku 
mmeeza entukuvu.  Abakyala baali ssi bampisa ate nga  ekkanisa 
yali eyagala okuluŋŋamizibwa mu nsonga ezikwata ku bufumbo 
ne by’omwoyo.
Pawulo yawa Abakkolinso obubonero bungi obukakasa nti 
Kristo yazuukira era n’okuzuukira kwe mibiri gyaffe okuva mu 
ntaana (Suula 15).
Pawulo yawandiikira Abakkolinso Ebbaluwa ey’okubiri 
okulaga essanyu olwamawulire geyafuna nti ebbaluwa ye 
esooka yali ebatuuseeko.  Pawulo era yayagala okukakasa 
Abakkolinso nti yali mutume wa Kristo.  Annyonnyola ebikwata 
ku bulamu bwe mu bbaluwa eno okusinga mu bbaluwa endala 
zonna zeyawandiika.
Pawulo atandika ebbaluwa eno nga abawa abantu essuubi  (1:3) 
ate era afundikira n’okuwa Abakkolinso essuubi. (13:11).

ESSOMO 29 – ABAGGALATIYA

     Pawulo bwe yali ku lugendo lwe olwokubiri nga abuulira 
enjiri, yatandika amakanisa e Ggalatiya. mu bitundu bye 
kyaalo.  Abayigiriza b’amateeka baalaba Pawulo nga ayigiriza 
abantu eby’obulokozi.  Enjigiriza enkyamu yali etandise 
okuwubisa abantu nga babagamba nti basaanidde okukuuma 
embaga n’emizizo n’eby’obuwangwa.  Pawulo yali ayagala 
Abaggalatiya bamanye nti tewali kintu kyonna ekiyinza 
okubaleeta eri Kristo,  Ebikolwa ebirungi Katonda abisiima naye 
tebituggyisaako musango.  Obulokozi buva mu kukkiriza ne 
tusembeza Kristo mu bulamu bwaffe.  Pawulo bweyawulira nti 
Abaggalatiya baawubizibwa enjigiriza enkyamu, nawalirizibwa 
okubawandiikira mu bwangu. (laba 6:11).

     Ebbaluwa eno Omukristaayo kw’asinziira okugamba nti 
yeefuze, avudde mu kikoligo kya Setaani.  Omukristaayo aba 
takyali mu kikoligo kya mateeka naye mu kisa.
     Obubaka obuli mu bbaluwa eno bukakali, bw’amaanyi ate 
era bujjuvu.   Tebuliimu kunenya, kusuuta oba kwebaza.  Tewali 
linnya lyonna eryatulwa.  Abantu abamu bagamba nti Pawulo 
yalwana n’ebigambo nga awandiika ebbaluwa eno.  Ebbaluwa 
ya Abaggalatiya ejjudde ensisi n’okutya.  Eno y’ebbaluwa 
Martin Luther gye yasinga okwagala.  Abaggalatiya y’e bbaluwa 
esingira ddala okwatuukiriza era n’okulaga empagi y’obulokozi 
mu by’awandiikibwa.  Tulokoka lwa kukkiriza.

ESSOMO 30 – ABAEFESO

     Ebbaluwa ya Abaefeso y’emu ku ezo  ennya Pawulo ze 
yawandiika ng’ali mu kkomera (Abafiripi, Abakkolosaayi ne 
Firemooni z’endala).  Ebbaluwa eno eraga ekyaama ekikulu 
ennyo ekiri mu Kkanisa.  Ebbaluwa eno abamu bagiyita ekisenge 
kya Pawulo eky’abatukuvu oba eggulu lya Pawulo ery’okusatu.
     Mwoyo Mutukuvu yali agaanyi Pawulo okugenda mu ttwale 
ly’e Asia omwali ekibuga kino Efeso ekyali kimanyiddwa 
ennyo – Pawulo nga ali ku lugendo lwe olw’enjiri olw’okubiri, 
yasookera Bulaaya natuuka e Kkolinso n’akomawo nga ayita mu 
Efeso.  Pawulo yaddayo mu Efeso ku lugendo lwe olw’okusatu 
era n’abuulira enjiri mu kibuga ekyo okumalira ddala emyaka 
ebiri (Bikolwa 18:19 ne 19:8-10).  Abantu ba Efeso bawuliriza 
nnyo enjigiriza ya Pawulo okusinga abalala bonna.  Wadde 
Pawulo yasanga okuwakanyizibwa, naye Katonda yamukuuma.  
Pawulo yayagala nnyo Ekkanisa ya  Efeso. 
     Ebbaluwa  eno ejjudde obubaka bw’Omwoyo era 
eyawulibwamu bweti:

1.	 Ekifo ky’omulokole – “mu Kristo”, “mu Ggulu”,  (essuula 
1-3).

2.	 Okutambula kw’omulokole, (essuula 4-6).
     (i)    Mu kubuulira enjiri – (essuula 4).
    (ii)    Mu mpisa  -  (essuula 5)
    (iii)   Mu nkolagana ne banne – (essuula 5:21-6:9).
    (iv)   Mu ntalo z’omwoyo – (essuula 6:10-24).

ESSOMO 31 – ABAFIRIPI N’ABAKKOLOSAAYI

     Ebbaluwa zino, okufaananako ne Firemooni, n’Abaefeso 
zawandiikibwa Pawulo ng’ali mu kkomera.  
     Abafiripi bbaluwa ya “kwebaza” eyatwalibwa Epafuladito 
eri ekkanisa e Firipi nga eraga okwebaza kwa Pawulo ne 
Timoseewo olw’ekirabo kye baali bafunye.
     Pawulo yalina okwagala okw’enjawulo eri ekkanisa ya Firipi.  
Pawulo yali asisinkanye ekibiina ky’abakyala ku mabbali 
g’omugga era omu ku bo ayitibwa Ludiya n’alokolebwa.  
Oluvannyuma Pawulo ne Silas baasulibwa mu kkomera ne 
bakubwa.  Pawulo ne Silas bwe baali basaba era nga batendereza 
Katonda  ekiro ennyo mu ttumbi, ne wabaawo okukankana 
kunene nnyo mu kkomera olwa musisi. Omukuumi n’ab’omu 
nnyumba ye bonna ne bakkiriza Kristo ne babatizibwa (Ebikolwa 
16).
     Essanyu gwe mulamwa oguli mu kitabo kino. 
     Kya wulizibwamu bwekiti: 
     Essanyu mu kubonaabona, (essuula 1); 
     Essannyu mu kuweereza, (essuula 2);
     Essanyu mu Kristo, (essuula 3);
     Essanyu mu kumatira, essuula 4.

     Pawulo yawandiika ebbaluwa eri Abakkolosaayi kubanga 
eby’obulimba n’okuwaba by’ali bisomesebwa mu Kkanisa era 
yalina okubigolola. Mu bino mwe mwali Abakristaayo abamu 
okulowooza nti baalina okukomolebwa, amateeka agakwata ku 
mmere yaabwe, ebijaguzo n’okusaba nga bayita mu bamalayika.  

Baali tebategeera mbeera ya Bwakatonda era nga tebamanyi nti 
buli kintu kyonna kye betaaga kisangibwa mu Kristo.
   Pawulo abagolola:

1.	 Mu njigiriza, (essuula 1 ne 2).
2.	 Mu bikolwa, (essuula 3 ne 4).

ESSOMO 32 – ABASESSALONIIKA EKISOOKA 
N’EKYOKUBIRI

     Pawulo ne Silas be baatandika ekkanisa e Ssesaloniika 
mu lugendo lwa Pawulo olw’okubiri olw’okubuulira enjiri 
(Bikolwa 17:1-10).  Baamalayo ebbanga eritaweza mwezi 
kubanga Abayudaaya baali bayungudde ekibiina kinene 
nnyo okubawakanya.  Ekkanisa eno ento yalaga amaanyi 
ageewuunyisa.  Abakkiriza abasinga mu kkanisa eno baali 
Bannamawanga abaakyuuka okuva mu bibi eby’obukaafiiri.  
Abakristaayo bano baali batawaanyizibwa embeera y’obukafiiri 
eyali ebeetolodde.
     Pawulo  yali ayaayaana okumanya engeri gye baali 
batambulamu nga abantu ba Kristo.  Timoseewo yali aleetedde 
Pawulo amawulire agakwata ku Abasessaloniika; (3:6), era 
Pawulo yali ayagala okubazzaamu amaanyi mu kukkiriza 
kwabwe. 
1 Abasessaloniika kirimu okuyigiriza kutono naye okugumya 
kungi.  Pawulo ayogera nnyo ku kudda kwa Kristo omulundi 
ogw’okubiri (1:10; 2:19; 3:13; 4:16-18 and 5:23).  Pawulo 
ayagala okuzzaamu Abassessaloniika amaanyi mu bulamu 
bwabwe obwa bulijjo era ate ne mu buweereza bwabwe.
2 Abasessaloniika kyawandiikibwa amangu ddala nga 
ekisooka 1 Abasessaloniika kiwedde.  Omutwe gwakyo kwe 
kudda kwa Kristo omulundi ogw’okubiri.  Abakkiriza abamu 
baali tebamatidde nsonga eno mu bbaluwa ya Abasessaloniika 
eyasooka.  Ebbaluwa eno e’yokubiri eranga ebintu ebiribaawo 

nga Kristo ali kumpi kudda.   Ebbaluwa eno ekubiriza 
Abakristaayo okugumira okubonyaabonyezebwa, okubeera 
abanyiikivu era n’okulindirira okudda kwa Kristo.

ESSOMO 33 – TIMOSEEWO EKISOOKA N’EKYOKUBIRI

     Ebbaluwa essatu,  Timoseewo esooka n’eyokubiri ne Tito, 
ziyitibwa ebbaluwa z’abasumba kubanga zijjudde okuwa 
amagezi okuva eri omusumba omukulu eri abasumba abato 
oluvannyuma abajja okuba nga batendeka abalala mu mulimu 
gw’okusumba.
     Taata wa Timoseewo yali Muyonaani naye ate nga maama 
we Muyudaaya.  Yalokolebwa ob’olyawo nga wa myaka kkumi 
n’etaano egy’obukulu Pawulo weyakyalira ekibuga ky’ewaabwe 
eky’e Lusitula (Bikolwa 16:1-3; 1 Tim. 1:2).  Emyaka musanvu 
nga giyiseewo, Timoseewo yafuuka munne wa Pawulo mu 
kubuulira enjiri.
1 Timoseewo - Ng’amaze okusibibwa mu kkomera omulundi 
ogwasooka, Pawulo yakyalira ekibuga kya Efeso.  Bwe yali 
agenda Pawulo yalekera Timoseewo obuvunaanyizibwa 
bw’omulimu gweyali atandise.  Timoseewo olw’okuba 
ow’ensonyi era omwegedereza teyayagala kulekerwa mulimu 
munene bwegutyo.  Pawulo yawandiikira Timoseewo 
ng’asinziira e Kkolinso ng’amuzzaamu amaanyi n’okumuwa 
amagezi mu ngeri y’okuddukanyaamu Ekkanisa.
     Olunnyiriri olukulu luli 3:15.  Timoseewo aweebwa 
amagezi okulabula Ekkanisa ku kuyigiriza eby’obulimba era 
n’okussa essira ku mugaso gw’okusaba.  Ebiragiro biweebwa 
mu bulambulukufu abaweereza mu Kkanisa bwe basaanye 
okweyisaamu era n’ebintu ebisuubirwa mu basumba.
    2 Timoseewo y’ebbaluwa ya Pawulo esembayo, gye 
yawandiika ng’ali e Rooma mu kkomera, nga amanyi nti 
ekiseera kye eky’okugenda mu ggulu kyali kituuse.  Pawulo yali 

akwatiddwa mangu ddala ng’ali mu kabuga Tulowa.  Teyalina 
kiseera kukuŋŋaanya bitabo na mpapula ze wadde kabuuti ye 
(4:13). Pawulo yali yekka (4:10-12) era yali asuubira okuttibwa 
ekiseera kyonna.  Pawulo yawandiikira Timoseewo ng’amuyita 
aje, aleete ne Makko, n’ebintu bye byonna bye baali bamulesezza.
     Emiramwa emikulu egiri mu kitabo kino kwe kubonaabona, 
obuweereza, obutume okudda ennyuma mu kukkiriza, 
n’Ebyawandiikibwa.

ESSOMO 34 – TITO NE FIREMOONI

     Tito yali munnamawanga era yali omu ku abo Pawulo be 
yasooka okubuulira enjiri ne bakyuka (1:4).  Pawulo yawa Tito 
omulimu omuzibu ogw’okugonjoola ebizibu ebyali mu Kkanisa 
ye Kkolinso (2 Kol. 7:6,7).  Pawulo yali yesiga nnyo Tito 
olw’obusobozi bwe yalina kubanga oluvannyuma yamuleka e 
Kuleete okuba omu ku bakulembeze be eyo ekyali ekizibu ennyo 
(1:5).  Tito yali musajja nnalukalala asobola okwaŋŋanga era 
n’okugonjoola ebizibu.  Tito yali musajja wa mmizi okusinga 
ku Timoseewo ate era ndowooza nga asinga ku Timoseewo 
obukulu.  
     Ebbaluwa yali ejjudde okubulirira amangu era n’okulabula 
eri enjigiriza ey’obulimba.  Omulamwa omukulu oguli mu 
bbaluwa eno: kubuulirira, kulabula nga kukwata ku mirimu 
gy’abaweereza n’enjigiriza, entuufu nga essira liteekebwa ku 
bikolwa bye ebirungi.
     Firemooni eno bbaluwa ya Pawulo eri Firemooni nga 
amwegayirira okusonyiwa  Onessimo, omuddu we eyali 
amudduseeko era nga ayagala amukomyewo mu kutabagana.
     Firemooni yali musajja nga yesobola (5-7, 22) era mpozzi 
yali omu ku abo Pawulo be yabuulira enjiri ne balokoka (v.19).  
Onessimo yali adduse ku mukama we ng’agenze e Rooma gye 
yasanga Pawulo n’amubuulira enjiri n’akyuka (v.10).

     Pawulo aweera Onessimo obujulirwa nti yalokoka era ne 
yeegayirira mukama we Firemooni amusonyiwe.

ESSOMO 35 – ABEBBULANIYA

     Ebbaluwa eno tewali muwandiisi yenna yagiteekako 
kinkumu, naye bangi balowooza nti yawandiikibwa Pawulo.  
Ebbaluwa eno yawandiikibwa okusingira ddala eri Abakristaayo 
Abebbulaniya.  Ekigendererwa ky’ebbaluwa eno kwe kulaga nti 
Kristo asukkulumye ba kabona bonna ab’Endagaano Enkadde.  
Kristo ye Kabona asinga baakabona bonna era eyawaayo 
ssaddaaka etuukiridde.  
     Essuula ekkumi ezisooka ziraga nti Omwana wa Katonda 
asukkulumye bamalayika, ne Musa, ne Yoswa, ne Alooni ne 
Merukizeddeeki.  Essuula (11-13) ziraga omugaso n’omuwendo 
oguli mu bulamu bw’okukkiriza.

ESSOMO 36 – YAKOBO

     Omuwandiisi w’ebbaluwa eno ye Yakobo muganda wa 
Yesu eyali afuuse omukulembeze mu  Kkanisa ya Yerusaalemi 
(Bikolwa 12:17; 15:13).  Yakobo yattibwa mu mwaka 62 A.D.   
(Nga Kristo amaze okugenda mu Ggulu).
     Ebbaluwa eno yawandiikirwa Abayudaya abalokole abaali 
babeera ebweru w’Ensi Entukuvu.  Obubaka bwe bbaluwa eno 
bulabikira mu bikolwa byayo era ekwata ku Bakristaayo bonna.  
Omulamwa gwe bbaluwa eno kwe kulokoka mu bikolwa nga 
kulabibwa abantu.
     Essuula ezimu zikwata ku Bakristaayo nga abali mu mbeera 
ezitali zimu:  abali mu kunyigirizibwa (1:2-4), mu bugagga (1:9-
11; 5:1-6), abalina endowooza ezenjawulo mu  kkanisa (2:1-9), 
abali mu bukulembeze (3:1), era na’abo abali mu kuyuugayuuga 
(5:19-20).
     Yakobo akozesa olulimi olutegeerwa abantu aba bulijjo 
okulaga ekyo kyayigiriza. Laba eby’okulabirako: (1:6, 11, 17, 
23, 26; 3:3, 5, 7, 12; 4:14; 5:1-2, 7).

ESSOMO 38 – YOKAANA EKISOOKA, EKYOKUBIRI 
N’EKYOKUSATU NE YUDA

     Omutume Yokaana yawandiika ebbaluwa zinno essatu:
     1 Yokaana – Ebbaluwa ya Yokaana esooka eyitibwa 
“Ebbaluwa y’Obukakafu bwaffe.”  Ebigambo ebiri mu bbaluwa 
eno ebikulu bye bino: Okukuŋŋaana, okumanya, era n’okwagala.  
Ebbaluwa eno eteeka essira ku magezi ag’Omwoyo Katonda 
ge yateekerawo Abakkiriza.  Ekigambo “okumanya” oba ebyo 
ebikifaanana kirabika emirundi egisukka mu asatu (30).  Ekitabo 
kirina emilamwa emikulu gino:

1.	 Katonda bwe Bulamu n’Ekitangaala, (essuula 1 ne 2),
2.	 Katonda kwe Kwagala Okutuukiridde, (essuula 3 ne 4),
3.	 Okukkiriza n’Okwagala gye misingi kwe twesigama mu 

kulwanyisa omubiri, ensi  ne Setaani, (essuula 5).
    2  Yokaana - Ebbaluwa ya Yokaana ey’okubiri yagiwandiika 
okulabula mikwano gye eri enzikiriza ezaawaba era n’abasomesa 
ab’obulimba (ennyiriri 7-11).  Ekigambo “Kwagala” kirabika 
emirundi ena ate “Mazima” emirundi etaano.
   3  Yokaana - Ebbaluwa ya Yokaana ey’okusatu yawandiikirwa 
Gayo, Omukristaayo omunyiikivu ennyo era ayaniriza abantu.  
Omulamwa gw’ebbaluwa eno gwetololera ku Gayo n’abantu 
abalala babiri: Diyotuleefe, Yokaana gw’ajja okunenya nga 
basisinkanye, ne Demeteriyo, Omulokole eyali eky’okulabirako 
mu mpisa era ne mu bikolwa.
     Yuda - Ebbaluwa eno yawandiikwa Yuda muto wa Yesu ne Yakobo.  
Yuda awandiikira Abakristaayo abaali mu kutiisibwatiisibwa.    
Abakristaayo  baali batiisibwatiisibwa   abasajja abaali basensedde 
Ekkanisa nga baleeta okweyawulayawula n’enjigiriza yaabwe 
enkyamu.  Ekigendererwa kya Yuda kwe kukulaba nga 
Abakristaayo bawangula abasomesa abo ab’obulimba.

ESSOMO 39 – OKUBIKKULIRWA

     Ekitabo  kino kyawandiikibwa Yokaana ng’ali mu 
buwanganguse ku kizinga ky’e Patimo. Yokaana yawandiika 
ekitabo kino mu kiseera ky’okuyigganyizibwa (2:13) era 
ebiseera ebisingawo obubi byali bijja (2:10), kubanga okusinza 
omufuzi wa Rooma nga Katonda  kwali kufuuse etteeka.  
N’olw’ekyo ebbaluwa eri amakanisa, n’ekitabo kyonna awamu, 
byali byetaagibwa okuzzaamu Abakristaayo amaanyi basobole 
okuyimirira nga banywevu.
     Ekitabo kino kizibu okutegeera, naye kya mugaso 
nnyo, olw’okuba nti kituwa ekifaananyi ku bintu ebyali 
bikulembera okutuukirira kw’obunnabbi bwonna.  Ekibi bwe 
kirisalirwa omusango, Kristo naatuuzibwa ku Nnamulondo ye 
ey’obwakabaka bwe obutaggwaawo.
     Kino ky’ekitabo kyokka mu Baibuli ekirimu okusuubiza 
okwenjawulo eri abasomi abawulize (1:3), era ne kikolimira abo 
abagezaako okukyusa ebiri mu kitabo kino (22:18, 19).

ESSOMO 40 – OKUBIKKULIRWA MU BUFUNZE

1.	 Okwanjula  1:1-20
2.	 Ebbaluwa omusanvu eri ekkanisa omusanvu 2:1-3:22
3.	 Okwolesebwa kw’eggulu 4:1-11
4.	 Okusibibwa obubonero omusanvu  5:1-8:5
5.	 Amakondeere omusanvu 8:6-11:19
6.	 Obubonero omusanvu 12:2-14:20
7.	 Ebibya omusanvu 15:1-16:21
8.	 Okufuga n’okuzikirira kw’abavvoozi 17:1-20:15
9.	 Ekibuga kya Katonda 12:1-22:5
10.	Okumaliriza 22:6-21

     Essuula z’Okubikkulirwa ezisembayo zituwa ekifaananyi 
eky’enjawulo ku ssuula ezisooka ez’ekitabo eky’Olubereberye.

36



     Lubereberye kyogera ku kutondebwa kw’enjuba, okujja 
kw’ekibi mu nsi, okulangirira kw’ekikolimo, obuwanguzi bwa 
Setaani, n’omuntu okwawukanyizibwa ku muti “ogw’obulamu”.
     Kubikkulirwa kitutegeeza nti walibaawo ekifo ekitagenda 
kwetaagisa musana, ekibi tekiribaawo ekikolimo kigenda kuba 
nga kiweddewo, Setaani agenda kuba nga asiguukuluddwa 
era wagenda kubaawo okukkirizibwa okugenda ku muti 
ogw’obulamu.

	 “Amiina: jjangu, Mukama waffe Yesu.”

ENJIGIRIZA  ZA  BAIBULI

     Oyinza okuba nga bw’olabye Omutwe gwe ssomo lino 
lyonna mu kutandiika olowoozezza nti ojja kuzibuwalirwa 
nnyo ate era oleme kusanyusibwa.  Naye ojja kusanga, nti 
amasomo gano gakuŋŋaanya amazima gonna agali mu 
byawandiikibwa ebitukuvu, ebikwata ku kukkiriza kwaffe.  
Ekigambo “njigiriza” mu butuufu kitegeeza “okusomesa”, 
era amasomo gano gajja kuddamu ebibuuzo by’obadde 
olina, n’abantu bo byebajja okukubuuza omuddiŋŋanwa 
mu buweereza bwo mu myaka egijja.  Mu kuyiga kwo 
n’obwegendereza ojja kusobola okubasomesa baleme 
“kutwalibwa njigiriza nkyamu” 
(Beb. 13:9).  

     Genderera kino:  Eby’akozesebwa okuwandiika amasomo 
gano byava mu bitabo bino ebirungi: Amasomo 100 aga 
Baibuli, (100 Bible lessons) ekyawandiikibwa Douglas Alban, 
nekifulumizibwa Gospel Literature Service e Bombay, India, 
ne Enjigiriza Enkulu eza Baibuli, (The Great doctrines of 
the Bible) ekyawandiikibwa Wiliam Evans, ne kifulumizibwa 
Moody Press e Chicago.

   EMITWE EMIKULU EGIRI MU MASOMO GANO 

   Ekitundu    1  -   Enjigiriza ya Katonda
   Ekitundu    2  -   Enjigiriza ya Yesu Kristo
   Ekitundu    3  -   Enjigiriza y’Omwoyo Omutukuvu
   Ekitundu    4  -   Enjigiriza y’Omuntu
   Ekitundu    5  -   Enjigiriza y’Obulokozi
   Ekitundu    6  -   Enjigiriza y’Ekkanisa
   Ekitundu    7  -   Enjigiriza y’Ebyawandiikibwa
   Ekitundu    8  -   Enjigiriza ya Bamalayika
   Ekitundu    9  -   Enjigiriza ya Setaani
   Ekitundu   10 -   Enjigiriza y’Ebintu Eby’enkomerero

ENJIGIRIZA ZA BAIBULI

EKITUNDU EKISOOKA 
ENJIGIRIZA YA KATONDA

ESSOMO 1 – OKUBEERAWO KWA KATONDA

     Waliwo obukakafu bungi obulaga nti Katonda waali.  Mu 
ssomo lino tujja kulaba ebimu ku byo ku bukakafu obwo:

1.	 Obukakafu okuva mu byawandiikibwa:
   Baibuli etandika n’amazima agataliimu kubuusabuusa nti 

Katonda waali (Lub. 1:1) era eyogera lwatu nti omusirusiru 
y’ayogera nti Katonda taliiwo.   (Zab. 14:1).

2.	 Obukakafu okuva ku butonde:
	 Obulungi n’ekitiibwa ebiri mu bwengula bwe ggulu bijulira 

nti Katonda gyali (Zab. 19:1), n’obutonde buyigiriza ku 
kitiibwa ky’obwakatonda obusatu

     ekitaggwawo (1:20).

3.   Obukakafu obuva mu ndowooza :
	 Omuntu azaalibwa n’okukkiriza mu Oyo asinga 

obukulu eyaliwo mu    lubereberye, aliwo, era alibaawo 
(Nansangwaawo)

4.   Obukakafu obulala: 
	 Waliwo obukakafu obulala bungi obutulaga okubaawo kwa 

Katonda:
•	 Okubeerawo kw’ensi - Wateekwa okubeerawo omuntu 

eyagiteekawo. 
•	 Engeri gye yakolebwamu elaga nti waliwo omuntu 

eyagibumba mu ngerieyamagezi ennyo.
•	 Omuntu alina obutonde obw’amagezi n’obw’enneyisa, 

ekilaga nti Omutonzi ateekwa okuba omulamu, 
omugezi ate era alina obw’obuntu.

•	 Obulamu bulina ensibuko, era buteekwa okuba 
nga bwava  eri oyo alina obulamu obw’emirembe 
n’emirembe.

Okufundikira:  Lowooza ku Beb. 11:6 – “Ajja eri Katonda 
kimugwanira okukkiriza nga Katonda waali”.  Ka tujje ng’abaana 
mu kukkiriza kwaffe nga twesigamya okukkiriza kwaffe ku ebyo 
Katonda byatubikkulidde mu byawandiikibwa, mu butonde, nga 
tumwesiga era nga tumukkiririza ddala. 

ESSOMO 2 – OBUNTU OBWA KATONDA

      Amazima amatuufu agafa ku Katonda gayinza kufunibwa 
kuva mu Baibuli (Yokaana 1:18; 1 Yok. 4:12).  Ka tukebere 
agamu ku mazima agakwata ku Katonda Baibuli g’etuwa.

1.	 Enkula Ye – Enkula ya Katonda etulaga nti alina okumanya, 
okuwulira, okulaba, okutegeera.  Katonda waffe mulamu 
era alina ebintu ebimulaga nti mulamu.  (Yeremiya 10:10, 
1 Basessaloniika 1:9).

2.	 Engeri ze – Katonda Mwoyo.  Omwoyo tegulina nnyama, 
magumba oba 

     omusaayi (Yokaana 4:24).
3.	 Obumu Bwe – Mukama Katonda waffe ye Katonda omu, 

obutafaanagana n’obungi bwa bakatonda ba bakafiiri (Ma. 
6:4; Isa. 44:6).

Okufundikira – Gyetukoma okuyiga ebikwata ku Katonda 
gyetukoma okulaba nti Katonda waffe mukulu.

ESSOMO 3 – EMBALA Y’OBWAKATONDA

Ekigambo embala kiwulikika nga ekizibu gyoli?  Ekigambo 
(mbala) kitegeeza omutindo oba eky’enjawulo ennyo ku kintu 
kyonna.  Mu ssomo lino katuyige ebimu eby’enjawulo za 
Katonda.

1.	 Katonda taggwaawo -  Katonda okubeera Katonda ddala 
ateekwa okuba nga talina ntandikwa wadde enkomerero 
(Zabbuli 90:2; 1 Timoseewo 1:17).

2.	 Katonda takyukakyuka – (1 Sam. 15:29; Mal. 3:6; Yak. 
1:17).

3.	 Katonda alina amaanyi gonna – Kitegeeza nti Ye nannyini 
maanyi gonna  (Yobu 42:2;  Yeremiya 32:27).

4.	 Katonda ali wonna – Kino kitegeeza nti Katonda abeera 
mu kifo kyonna mu   kiseera kyonna. (Zabbuli 139:7-9).

5.	 Katonda ajjudde okumanya – Katonda alina okumanya 
kwonna 

     (1 Byom. 28:9;  
	 2 Byom. 16:9; Zab. 94:11; Yobu 42:2; Isa. 40:28).

Okufundikira – Omuntu yenna yandibadde ne Katonda alina 
ebyo byonna byetuyize waggulu.  Lwaki buli kimu ku bintu bino 
ebitaano waggulu bya mugaso gyetuli mu kumanya Katonda?

ESSOMO 4 – EMBALA Y’EMPISA ZA KATONDA

Buli kimu ku mbala y’empisa za Katonda, kiyinza okukozesebwa 
ng’omutwe ogw’okubuulira enjiri.  Ka tulabe ebimu ku byo:

1.    Katonda mutukuvu (Okuva 15:11; Isa. 6:3; 1 Peet. 1:16).
2.    Katonda mutuukirivu (Zab. 116:5; Ezra 9:15; Yer. 12:1).
3.    Katonda asaasira (Zab. 103:8; Bar. 9:18).
4.    Katonda kwagala (1 Yok. 4:8-16; Yok. 3:16; Yok. 16:27).
5.    Katonda mwesigwa (1 Kol. 1:9; 2 Tim. 2:13).

Mu sabbiiti ezijja mu maaso, lowooza ku mbala z’empisa za 
Katonda waffe zino endala:  

•    wa kitiibwa (Kuv. 15:11; Zab. 145:5); 
•    wa kisa (Kuv. 34:6; Zab. 116:5); 
•    alwawo okusunguwala (Kubal. 14:18; Mikka 7:18); 
•    wa buggya (24:19); Nak. 1:2); 
•    wa kusaasira (1 Bassekabaka 8:23); 

•    mukulu (2 Byom. 2:5; Zab. 86:10); 
•    tanoonyezeka  (Yobu 11:7; Zab. 145:3); 
•    talabika (Yobu 23:8, 9; 1 Tim. 1:17); 
•    mulungi (Zab. 25:8; Zab. 119:68); 
•    atuukiridde (Zab. 25:8; Zab. 92:15); 
•    tafuukafuuka (Zab. 102:26, 27; Yak. 1:17); 
•    musana (Isa. 60:19; 1 Yok. 1:5) 
•    wa mazima (Yer. 10:10); 
•    mutuukirivu (Matt. 5:48); 
•    tawanyisibwa (Bar. 1:23); 
•    alina obutafa (1 Tim. 1:17; 6:16); 
•    muliro ogwokya (Beb. 12:29), era 
•    tewali afaanana nga Yye (Kuv. 9:14; Ma. 33:26).

   Okufundikira:  Obutukuvu bwa Katonda butwetagisa 
okubonerezebwa olw’ekibi.   Katonda ayinza atya okuba 
ow’ekisa ate era n’abeera owa mazima eri omuntu omw’onoonyi?  
Ekyokuddamu kisangibwa ku musaalaba e Kalivaliyo.  
Kalivaliyo kitulaga obusungu bwa Katonda ate era n’okusaasira 
kwe eri omuntu omwonoonyi. 

ESSOMO 5 – OBUSATU

Waliwo Katonda  omu abeerera emirembe gyonna era alabisibwa 
gyetuli mu bantu basatu: Kitaffe, Katonda Omwana ne Mwoyo 
Omutukuvu.
Laba Ebyawandiikibwa bino ebikakasa Obusatu:

1.	 Okubatizibwa kwa Yesu mu (Mat. 3:13-17) – Kitaffe 
yayogera okuva mu ggulu, Omwana yabatizibwa, ne 
Omwoyo  Omutukuvu yakka ng’ejjiba,    n’ajja ku Mulokozi.

2.	 Engeri y’okubatizaamu  mu (Mat. 28:19)– “okubatiza 
mu linnya lya Kitaffe,  Omwana, n’Omwoyo Omutukuvu.”  
Weetegereze nti ekigambo erinnya tekyali mannya.

3.	 Okusiibula mu (2 Kol 13:14) “Ekisa kya Mukama 
waffe Yesu Kristo, n’okwagala kwa Katonda, n’okussa 
ekimu okw’Omwoyo Omutukuvu.” ekigambo erinnya 
tekyalimanya.

4.	 Ebiwandiikiddwa ku kutondebwa kw’omuntu mu kitabo 
ky’Olubereberye byogera ku busatu – (Lub. 1:26) “Tukole 
omuntu mu ngeri yaffe, mu kifaananyi kyaffe.” 

Okufundikira – N’omuntu alina ebitundu bisatu – omubiri, 
emmeeme n’omwoyo – kubanga twakolebwa mu kifaananyi kya 
Katonda.

EKITUNDU EKY’OKUBIRI
ENJIGIRIZA YA YESU KRISTO

ESSOMO 6 – OBUNNABBI BUTUUKIRIZIBWA

     Mu buli kimu ku bigambo ebikwata ku Yesu ojja kulaba 
Obunnabbi bw’omu Ndagaano Enkadde, nga butuukirizibbwa,  
mu ndagaano Empya oluvannyuma lw’emyaka mingi nnyo nga 
giyiseewo.  
Amazima gano gewuunyisa!

1.	 Kristo yali wakuva mu Isirayiri – (Kubal. 24:17-19; Mat. 
1:17).

2.	 Kristo yali wakuzaalibwa mu lulyo lwa Dawudi ate nga 
ava mu kika kya Yuda – (Lub. 49:10 ne Isa. 11:1; 

	 Lukka 1:31-33).
3.	 Yali wakuzaalibwa Besirekemu – (Mikka 5:2; 
	 Lukka 2:4-7).
4.	 Yali wakuzaalibwa omuwala atamanyi musajja – (Isa. 7:14; 

Mat. 1:18, 22, 23.)
5.	 Okujja kwa Kristo kwalangibwa omulanzi – (Isa. 40:3; 

Mat. 3:3).

6.	 Kristo yali wakuba Katonda – (Isa. 9:6; Yokaana 1:14).
7.	 Yali wakumala ekiseera kye eky’omubuto e Misiri – 

(Koseya 11:1;  Mat. 1:13-18).
8.	 Yali wakubonaabona n’okufiirira ebibi byaffe – (Isa. 53:4-

6; 2 Bak. 5:21).
9.	 Yali wakuyita mu Yerusaalemi nga yebagadde endogoyi – 

(Zek. 9:9;    Mat. 21:2-5).
10.	Yali wakuweebwa omususa n’omwenge omukatuufu mu 

bulumi bwe ng’ali ku Musaalaba - (Zab. 69:21; 
	 Mat. 27:34).
11.	Tewali ggumba lye nalimu elyali ligenda okumenyebwa, 

okukontana n’enkola ya Baruumi nga bakomerera abantu – 
(Zab. 34:20; Yokaana 19:33-36).

12.	Abantu baali ba kugabana ebyambalo Bye nga bakuba 
obululu –  (Zab. 22:18; Mat. 27:36). 

13.	Yali wakwogera ebigambo eby’engeri mu bulumi nga afa – 
(Zab 22:1; Mak. 15:34).

14.	Yali wakuzuukira nate okuva mu bafu – (Zab. 16:10; Bik. 
2:3).

Okufundikira – Buli kimu ku bunnabbi buno bukakafu obu-
laga amaanyi n’amagezi ga Katonda!

ESSOMO 7 – OBWAKATONDA BWA KRISTO

  Tumanyi nti Yesu Katonda kubanga alina embala 
y’Obwakatonda. Yiga ennyiriri zino ezikakasa ensonga eno.

1.	 Wa mirembe na mirembe  - (Mikka 5:2, ne Yokaana 8:58; 
Bak. 1:17;    Kub. 1:8).

2.	 Aba bumu takyukakyuka – (Beb. 13:8).
3.	 Alina amaanyi gonna – (Lukka 8:24; ne Mat. 28:18).
4.	 Ali buli wamu – (Mat. 18:20; Yokaana 1:48; Yokaana 

3:13;  Mat. 28:20).
5.	 Alina okumanya kwonna -  (Makko 11:2-6; Yokaana 

2:24, 25; Lukka 5:22;  Mat. 24:3-31).  

44



6.	 Mutukuvu – (Makko 1:24); talina kibi – (1 Peetero 2:22; 
	 Yokaana 19:4).
7.	 Mwenkanya – (Yokaana 2:14-17), mu kulongosa  kwa 

Yeekaalu; 
     (Bikolwa 17:31), Mulamuzi mwenkanya.
8.	 Mwagazi – (Yokaana 15:13, ne Yokaana 11:36).
9.	 Musaasizi – (Tito 3:5) – Yafa ku lwaffe.
10.	Mwesigwa – (2 Timoseewo 2:13).

     Emirimu gya Katonda etaano egy’okutonda giweebwa Yesu:  
okutonda (Yokaana 1:3); okukuuma (Beb. (1:3); okusonyiwa 
(Lukka 7:48); okuzuukiza abafu (Yokaana 6:39) n’okusala 
emisango (yokaana 5:22).
     Okufundikira – amazima g’okuzuukira kwa Yesu bwe 
bukakafu obusingira ddala obulaga nti Katonda. 

ESSOMO 8 – KRISTO NG’OMUNTU

     Okubeera Omulokozi, w’ensi Yesu yalina okuba eyazaalibwa 
omuwala atamanyi musajja. Naye ate era Yesu yalina okuba 
omuntu ddala (1 Tim. 2:5).  Laba ennyiriri zino mu Baibuli 
ezikwata ku Yesu ng’omuntu:

1.	 Yaweebwa amannya g’abantu (Mat. 1:21).  Ebigambo 
“Omwana w’omuntu”  birabika emirundi 77, mu Baibuli.

2.	 Yalina olulyo lw’abantu mweyasibuka (Mat. 1:1-16).
3. 	Yalumwanga enjala (Mat. 4:2) n’ennyonta (Yokaana 47, 

19:28).
4.	 Yakoowanga (Yokaana 4:6); Yebakanga (Mat. 8:24).
5.	 Yayagalanga (Makko 10:21, Yokaana 11:36); Yalina 

okusaasira 
     (Mat. 9:36).
6.	 Yasunguwala era yanakuwala (Makko 3:4).
7.	 Yasinda (Yokaana 11:33); Yakaaba (Yokaana 11:35, 

Lukka19:41).

8.	 Yalina omubiri (Yokaana 1:14); emmeeme (Mat. 26:38) 
n’omwoyo 

     (Lukka 23:46).
9.    Yafa (Beb. 9:27 ne Lukka 23:33).

Okufundikira – Katonda n’omuntu – Halleluya, ekirabo 
ky’Omulokozi!

ESSOMO 9 – OBULAMU BWA KRISTO, EKITUNDU 
EKISOOKA

      Ebyafaayo bingi ebyawandiikibwa ku bulamu bwa Mukama 
waffe Kristo obw’okunsi:  

1.	 Yesu, nga Katonda yaliwo mu luberyeberye ng’ebintu 
byonna

     tebinnatondebwa.
2.	 Okuzaalibwa kwa Yesu omuwala atamanyi musajja, 

Maliyamu, 
     kwawandiikibwa mu njiri ya Matayo ne Lukka.
3.	 Yakomolebwa nga yakamala ennaku munaana (Lukka 

2:21).
4.	 Yatwalibwa mu Yeekaalu ey’e Yerusaalemi nga wa myaka 

12 
     (Lukka 2:41-48).
5.	 Yamala emyaka gye egy’obulamu egyasooka nga mubazzi 

e Nazaaleesi   (Makko 6:3).
6.	 Emyezi omukaaga egyasooka egy’obuweereza bwe  gyali 

Buyudaaya, Samaliya ne Ggaliraaya.
7.	 Ekitundu ekyokubiri kyaatwala wakati w’emyezi mukaaga 

n’omunaana nga abuulira, awonya abalwadde era nga akola 
ebyamagero e Kaperunawumu  ne Ggaliraaya. 

     Bino bye byamagero Yesu bye yakola:
(a)	Ku butonde (Mat. 8:26, 27).
(b)	Ku mizimu (Mak. 1:23-13, Mat. 8:28-32; 9:32, 33; 15:22-28; 

17:14-18;   Mak. 1:23-27)
(c)	Ku ndwadde – okukoozimba (Mat. 8:13; 9:6); omusajja eyali 

alwalidde ebbanga eddene (Yok. 5:9); okuwonya omukono 
ogwali gukaze (Mat. 12:13); dayimooni ow’obunafu (Luk. 
13:12); ekikulukuto eky’omusaayi

	 (Mat. 9:22); entumbi (Luk. 14:2); omusujja (Mat. 8:15); 
yayogeza kasiru   (Mat. 9:33); yazibula omuzibe w’amaaso 
(Yok. 9:1-38); n’aggula abaggavu b’amatu (Mat. 11:5); yawonya 
abagenge (Mat. 8:3; Luk. 17:19).

	 Yesu yawonya ebika by’endwadde nga kkumi ez’enjawulo.
(d)	Ku kufa – Lazaalo (Yokaana 11:43, 44); muwala wa Yayiro 

(Mat. 9:18-26);  mutabani wa namwandu ow’e Nayini (Lukka 
7:12-15).  

(e)	Ebirala – okufuula amazzi envinnyo (Yokaana 2:1-11); okuliisa 
abantu 5000 (Yokaana 6:1-14); okutambulira ku nnyanja 
(Yokaana 6:15-21);  okuliisa abantu 4000 (Mat. 15:32-39); 
okukolimira omutiini (Mat. 21:18-    22); okuzuula ekinusu mu 
kamwa k’ekyennyanja (Mat. 17:27); ekyamagero  ky’okukwasa 
eby’ennyanja enkumu n’enkumu (Lukka 5:1-11 ne     Yokaana 
21:6)

(f)	Okuzuukira kwe yennyini kye kyali ekyamagero ekisinga 
byonna  (1 Kol. 15:4; Bar. 1:4).

ESSOMO 10 – OBULAMU BWA KRISTO, MU KUMALIRIZA

8.	 Ekitundu ekyokusatu, obuweereza bw’e Ggaliraaya, bw’amala 
omwaka nga gumu mu kibuga Ggaliraaya n’okukyetoloola.  
Ebibiina byamugoberera nga.  Yabuulira Obubaka nga asinziira 
ku Lusozi (Mat. 5, 6 ne 7).

9.	 Mu kitundu ekyaddirira, Abafalisaayo baatandika 
okumunoonya nga baagala okumutta.  Yesu yagenda 
e Kaperunaumu, Foyinisia, Besusaida, Kayisaliya ne 
Firipi n’oluvannyuma naddayo e Ggaliraaya.

10.		Emyezi omukaaga egyasembayo Yesu yagimala mu 
kuyigiriza, kubuulira n’okutambula.

11.	Ssabbiiti eyasembayo mwalimu Ssabbiiti ey’Amatabi, 
Ekijjulo Ekisembayo, Gesesemaani, okuwozesebwa 
n’okufa ku musalaba.

12.	Oluvannyuma lw’ennaku satu, Yesu yazuukira mu bafu 
nga bwe kyalangibwa.

13.		Oluvannyuma lw’ennaku ana ng’amaze okuzuukira 
Yalinnya mu ggulu mu mubiri gwe ng’alabibwa (Acts 
1:10, 11).

Okukubaganya Ebirowoozo – Biki mu bulamu bwa Kristo 
ebiraga obwakatonda Bwe?  Biki ebimulaga ng’omuntu?

ESSOMO 11 – OKUZUUKIRA KWA YESU KRISTO

     Okuzuukira kwogerwako emirundi 104 mu Ndagaano 
Empya era y’ensibuko y’enjigiriza y’Ebyawandiikibwa.  
Obukristaayo ye ddiini yokka erina omusingi era eyatandiika 
ne Katonda omulamu.

1.   Obukakafu bw’okuzuukira
a.   Entaana enjereere – (Mat. 28:6; Lukka 24:3).
b.	 Obujulizi bwa bamalayika – (Mat. 28:46 ne Lukka 

24:5-7).
c.   Abantu baayogera naye ng’amaze okuzuukira:  

Peetero, Maliyamu,  Kuloopa ne Tomasi.
d.   Yesu yalya n’anywa, era n’alaga ebiwundu bye.
e.   Abantu 500 baamulaba mu kiseera ekimu – 
	 (1 Kol. 15:6).
f.	 Yalabikira Stefaano mu kuttibwa kwe – (Bik. 7:56).

g.	 Yalabikira Pawulo mu kkubo ery’e Ddamasiko – 
(Bik.9:5).

h.	 Bukadde na bukadde bakikakasa nti Kristo Mulokozi 
waabwe.

i.	 Waliwo obukakafu bungi obutabuusibwabuusibwa – 
(Bik. 1:3).

2.   Engeri omubiri gwe ogwazuukira gye gwali gulabikamu:

a.	 Gwalina ennyama n’amagumba – (Luk. 24:39).
b.	 Gwali gwa kitiibwa – (Baf. 3:21).
c.	 Gwali mubiri ogutaggwawo, ogutalifa – (Bar. 6:9).
d.	 Gwali mwoyo – (1 Kol. 15:44).

Okufundikira – Wadde abantu bangi batya nnyo okufa leero, 
naye okuzuukira kwawangula okufa.  Kubanga okuzuukira 
kwamenya amaanyi g’amagombe n’okufa.

EKITUNDU EKY’OKUSATU
ENJIGIRIZA Y’OMWOYO OMUTUKUVU

ESSOMO 12 – OMWOYO OMUTUKUVU NG’OMUNTU

      Lwaki tugamba nti Omwoyo Omutukuvu muntu?  Zino 
z’ezimu ku nsonga:

1.	 Baibuli ekozesa enjogera ey’omuntu ng’eyogera ku 
Mwoyo omutukuvu. 

	 Mu (Yokaana 16:7-8 ne 13-15)  mu Luyonaani ekigambo 
ekitegeeza  omusajja “Ye” 

    	kikozesebwa ku Omwoyo Omutukuvu.  Laba ne (Yokaana 
15:26).

2.   Alina enneyisa ey’omuntu.
a.	 Amaanyi g’okusalawo – (1 Kol. 12:11).
b.	 Okutegeera  -  (Nek. 9:20, Bar. 8:27).
c.	 Okumanya  - (1 Kol. 2:10-12).
d.	 Amaanyi – (Bik. 1:8).

e.	 Asobola okwagala  -  (Bar. 15:30).
f.	 Asobola okunakuwala –(Bef. 4:30).

3.  Akola bintu ebisoboka okukolebwa omuntu  Yekka.
a.	 Anoonya ebya Katonda eby’ebuziba – (1 Kol. 2:10).
b. 	 Ayogera – (Kub. 2:7), era akaaba – (Bag. 4:6).
c.	 Awolereza  - (Bar. 8:26.)
d.	 Awa obujulizi – (Yok. 15:26), era ayigiriza – 14:26; 
	 (Yokaana 16:12-14).
e.	 Akulembera era aluŋŋamya – (Bar. 8:14).
f.	 Alagira – (Bikolwa 16:6, 7); ayita abantu okukola era 

n’abawa eby’okukola –  (Bikolwa 13:2).
        Ye mubeezi amanyiddwa – (Yokaana 14:16).  Ekigambo 
ky’Oluyonaani “Parakletos” kitegeeza “oyo akuli ku lusegere”.  
Mukwano gwo akuwerekera.

     Okufundikira  -  Omwoyo Omutukuvu muntu, kubanga 
alowooza, alina ebigendererwa, awulira, amanyi byonna, 
asalawo, alina okwagala era anakuwala ate era akola ebikolebwa 
omuntu.

ESSOMO  13 – OBWAKATONDA 
BW’OMWOYO MUTUKUVU

     Omwoyo Omutukuvu Katonda w’amaanyi, yenkanankana ne 
Kitaffe n’Omwana mu buli ngeri.

1.	 Omwoyo Omutukuvu alina embala y’obwakatonda.
a.	 Wa mirembe na mirembe – (Beb. 9:14).
b.	 Abeera mu buli kifo kyonna – (Zab. 139:7-10).
c.	 Alina amaanyi gonna - (Luk. 1:35; Lub. 1:27). 
d.	 Alina obumaanyi mu byonna – (1 Kol. 2:10,11).
e.	 Alina obutukuvu – (Luk. 11:13).
f.	 Alina amazima – (1 Yok. 5:6)

e.	 Alina okusaasira n’ekisa – (Nek. 9:20).
g.	 Alina okussa ekimu – (2 Kol. 13:14).

2.	 Omwoyo Omutukuvu akola ebintu Katonda yekka 
by’ayinza okukola.
a.	 Okutonda – (Yobu 33:4).
b.	 Okulokola – (1 Kol. 6:11), okuteekako akabonero – 

(Bef. 1:13).
c.	 Aleeta obulamu – (Yokaana 6:63).  
d.	 Mutandisi w’okuzaalibwa okw’omulundi ogwokubiri 

– (Yok. 3:5, 6).
e.	 Awa obunnabbi – (2 Peet. 1:21).
f.	 Amanyisa abantu obutuukirivu n’okusala omusango 

okujja – (Yok. 16:8-11).
     Eby’okukola – Wandiika ebitundu bisatu mu Ndagaano 
Enkadde ng’ojjeeko ebiweereddwa waggulu, ebyogera ku 
Mwoyo Mutukuvu.

ESSOMO 14  –  AMANNYA 
N’OBUBONERO BW’OMWOYO OMUTUKUVU

1.	 Agamu ku mannya g’Omwoyo Omutukuvu:
a.	 Omwoyo Omutukuvu – (Luk. 11:13).
b.	 Omwoyo ow’Ekisa  -  (Beb. 10:29).
c.	 Omwoyo w’Okwokya – (Mat. 3:11, 12 ne Isa. 4:4).
d.	 Omwoyo w’Amazima – (Yokaana 14:17; 15:26; 16:13; 

1 Yok. 5:6).
e.	 Omwoyo w’Obulamu – (Rom. 8:2).
f.	 Omwoyo w’Amagezi n’Okumanya – (Isa. 11:2; 61:1,2; 

Lukka 4:18).
g.	 Omwoyo Eyasuubizibwa – (Bef. 1:13).
h.	 Omwoyo ow’Ekitiibwa – (1 Peet. 4:14).

i.	 Omwoyo wa Katonda ne Kristo – (1 Kol. 3:16; 
	 Bar. 8:9).
j.	 Omwoyo Omubeezi – (Yok. 14:16).

2.	 Obubonero bw’Omwoyo Omutukuvu
a.	 Amazzi – (Yok. 3:5; 7:38, 39) – Amazzi gajimusa, 

gaweweeza, galongoosa, amazzi mangi, gawebwa 
buwa.  

b.	 Omuliro – (Mat. 3:11) – Omuliro gwaka, gwokya, 
gulongoosa, guwonya.

c.	 Empewo – (Yok. 3:8) – Empewo y’amaanyi, ezza 
obuggya, yemalirira, terabika naye y’amaanyi era 
ewulikika.

d.	 Amafuta – (Zab. 45:7).  Amafuta gatukuza, gaweweeza, 
gakoleeza, gawonya.

e.	 Enkuba n’omusulo -  (Zab. 72:6).  Enkuba ezzaamu 
obulamu,  elongoosa, nyingi, era ereeta ebibala.

f.	 Ejjuba – (Mat. 3:16).  Ejjuba lya ggonjebwa.
g.	 Eddoboozi – (Isa. 6:8).  Eddoboozi liruŋŋamya, lyogera 

era lirabula.
h.	 Akabonero – (Kub. 7:2 ne Bef. 4:30).  Akabonero 

kakakasa obutuufu bw’ekintu era kakuuma amazima 
g’ebiwandiiko. 

Okukubaganya Ebirowoozo -  Ngeri ki emirimu gy’Omwoyo 
Omutukuvu, bwe’ giri egy’omugaso eri Omukristaayo?

ESSOMO 15 – EMISANGO ERI OMWOYO   OMUTUKUVU

     Egimu ku misango eri Omwoyo Omutukuvu gikolebwa abatali 
bakkiriza, n’emilala gikolebwa bakkiriza.  Egimu gikolebwa 
abantu bonna abakkiriza n’abatakkiriza.  Amazima amakulu gali 
nti okwonoona eri Omwoyo Omutukuvu kivaamu ebizibu bingi 
n’akatyabaga.

1.	 Emisango egyizzibwa abatali bakkiriza:
a.	 Okuziyiza Omwoyo Omutukuvu – (Bikolwa 7:51).
b.	 Okunyooma Omwoyo Omutukuvu – (Beb. 10:29).
c.	 Okuvvoola Omwoyo Omutukuvu – (Mat. 12:31, 32).

2.	 Emisango egyizzibwa abakkiriza:
a.    Okunakuwaza Omwoyo Omutukuvu – (Bef. 4:30, 31; 

Isa. 63:10).
b.    Okulimba Omwoyo Omutukuvu – (Bik. 5:3, 4).
c.    Okuzikiza Omwoyo Omutukuvu – (1 Bas. 5:19).

     Okufundikira – Okuziyiza kukolagana n’okulemesa omulimu 
gw’Omwoyo ogw’okuzza obuggya. Okunakuwaza kukolagana 
n’okunyiiza Omwoyo ali mu bulamu bw’omuntu munda. 
Okuzikiza kukolagana  n’okulemesa omulimu gw’Omwoyo 
Omutukuvu mu buweereza.

EKITUNDU EKY’OKUNA
ENJIGIRIZA  Y’OMUNTU

ESSOMO 16 – EMBEERA Y’OMUNTU EYASOOKA 

     Omuntu yatondebwa mu kifaananyi era munfaanana ya Katonda 
– (Lub. 1:26 ne 9:6).  Ekifaananyi kitegeeza ekisiikirize oba 
ekikula ky’ekintu.  Enfaanana eraga okufaanana kw’ekisiikirize 
ekyo n’ekintu ekyo.

 1.	Ekifaananyi kya Katonda tekitegeeza kifaananyi kya 
mubiri, kubanga Katonda mwoyo.

 2.	Omuntu eyasooka yali mugezi kubanga ye yatuuma 
ebitonde  byonna amannya (Lub. 2:19, 20). 

	 Yali ayogera, alowooza era nga ayinza n’okukubaganya 
ebirowoozo.

 3.	Omuntu eyasooka yalina empisa mu nsonga z’omubiri 
n’ezomwoyo.

Okukubaganya ebirowoozo – Njawulo ki eriwo wakati 
w’obulamu bw’omuntu nga tanagwa, n’obulamu bw’omuntu 
kati?

ESSOMO 17 – OKUGWA KW’OMUNTU

     Okugwa kw’omuntu kuyigirizibwa Abakristaayo ne ddiini 
endala zonna.  Ekitabo Eky’Olubereberye essuula 3 kituwa 
mu bujjuvu ebyaliwo mu kugwa kw’omuntu. Naye ekitabo 
Eky’Olubereberye tekitutegeeza ngeri kibi gyekyajjamu ku 
nsi.  Kubanga Setaani yali yayonoona dda era nga yagobebwa 
dda mu Ggulu. (Ezek. 28:12-15 ne Isa. 14:9-14).  Olubereberye 
kituyigiriza engeri ekibi gyekyayingira mu muntu, nekitufuula 
abonoonyi.

1.	 Omulabe mu kugwa – (Lub. 3:1).
a.	 Setaani teyalabikira mu ngeri ye ey’obutonde, naye 

ng’omusota omulungi.
b.	 Yalumba nga Adamu ne Kaawa tebali wamu – waliwo 

amaanyi mu bumu.
c.	 Yalumba omuntu ng’akozesa omululu gw’omuntu mu 

kwagala okulya n’okumanya.  Omuntu yalemererwa 
okufuga amaddu ge.

2.   Emitendera egyakulembera okugwa:
a.	 Eva yali asemberedde nnyo omuti – yandibadde adduka 

okuva mu kifo ky’okukemebwa.
b.	 Yali yeegomba ekintu ekyabagaanibwa Katonda.
c.	 Yanyumya ne Setaani.
d.	 Yakyusa Ekigambo Kya Katonda. Yagattako 

“newakubadde okugukwatangako yatoolako “nga 
bw’onooyagalanga” era yakyusa Ekigambo kya 
Katonda “tolirema kufa” nakiyita “muleme okufa”.

Okukubaganya Ebirowoozo -  Bukodyo ki Setaani bwakozesa 
mu kukema abantu ennaku zino?  Obukodyo bwa Setaani 
bukyuse nnyo oba busigadde nga edda bwe bwali?

ESSOMO 18 – EBYAVA MU KUGWA

1.	 Ebyavamu embagirawo:
a.	 Baafuuka bonoonyi – obulamu bwabwe obw’omwoyo 

bwafa –  (Bef. 2:1).
b.	 Amaaso gabwe gaazibuka era baategeera nga bali 

bweerere.
c.	 Beekweka mu maaso ga Katonda - ekibi kyawukanya 

omuntu okuva ku Katonda.

2.   Katonda alangirira ekikolimo –(Lub. 3:14-19).
a.	 Eri omusota: Okukolimirwa okusinga ensolo 

ez’omunnyumba n’ez’omu nsiko zonna.
b.	 Eri omukazi:   Obulumi mu kuzaala abaana.
c.	 Eri omusajja: Ensi okukolimirwa okuleeta amaggwa 

n’amatovu.  
    Obulamu bwe okubeera obw’okutegana, okufunanga 

eky’okulya okuyita mu ntuuyo.  Okufa n’okudda mu 
nfuufu mwe yava.

3.	 Ebigenze bivaamu:
a.	 Abantu bonna kati bonoonyi mu maaso ga Katonda -  

(Bar. 5:12).
b.	 Ensi yonna esaliddwa omusango – (Bar. 3:19).

	



3.  	Ebiva mu kwenenya:
a.	 Eggulu lyonna lisanyusibwa (Lukka 15:7, 10).
b.	 Kuleeta okusaasirwa n’okusonyiyibwa ebibi – (Isa. 

55:7 ne Bik. 3:19).
c.	 Omwoyo Omutukuvu afukibwa kwabo abenenya – 

(Bik. 2:38).
Eby’okukola - Tegeka okubuulira mu bufunze ku kwenenya 
ng’okozesa ezimu ku nnyiriri ezoogeddwako waggulu.

ESSOMO 20 – OKUKKIRIZA

     Okukkiriza y’emu ku nnono n’empisa y’Abakristaayo 
kubanga twalokolebwa lwa kukkiriza – (Beb. 2:8).  Nga Kristo 
bweyanyumyanga n’abantu era n’abawonya, Yanoonyanga 
obubonero obwali bulaga okukkiriza mu buli omu:

1.	 Ojjukira eby’okulabirako by’okukkiriza binno:-
a.	 Omukazi Omusulofoyiniiki yalina okukkiriza 

okwenjawulo –  (Makko 7:26).
b.	 Omwami w’ekitongole Omuruumi yalaga obukakkamu 

mu kukkiriza.  (Mat. 8:8-10).
c.	 Omuzibe w’amaaso eyalaga okukkiriza okw’amazima 

– (Mark 10:51).

2.   Amakulu g’okukkiriza:
a.	 Okukkiriza kwe kukkiririza mu kintu, okwesiga, 

okusuubirira era n’okugondera ekyo ky’okkiririzaamu 
– (Beb. 11:1). Okukkiriza okulokola ye muntu nga 
ssekinoomu okuteeka obwesige bwe mu Yesu Kristo.

b.	 Waliwo okukkiriza kwa mirundi ebiri mu kulokolebwa.
           	 (i)  Okukkiriza mu magezi – okumanya Kristo 
	        ow’ebyafaayo  n’okukkiriza okwa Baibuli
	        byeyigiriza.

           (ii)  Okukkiriza okw’omutima – Okukkiriza okuva mu 
	       mutima okuleetera omuntu okuteeka okukkiriza kwe
 	       mu bikolwa.  Okukkiriza mu Kristo okutuufu kwe
	       kukkiriza okutuukira ddala ku kumwaniriza
                  okuyingira mu bulamu bwo (Yokaana 1:12 ne 
	       Bak 2:6).  Okumanya oba okukkiriza tekimala. 
Okukkiriza okutuufu kubaamu okwaniriza Kristo n’ayingira mu 
bulamu bwo n’akyusa empissa zo embi.
  

3.	 Ebimu ku biva mu kukkiriza:
a.	 Tulokolebwa lwa kukkiriza – (Lub. 15:6; Bar. 5:1; 
	 Bag. 3:26).
b.	 Tutukuzibwa lwa kukkiriza – (Acts 26:18).
c.	 Okuwummula, emirembe, obukakafu n’essanyu biyita 

mu  kukkiriza – (Isa. 26:3; Baf. 4:6; Beb. 4:1-3; 1 Peet. 
1:5).

d.   Tukolera Katonda eby’obuzira okuyita mu kukkiriza – 
(Beb. 11:32-40; Mat. 21:21; Yokaana 14:12).

Okukubaganya ebirowoozo – Wa eby’okulabirako byolabye 
waggulu eby’okukkiriza okw’amagezi n’okw’omutima.

ESSOMO 21 – OKUZZIBWA OBUGGYA, OBA 
OKUZAALIBWA OBUGGYA

     Tewali ngeri yonna ndala ey’okufuukamu Omukristaayo 
okujjako okuzaalibwa okuva mu ggulu.

1.	 Okuzzibwa obuggya kye ki?
a.	 Okuzzibwa obuggya si kubatizibwa.  Okubatizibwa 

kiragiro ky’ekkanisa ekilaga nti omuntu akyuse afuuse 
Omukristaayo.

b.	 Okuzzibwa obuggya ssi kukyusibwa.  Okukyusibwa 
kikolwa kya  muntu eky’okukyuka okuva mu bimu 

ku bibi, ate nga okuzzibwa obuggya kikolwa kya 
kuzuukizibwa mu mwoyo, kikolwa kya kukyusibwa            
mu maanyi agenjawulo aga Katonda.

c.	 Okuzzibwa obugya kuzuukizibwa mu mwoyo, 
kuzaalibwa buggya,  omuntu afuuka ekitonde ekiggya 
– (2 Kol. 5:17; Bef. 2:1).

2.	 Obwetaavu bw’okuzaalibwa obuggya
a.	 Buli omu ateekwa okuzaalibwa omulundi ogw’okubiri 

– tewali  gwekitakwatako – (Yokaana 3:3-7; 
	 Bag. 6:15).
b.    Obwonoonefu bw’omuntu bukifuula okuba ekyetaago 

– kya buli muntu. (Yokaana 3:6; Yer. 13:23; Bar. 7:18; 
Bar. 8:8).

c. Obutukuvu bwa Katonda bwetaagisa omuntu okuzaalibwa 
omulundi ogw’okubiri. – (Beb. 12:14).

3.  Ekkubo ly’okuzzibwa obuggya
a.	 Mulimu gwa Katonda okuzza obuggya – (Yokaana 

1:13; Tit. 3:5; Yok. 3:5). 
b.	 Waliwo n’endowooza y’omuntu – (Yokaana 1:12 

ne13) tusoma ku  ndowooza    zombi - ey’obwakatonda 
n’ey’omuntu - zikolera wamu mu kuzzibwa obuggya 
“Abo abamusembeza yabawa obuyinza … ”.

Okufundikira – Omuntu azzibwa obuggya ng’ayita mu 
kukkiriza obubaka bw’enjiri ya Kristo (1 Kol. 4:15; Yakobo 
1:18; 1 Peet. 1:23), era nga ye kennyini akkiriza Yesu Kristo – 
(Yokaana 1:12, 13 ne Bag. 3:26).

ESSOMO 22 – OKUWEEBWA OBUTUUKIRIVU

1.   Amakulu gakyo:   
   	 Kitegeeza nkyukakyuka eretebwawo mu mbeera 

oba ennyimirira y’omuntu mu maaso ga Katonda.  
Okuzzibwa obuggya kikwata ku nkyukakyuka y’obutonde 
bw’omukkiriza, okuweebwa obutuukirivu, kikwata ku 
kuyimirira kwe mu maaso ga Katonda. Okuweebwa 
obutuukirivu kisukkuluma ku kusonyiyibwa; okuwebwa 
obutuukirivu kitegeeza okulangirirwa ng’omutukuvu.  
Okuweebwa obutuukirivu kwe kulamula kwa Katonda 
eri abo ababa batadde okukkiriza kwabwe mu Kristo nga 
balangirirwa nga

     batukuvu mu maaso ge, era tebaliiko musango wadde ekibi.

2.   Okuweebwa obutuukirivu kirimu ebintu bibiri:
a.	 Okusonyiyibwa okw’ekibi, n’okujjibwako omusango 

gwakyo gwonna n’ekibonerezo – (Mikka 7:18, 19; 
Bikolwa 13:38; Bar. 8:1, 33, 34).

b	 Okuwebwa obutuukirivu bwa Kristo, n’okuzzibwa mu 
kisa kya Katonda – (2 Byom. 20:7; Yakobo 2:23; Bar. 
5:17-21).

3.  Engeri y’okuweebwa obutuukirivu
a.	 Mu bukyamu:  Si lwa bikolwa eby’amateeka – (Bar. 

3:20 ne 28; Bag. 2:16 ne 3:10).
b.	 Mu butuufu: lwa kisa kya Katonda eky’obuwa – (Bar. 

3:24).
c.	 Olw’Omusaayi gwa Yesu Kristo – ekisa ky’okuweebwa 

obutuukirivu (Bar. 3:24; 5:9; 2 Kol. 5:21; Heb. 9:22).
d.	 Olw’okukkiriza Yesu Kristo, embeera y’okuweeba 

obutuukirivu –   (Bag. 2:16; Bar. 3:26; Bag. 3:10; 
Bikolwa 13:39).

 
Okukubaganya ebirowoozo – Njawulo ki eriwo wakati 
w’okuweebwa obutuukirivu n’okusonyiyibwa?

ESSOMO 23 – OKUFUNA OMUKUZA N’OKUKUZIBWA

1.	 Amakulu g’okufuuka omwaana
          “Okwola” kitegeeza “okufuulibwa omwaana”.  Kigambo 
kyamateeka ekikozesebwa Abaruumi. Kitegeeza omusajja omu 
okutwala omwana w’omusajja omulala  n’amufuula omwana 
we.  Ekikolwa kino kivaamu omwana ono ayoleddwa okuba 
ng’omwana w’omuntumbwe zo mu buli kimu.  Laba (Bag. 4:5; 
Bar. 8:15, 23; 9:4; Bef. 1:5). Bwe tusoma (Okuva 2:10 ne Beb. 
11:24) tulaba eby’okulabirako bibiri ebiraga okwolebwa oba 
okufuulibwa abaana kye kitegeeza.

2.    Egimu ku mikisa gy’okwolebwa 
          Tufuuka abaana ba Katonda abaagalwa era abafiibwako 
ennyo  (Yok. 17:23; Luk. 12:27-33). Tulina erinnya lya Kitaffe 
(1 Yokaana 3:1; Bef. 3:14, 15), tufaanana  Kitaffe (Bar. 8:29); 
okwagalwa (Yok. 13:35; 1 Yok. 3:14); omwoyo gw’oluganda 
mu Kristo (Bar. 8:15; Bag. 4:6); n’okuyambagana (Yok. 14:23, 
24;15:8).Tufuna okukangavvulwa okw’obuzadde (Beb. 12:5-
11); okubudabudibwa kw’obuzadde (Isa. 66:13; 2 Kol. 1:4), 
n’obusika (1 Peet. 1:3-5, Bar. 8:17).

3.    Obukakafu bw’okubeera abaana
         Abo aboolebwa mu nnyumba ya Katonda: 

(a)	 Bakulemberwa Omwoyo (Bar. 8:4; Bag. 5:18). 
(b)	 Babeera n’obuvumu era n’obwesigwa mu Katonda 

ng’abaana (Bag. 4:5, 6). 
(c)	 Babeera n’eddembe okwetuukira eri Katonda 
	 (Bef. 3:12).
(d)	 Babeera n’okwagala kw’aboluganda 
	 (1 Yok. 2:9-11, 5:2). 
(e)	 Babeera bawulize (1Yokaana 5:1-3).

Okukubaganya ebirowoozo – Njawulo ki eriwo wakati 
w’okubeera omwana wa Katonda n’okuba Omuweereza wa 
Katonda?

ESSOMO 24 – OKUTUKUZIBWA

Okutukuzibwa kukwatagana na nneeyisa yaffe n’ebikolwa 
byaffe.  Okuwebwa obutuukirivu ky’ekyo Katonda ky’atukolera 
ate nga okutukuzibwa ky’ekyo Katonda ky’akola munda muffe.
  

1.	 Amakulu g’okutukuzibwa
	 Waliwo engeri bbiri zetuyinza okunnyonnyolamu ekigambo 

kino:
a.	 Okwawukana n’ekibi – (2 Byom. 29:5, 15-18; 1 Bas. 

4:3).  
       Okutukuzibwa kikwatagana n’okukyuka okuva eri buli 

kibi kyonna n’ekintu ekyonoona omwoyo n’omubiri.
b.	 Okwewayo eri Katonda – (Leev. 27:14, 16; Kubal. 

8:17; Yok. 10:36).
	 Buli kyonna ekyawulibbwa okukozesebwa eri omulimu 

gwa Katonda kitukuzibbwa. Kikozesebwa Katonda – 
(Ez. 36:23).

2.  Ekiseera ky’okutukuzibwa
	 Okutukuzibwa kuyinza okulabika oba okwogerwako 

nga ekyayita, ekiriwo, n’ekigenda okujja; oba ekigwawo 
embagirawo, ekibaawo buli kiseera, oba  ekibaddewo.
a.	 Ekigwawo embagirawo – Omuntu bwakkiriza Kristo 

mangu ago   atukuzibwa. – (1 Kol.6:11; 
	 Beb. 10:10, 14).  
b.	 Ekibaawo buli kiseera – Buli kiseera tuli mu 

kukyusibwa okuva ku ddaala  erimu ery’obutukuvu 
n’okugulumizibwa okutuuka ku ddaala eddala – 

     	(2 Peet. 3:18; 2 Kol. 3:18; 1 Bas. 3:12).  
c.	 Okutukuzibwa okujjuvu okusembayo – 
	 (1 Bas. 5:23; 3:13).

3.  Engeri y’Okutukuzibwa
  Waliwo engeri bbiri ez’okutukuzibwa.  Waliwo engeri 

y’obuntu ate ne y’obwa  Katonda.  
a.	 Okuva ku ludda olw’obwakatonda, omulimu 

gw’okutukuza gwa basatu:- 
     -  Katonda Kitaffe  - (1 Bas. 5:23, 24; Yok. 17:17).
     -  Yesu Kristo Omwana – (Beb. 10:10; Eph. 5:25, 27; 1   
         Kol. 1:30).
     -  Omwoyo Omutukuvu – (1 Peet. 1:2; 2 Bas. 2:13).
b.	 Okuva ku ludda lw’obuntu:
   	 - Okukkiririza mu mulimu gwa Yesu Kristo ogw’okununula 

(1 Kol. 1:30).
 	 Wano we wali ekyama ky’obulamu obutukuvu – 

okwewaayo eri Kristo  n’ofuna ekyaama ekiri mu bugagga 
bw’ekisa kye buli lw’obeera n’ekyetaago      kyonna. 

	 Okuyiga okusoma ebyawandiikibwa era 
n’okubigondera –      (Yok. 17:17; Bef. 5:26; Yok. 15:3).

Okukubaganya ebirowoozo – Kubaganya ebirowoozo ku 
biseera by’okutukuzibwa.  Buli kitundu kibeerawo ddi?

ESSOMO 25 – OKUSABA

Obulamu bw’Omukristaayo tebuyinza kutambula awatali 
kusaba; Okusaba y’ensulo y’obulamu bw’Omukristaayo era ze 
ntunuusi kw’atambulira.

1.  Omugaso gw’Okusaba
a.	 Okulagajjalirira okusaba kinakuwaza Mukama – (Isa. 

43:21, 22;  Isa. 64:6, 7).
b.	 Ebibi bingi bijja olw’obutasaba – (Zef. 1:4-6; Dan. 

9:13, 14).
c.    Obutasaba kibi – (1 Sam. 12:23).
d.	 Okunyiikirira okusaba kiragiro kituufu – (Bak. 4:2; 1 

Bas. 5:17).

e.	 Okusaba ngeri ya Katonda eri ffe okufuna ebirabo Bye 
– (Dan. 9:3; Mat. 7:7-11, 9:24-29; Luk. 11:13).

f.	 Abatume baatwalanga okusaba okuba omulimu 
gwabwe ogusingira ddala obukulu – (Bik. 6:4; 

	 Bar. 1:9).

2.   Engeri y’okusabamu
    	Okusaba kwandibaddemu ebitundu ebitakka wansi wa 

bina: 
a.	 Okwagala - okutendereza n’okusinza Katonda – 
	 (Zab. 95:6).
b.	 Okwatula – okwenenya okuva mu buli kibi 

ekimanyiddwa – (Zab. 32:5).
c.	 Okwebaza – (Bef. 4:6).
d.	 Okwegayirira - okusaba, okuleetera Mukama 

ebyetaago, n’okukowoola ng’oyita Mukama. – 
	 (1 Tim. 2:1).

3.   Ebiziyiza Okusaba
a.	 Obutakkiriza – (Yak. 1:6, 7).
b.	 Omwoyo gw’obutasonyiwa – (Mak. 11:25).
c.	 Obutali butuukirivu – (Zab. 66:18).
d.	 Okusaba obubi – (Yak. 4:3).

4.   Ebimu ku Bisuubizo By’okusaba – (Mak. 11:24; Yok. 
15:7; 1 Yok. 5:14, 15; Bef. 3:12, 20; Baf. 4:19; Baf. 4:6; 
Mat. 7:7, 8: Luk. 11:9-13; Beb. 4:16).

Okukubaganya ebirowoozo – Kuddibwamu ki kwewafuna mu 
kusaba ennaku zino?  Osabira ki kati?

EKITUNDU EKY’OMUKAAGA 
 ENJIGIRIZA Y’EKKANISA

ESSOMO 26 – AMAKULU N’OKUTANDIKA KW’EKKANISA

Omulimu gwa Katonda omukulu mu mulembe guno kwe 
kukuŋŋaana kwe 
kkanisa.

1.	 Amakulu g’Ekkanisa
a.	 Ekkanisa y’Abakristaayo etandikira mu Ndagaano 

Empya ku lunaku lwa Pentekoote n’ekomekkerezebwa  
n’Okujja kwa Kristo okw’omulundi  ogwokubiri.

b.	 Ekigambo “Ekkanisa” kiva mu kigambo 
ky’Oluyonaani “Ekelesia” ekitegeeza “okuyita okuva 
mu.”  Abakristaayo bayitibwa okuva mu nkola y’ensi 
okubeera “mu Kristo” – (1 Kol. 1:2).

c.	 Ekigambo Ekkanisa kiyinza okutegeeza ekibiina 
ky’abakkiriza ab’omu kifo ekimu (Bak. 4:15).

d.	 Kiyinza n’okutegeeza Ekkanisa y’ensi yonna – 
	 (1 Kol. 15:9).  
	 Ekigambo kino kigatta Abakristaayo bonna buli wamu.
e.	 Ekkanisa erabika erimu abo amannya gaabwe agali 

ku lukalala lw’ekkanisa ey’omu kitundu, abalokole 
n’abatali balokole.  

  Ekkanisa etalabika erimu abo amannya gaabwe 
agawandiikiddwa mu Kitabo ky’Obulamu eky’Omwana 
gw’Endiga – (Kub.  21:27).

f.	 Ekkanisa eya balwanyi kitegeeza Ekkanisa ya Kristo 
entuufu ku nsi.

	 Ekkanisa empanguzi kitegeeza ekitundu ku Kkanisa 
ekiri mu Ggulu.

2.  Okutandikibwa kw’Ekkanisa
a.	 Ekkanisa yatandikibwa Yesu Kristo, Peetero bwe 

yayatula (Mat. 16:16-18) nti Yesu yali-era ye-Mwana 
wa Katonda, Eyafukibwako Amafuta, Masiya.

	 Omulokozi waffe teyazimba kkanisa ye ku Peetero, 
naye ku mazima  Peetero geyayatula mu (Matayo 
16:16-18). 

b.  Okusinziira ku by’afaayo, Ekkanisa yatandikibwa ku 
lunaku lwa Pentekote,

     (Bik. 2), Omwoyo Omutukuvu bwe yakka ku Batume 
n’Abakkiriza.  Laba 

     (Bik. 2:47, Bik. 1:13; 5:12; 2:46; 12:12). 
Okukubaganya ebirowoozo – Makulu ki ag’enjawulo agali mu 
kigambo “Kkanisa”?

ESSOMO 27 – OBWA MEMBA N’EKIGENDERERWA 
KY’EKKANISA

1.  Engeri y’okufuukamu memba mu Kkanisa
a.	 Okwenenya  -  (Bik. 2:38).
b.	 Okukkiriza Yesu Kristo ng’Omulokozi, Mukama era 

Omwana wa  Katonda – (Mat. 16:16-18). 
c.	 Okulokoka, okukyusibwa, okuzaalibwa obuggya – 

(Bik. 2:47).
d.	 Okubatizibwa mu Linnya lya Kitaffe, Omwana, 

n’Omwoyo Omutukuvu.  (Bik. 2:38).
e.    Okweyongera mu njigiriza y’Abatume – (Bik. 2:42).

2.  Ekigendererwa ky’Ekkanisa
a.    Okusinza n’okuwa Kristo ekitiibwa ku nsi – (Bef. 1:4-6).
b.    Okubuulira enjiri mu nsi – (Mat. 28:19-20; 
	 Mak. 16:15).
c.    Okuyigiriza n’okutendeka Abakristaayo – (Bef. 4:11-

15; 1 Bas. 5:11; 1 Bak. 12:1-31).
d.	 Okubuulira enjiri n’okuweera Kristo obujulirwa buli 

kiseera. – (Bik. 1:8).

	 Okukubaganya ebirowoozo – Nsobi ki ezitera okukolebwa 
ku bikwata ku bwamemba mu kanisa?

ESSOMO 28 – OBUBONERO N’EBIRAGIRO BY’EKKANISA

1.  Obubonero bwa Baibuli obw’ekkanisa
a.	 Omubiri – Kristo gwe Mutwe era ffe tuli bitundu 

by’omubiri gwe –  (Bak. 1:18; Bef. 1:22, 23; Bak 2:19).
b.	 Yeekaalu, kizimbe oba kifo kya kubeeramu ky’Omwoyo 

wa Katonda – 
     	(Bef. 2:20, 21).  Kristo ly’ejjinja ekkulu ely’ensonda, 

ate ffe tuli bitundu bya njawulo eby’ekizimbe.  
c.	 Omugole wa Kristo – (2 Kol. 11:2).  Kristo ye mugole 

omusajja – (Yok. 3:29).  Embaga ey’obugole eribaawo 
mu (Kub. 19:1).

2.  Ebiragiro by’Ekkanisa
     Biri bibiri:

a.    Okubatiza – (Mat. 28:19, 20; Mak.16:16; Bik. 2:38-41; 
Bik. 8:36-40; Bik.10:47, 48).

b.    Okusembera ku kijjulo mu kussa ekimu ne Kristo – 
(Bik. 2:42-46; Bik. 20:7; 1 Kol. 11:20-34).

	 Okukubaganya ebirowoozo – Nnyonyola amakulu agali 
mu kubeera memba w’ekkanisa nga bwegaweereddwa mu 
bubonero n’ebiragiro bye Kkanisa waggulu.

EKITUNDU EKY’OMUSANVU 
ENJIGIRIZA Y’EBYAWANDIIKIBWA

ESSOMO 29 – OKULUŊŊAMIZIBWA KWA BAIBULI

1.   Agamu ku mazima ga Baibuli
a.	 Baibuli tterekero ly’ebitabo nkaaga mu mukaaga 66; 

Endagaano Enkadde erimu ebitabo 39 mu mwenda.  
Endagaano Empya erimu ebitabo 27.

b.	 Yawandiikibwa wakati w’abantu asatu mu mukaaga, 
n’amakumi ana (36-40) ab’enjawulo ab’omu bitundu 
by’ensi eby’enjawulo, okumala emyaka nga  lukumi 
lukaaga (1600).

c.     Endagaano Enkadde yawandiikibwa mu Lwebbulaniya 
ate nga ebitundu ebimu ebya Danyeri ne Ezera 
mu Luyudaaya (Aramaic).  Endagaano empya 
yawandiikibwa mu Luyonaani (Greek).

d.	 Baibuli kye kitabo ekisinga obukadde mu bitabo 
byonna mu nsi.

	 Ky’atwala  ebyasa 16 okukiwandiika.   Omuwandiisi 
eyasooka yafa emyaka 1450 nga Omuwandiisi 
eyasembayo tanazaalibwa.

2.   Amakulu g’okuluŋŋamya
a.	 Ekigambo mu Luyonaani “theopneustos”,  byaluŋŋamizibwa 

Katonda; 
     	 theo = Katonda; pneustos = okussa omukka – (2 Tim. 3:16).
b.	 Abantu ba Katonda abatukuvu, nga basaanikiddwa 

Omwoyo Omutukuvu, baawandiika okusinziira 
ku kiragiro Kye era olw’omaanyi ago nebatayinza             
kukola nsobi yonna.

3.  Baibuli yeyogerako nti yaluŋŋamizibwa
a.    Eri abawandiisi – (2 Peet. 1:21).
b.    Eri ebiwandiiko – (2 Tim. 3:16).
c.    Eri ebigambo – (1 Kol. 2:13; 2 Peet. 3:2).

	 Okukubaganya ebirowoozo – Bintu ki mu Baibuli 
ebyenjawulo ebisinga okukusanyusa?

  ESSOMO 30 – EBY’EWUNYISA MUSANVU (7) 
KU BAIBULI EMIRUNDI EBIRI

1.  Ebyewunyo omusanvu ebya Baibuli.
a.	 Okutandikibwa  kwayo; ekitabo kimu ekyawandiikibwa  

okuva mu kifo kimu mu lulimi lumu, ekitabo ekirala 
nekiwandiikibwa mu nsi endala mu  lulimi olulala 
oluvannyuma lw’ebyasa.

b.	 Okugattibwa kwayo;  tterekero lya bitabo 66, ate 
(endagaano enkadde n’empya) nga kitabo kimu, 
kubanga kirina omuwandiisi omu, Omwoyo 
Omutukuvu.  Temuli kukontana. 

c.	 Emyaka gyayo;  kye kitabo ekisinga okuba ekikadde 
okusinga  ebitabo ebirala byonna.

d.	 Okutunda kwayo; y’esinga okutundibwa ekiseera 
kyonna.

e.	 Okwagalibwa kwayo; kye kitabo kyokka ekisomebwa 
abantu ab’emyaka gyonna – abakadde n’abato, mu 
mawanga gonna.

f.	 Olulimi lwayo; yawandiikibwa okusinga abantu 
abataali bayigirize, naye ebalibwa okuba mu lulimi lwa 
bakakensa (a literary masterpiece).

g.	 Engeri gy’ekuumibwamu.  Emirundi mingi 
bakabaka  n’abakulembeze bagezezzaako okugyokya 
n’okugiwera.  Naye Katonda agikuumye  ku lwaffe 
okutuusa leero ate nga esangibwa kumpi mu buli maka.

2.	 Obubonero omusanvu obukozesebwa okunnyonnyola 	
Ekigambo kya Katonda
a.    Ekitala ekirumiriza awulira – (Beb. 4:12).
b.	 Enyondo emenyamenya okugaana kwoyo awulira – 

(Yer. 23:29).
c.	 Ensigo, ekigambo kya Katonda ekiramu eky’olubeerera 

eri awulira – (1 Peet.1:23).
d.	 Endabirwamu, mweweraba ggwe wennyini. (Yak.bo 

1:23, 25).
e.	 Omuliro, oguzikiriza amagumba mw’oyo awulira – 

(Yer. 20:9 ne 23:29).
f.     Ettabaaza, eluŋŋamya omukkiriza buli lunaku – 
	 (Zab. 119:105).
g.    Mmere, eriisa omwoyo – (1 Peet. 2:2; 1 Bak. 3:2; 
	 Bar. 10:17).

	 Eby’okukola – Tegeka essomo ng’okozesa, akamu ku 
bububonero obw’Ekigambo kya Katonda.

ESSOMO 31 – LWAKI EKIGAMBO KYA KATONDA 
KIBUULIRWA?

1.	 Okulumirizibwa okwekibi kujja okuyita mu kubuulirwa 
kw’Ekigambo kya Katonda - (Bik. 2:14-37).  Mu bubaka 
bwa Peetero obwa Pentekoote ku nnyiriri 23 mwenda kuzo 
zajjibwa mu Ndagaano Enkadde. 

2.	 Okukkiriza kuva mu kuwulira Ekigambo kya Katonda – 
(Bar. 10:17).

3.	 Okutukuzibwa kuva mu Kigambo – (2 Kol. 7:1).  
Ebisuubizo bye bigambo bya Katonda.

4.	 Obukakafu buva mu Kigambo – (1 Yok. 5:13).
5.	 Okusanyusagana kuva mu Kigambo kya Katonda – (1 

Bas. 4:18). 

     	(Ebigambo bino bye bigambo ebyawandiikibwa mu 
Baibuli).

6.	 Amazima gava mu Kigambo kya Katonda – (Bik. 17:11).
7.	 Okuzaalibwa obujja kuva mu Kigambo – (1 Peet. 1:23).
	 Okumaliriza – Okuddirira Kristo n’Omwoyo Omutukuvu, 

Baibuli kye kirabo ekyokusatu ekinene ekya Katonda eri 
ensi.

EKITUNDU EKY’OMUNAANA 
ENJIGIRIZA YA BAMALAYIKA

ESSOMO 32 – KI BAIBULI KY’EYOGERA KU BAMALAYIKA

1.  Okubeerawo kwabwe
	 a.	Ekigambo “malayika” kisooka kulabika mu (Lub. 16:7) 	

		 malayika wa Mukama bwe yamulabikira eri Agali e 	
		 Saala ng’amaze okumujooga.  

    b.	 Waliwo ebyawandiikibwa ebirala bingi mu Ndagaano 	
		 Enkadde ebikwata ku bamalayika – (Zab. 104:4; 

			  Dan. 10:12, 13: 2 Sam. 14:20; 
         Zab. 103:20;  2 Bassek. 19:35; 2 Sam. 24:15:16).
    c.	 Yesu yali akkiririza mu bamalayika – (Mat. 18:10; 
			  Makko 13:32 ne 8:38; 

            Mat. 13:41 ne 26:53).
	 d.	Pawulo n’Abatume abalala baali bakkiririza mu 		

		 bamalayika  - 
         (2 Bas. 1:17;  Bak. 2:18; Yok. 1:51; Kub. 12:7; 22:9; 
			  Pet. 3:22; 2 Pet. 2:11; Yud. 9).
	 	
2.	 Ekikula kya bamalayika

a.	 Baatondebwa mu buntu so, si myoyo gy’abagenzi – 
(Bak. 1:16).

b.	 Myoyo – (Zab. 104:4), naye mu biseera ebimu 
beyolekanga mu  kifaananyi  ekyo’obuntu – (Lub. 19; 
Ekyabalamuzi 2:1; 6:11-22;        Mat. 1:20; Yok. 20:12).

      c.   B’amaanyi – (Zab. 103:20; 2 Bassek. 19:35; 2 Sam. 
24:15, 16).

d.	 Tebafa – (Lukka 20:35, 36).
e.	 Tebabalika – (Kub. 5:11; Beb. 12:22; Mat. 26:53).

3.   Okugwa kwa bamalayika
	 Mu ntandikwa bamalayika bonna baatondebwa nga 

balungi, naye abamu nebagwa – (2 Peetero 2:4; Yuda 6). 
Tetumanyi ki ekyabaviirako okugwa, ob’olyawo gaali 
malala n’obujeemu, ebibi ebyaviirako ne Setaani okugwa – 

	 (Ez. 28). 
	 Okukubaganya ebirowoozo – Soma ennyiriri ezoogera 

ku kugwa kwa Setaani era owe ensonga ezaamuviirako 
okugwa.

ESSOMO 33 – OMULIMU GWA BAMALAYIKA

1.	 Omulimu gwa bamalayika abaagwa era nga kati 
beetaaya
a.	 Bawakanya ebigendererwa bya Katonda – (Dan.10:10-14).
b.   Batulugunya abantu ba Katonda (Luk. 13:16; Mat. 

17:15-18).
c.    Bateeka mu nkola ebigendererwa bya Setaani – (Mat. 

25:41; 12:26, 27).
d.   Baziyiza obulamu bw’abantu ba Katonda – (Bef. 6:12).
e.	 Bagezaako okulimbalimba abantu ba Katonda – (1 

Sam. 28:7-20).
Teri ssuubi eri okununulibwa kwabwe – (Yud. 6; 2 Peet. 2:4; 
Mat. 25:41).  Enkomerero yaabwe eriba mu muliro ogutazikira.

2.	 Omulimu gwa bamalayika
a.	 Mu ggulu – kuwa kitiibwa, kusinza n’okuweereza 

Mukama Katonda –   (Kub. 5:11-12; 8:3, 4).
b.   Ku nsi – kutwala bubaka ku lwa Mukama; kulaga Agali 

oluzzi; kulabikira
  	 Yoswa n’ekitala ekisowole; okusumulula Peetero 

enjegere; okuggula enzigi z’ekkomera, okuliisa, 
okuzzaamu amaanyi n’okukuuma abantu ba Katonda, 
n’ebirala.

c.   Okutuukiriza okusalawo wamu n’ebigendererwa bya 
Katonda –  (Kubal. 22:22; Bikolwa 12:23; Mat. 13:41).

d.   Okuluŋŋamya abakkiriza – (Bikolwa 8:26).
e.	 Okuyamba, okukuuma, n’okuzzaamu abatukuvu 

amaanyi; Eriya mu (1 Bassekabaka 19); Danyeri mu 
mpuku y’empologoma – (Dan. 6:22);

      Yesu e Gesusemane – (Mat. 4:11).
f.	 Bajja kuwerekera Mukama waffe nga Akomawo – 

(Mat. 25:31) ne (1 Bas. 1:7, 8).
g.   Mu kufa bebatwala abaana ba Katonda mu ggulu – 

(Luk. 16:22).
	 Okukubaganya ebirowoozo – Wali ofunye ku buyambi 

bwa bamalayika mu bulamu bwo?

 EKITUNDU EKY’OMWENDA
 ENJIGIRIZA YA SETAANI

ESSOMO 34 – OMULABE WA KATONDA N’OMUNTU ASINGA 

1.  Ensibuko ya Setaani
a.	 Setaani ayogerwako mu (Ez. 28:12-19).  Yali atuukiride 

obulungi, ob’olyawo malayika asinga obukulu.  
Awo ekibi n’obutali butuukirivu nebimuyingiramu 
olw’amalala n’agobebwa mu Ggulu.

73



b.	 Ayogerwako ne mu (Isa.14:12-17).  Yali ayitibwa 
Lusifa, omwana w’enkya. Amalala ge gaamutwala 
okwagala okubeera nga Katonda ali Waggulu ennyo, 
n’olw’ekyo n’agobebwa.

c.	 Setaani muntu yennyini, alina obulamu, amagezi, 
amaanyi ag’okusalawo n’ebirowoozo.

2.  Enneeyisa ya Setaani
a.    Mubbi, abba Ekigambo kya Katonda okuva mu mitima 

– (Mat. 13:19).
b.    Abuzaabuza – (2 Kol. 11:3).
c.    Mussi – (Yok. 8:44).
d.   Mulimba – (Yok. 8:44.
e.   Mukuusa – (Kub. 12:9).

Okukubaganya ebirowoozo – Olowooza Setaani ennaku zino 
yeyongedde nnyo n’ebikolwa bye mu nsi?  Mu ndowooza yo, 
lwaki?

	 ESSOMO 35 – OMULABE OMUWANGULE

1.   Amannya ga Setaani
a.	 Malayika ow’omusana – (2 Kol. 11:13-15).
b.	 Mpologoma Ewuluguma – (1 Peet. 5:8).
c.	 Omulangira w’obuyinza obw’omu bbanga – (Bef. 2:2).
d.	 Buyinza obw’ekizikiza – (Bak. 1:13).
e.	 Ogusolosolo ogusota, ogunene, Setaani,  – (Kub. 12:9).
f.	 Omulangira w’ensi  – (Yok. 14:30).
g.	 Katonda ow’emirembe gino – (2 Kol. 4:4).
h.	 Kabaka w’obunnya obutakoma mu Lwebbulaniya 

erinnya lye ye Abadoni – (Kub. 9:11).

2.  Enkomerero ya Setaani
a.    Okusinziira ku Bakristaayo, ye mulabe eyawangulwa – 

(Yok. 12:31; 16:9, 10; 1 Yokaana 3:8; Bak. 2:15).
b.    Ali wansi wa kikolimo ekisingira ddala – (Lub. 3:14; 

Isa. 65:25).

c.	 Alisuulibwa nga mulamu mu nnyanja ey’omuliro, 
abonyaabonyezebwenga emirembe n’emirembe – 
(Mat. 25:41; Kub. 20:10).

Okufundikira – Setaani wa maanyi, naye Katonda Asukkulumye 
mu maanyi.  Setaani yawangulirwa ddala e Kalivaliyo.  
Tulangirirenga bulijjo obuwanguzi gy’ali okuyita mu Musaayi 
ogw’e Kalivaliyo – (Kub. 12:11).

 EKITUNDU EKY’EKKUMI 
ENJIGIRIZA Y’EBINTU EBISEMBAYO

ESSOMO 36 – OKUJJA KWA KRISTO OMULUNDI
		     OGWOKUBIRI

Okujja kwa Kristo okw’Omulundi Ogwokubiri kugambibwa 
nti kwogerwako emirundi 318 mu ssuula 260 ez’Endagaano 
Empya, omulundi gumu mu buli nnyiriri 25.  Kumpi buli nnyiriri 
30 mu baibuli okujja kunno kw’ogerwako omulundi gumu.; 
eri buli lwogera olumu olukwata ku kujja kwa Mukama waffe 
okwasooka, okujja okw’omulundi ogwokubiri kwogerwako 
emirundi munaana.

1.	 Kristo ajja atya?
a.	 Mu ngeri ya kyama mu kusanyuka okungi – 
	 (1 Bas. 5:2; Mat. 24:44; Mat. 44, 50).
b.	 Mu lwatu mu Kubikkulirwa – (Kub. 1:7).

2.  Kristo ajja wa?
a.	 Mu Kusanyuka okungi tulimusisinkana mu bbanga – 
	 (1 Bas. 4:17).
b.	 Mu Kubikkulirwa, tulikka wamu Naye ku nsi – 
	 (Zek. 14:4).

3.  Obubonero obw’Okujja Kwe
(2 Tim. 3:1-7) ziwa obubonero obw’okujja Kwe 23, obusinga ku 
bwo bulabwako leero.  (Mat. 24:5-7 ne 12-28) ziwa obubonero 
kkumi. 
Tusaanye okutegeka n’okukola nga Kristo atagenda kujja 
okumala ekyasa ekirala, naye tutambulire mu bulamu obutukuvu 
era obulongoofu nga alinga anakomawo olwa leero (1 Bas. 3:12, 13).
Essaala esembayo mu Baibuli eri “Weewaawo: jangu Mukama 
waffe Yesu” (Kub. 22:20).
Okukubaganya ebirowoozo – Mu byawandiikibwa ebiragiddwa 
waggulu “Obubonero obw’Okujja Kwe,” mbeera ki eziriwo mu 
nnaku zino?

ESSOMO 37 – OKUZUUKIRA KW’ABAFU

1.   Enjigiriza eno esomesebwa bulungi mu Byawandiikibwa.
a.	 Mu Ndagaano Enkadde – (Yobu 19:25-27; Zab. 

16:9; 17:15; Dan. 12:1-3). Okuzuukira okutuufu 
kuwandiikiddwa mu (1 Bassek. 17;

      2 Bassek. 4:32-35  ne 13:21).  
b.	 Mu Ndagaano Empya – mu kuyigiriza kwa Yesu – 

(Yok. 5:28, 29;   6:39, 40, 44, 54; Lukka 14:13, 14; 
20:35,36) – ne n’okwa Batume – 

	 (Bik. 24:15; 1 Kol. 15; 1 Bas. 4:14-16; Baf. 3:11; 
	 Kub. 20:4-6, 13).

2.	 Ekikula ky’omubiri oguzuukidde
a.	 Ogw’omukkiriza – laba (1 Kol. 15). Si mubiri na 

musaayi – (enny. 50, 51; ne Beb. 2:14; 2 Kol. 5:1-6; 
Luk. 24:39)  - “nnyama na magumba” – si mwoyo 
gwennyini, mubiri gwennyini.

   	 -  Tegusendebwasendebwa – (olunny. 42).  Tewali 
          kuvunda, tewali kulwala,  tewali kulumwa.
     	-  Kitiibwa – (olunny. 43), n’Okufuusibwa (Mat. 17;   
          Kub. 1:13-17).

      -   Maanyi – (olunny. 43) – tewali kukoowa, bunafu.
      -   Omubiri gw’omwoyo – (olunny. 44).  Omwoyo gwe 
	     guliba obulamu  bw’omubiri.
      -   Gwa mu ggulu – (olunny. 47-49).
b.	 Ebikwata ku batakkiriza – Ebyawandiikibwa 

tebikyogerako.

3.   Ekiseera eky’okuzuukira
 a.	 Ebikwata ku batuukirivu – (1 Kol. 15:23 ne 1 Bas. 

4:14-17).  
      Okuzuukira kw’omukkiriza kukwatagana n’okujja kwa 

Kristo.
 b.	 Ebikwata ku babi – Yokaana 5:28, 29; Dan. 12:2; Kub. 

20:5; Kub. 20:12.
   	 Okuzuukira kw’ababi bulijjo kukwatagana 

n’omusango, era nti  kubaawo mu kiseera ekisembayo 
eky’olunaku lwa Mukama waffe.  

     Kub. 20:4-6 kiraga nti emyaka  nga lukumi egiyitawo 
wakati w’okuzuukira kwa batuukirivu n’ababi.

Okufundikira – Mu ngeri ki emibiri gyaffe egy’okuzuukira 
n’emibiri gye tulina kati gye giribeeramu egy’enjawulo?

ESSOMO 38 – OKUSALA OMUSANGO

    Olunaku olw’omusango lwateekebwateekebwa olw’ensi, ababi 
mwe balisalirwa omusango n’abatuukirivu baweebwe empeera 
– (Bik. 17:31; Beb. 9:27).  Kristo ye Mulamuzi – eyafuiiraa ku 
musaalaba yoyo ali ku Nnamulondo – (Yok. 5:22, 23, 27; 2 Tim. 
4:1; 2 Kol. 5:10; Bik. 10:42; 17:31).
     Nga bwewaliwo okuzuukira okusoba mu kumu, era waliwo 
okusalirwa omusango okusoba mu kumu.  Waaliwo okusalirwa 
omusango n’amataba mu biseera bya Nuuwa n’okutabulatabula 
kw’ennimi ku Munaala gw’eBaberi.

Baibuli eyogera ku kulamulwa kwa ngeri ez’enjawulo nga 
musanvu:

1.	 Okusalirwa omusango ku musaalaba – Amaanyi 
ga Setaani eri omukkiriza gaamenyebwa n’ebibi 
eby’omukkiriza byasalirwa omusango ne biggyibwawo

     – (Yok. 5:24; 1 Pet. 2:24).
2.	 Okwesalira omusango kw’omukkiriza – (1 Kol. 11:31, 

32).  Kino kya lubeerera era tekikyuuka.
3.	 Okusalirwa kw’abakkiriza omusango e Bema, “entebe 

ya Kristo   ey’omisango” (2 Kol. 5:10).  Eri Okujja kwa 
Kristo okw’omulundi Ogwokubiri  omukkiriza  alisalirwa 
omusango okusinziira ku bikolwa bye.  Empeera eri   
weebwa olw’emirimu  egirisigalawo oluvannyuma 
lw’okugezesebwa n’omuliro – (1 Kol. 3:13).

4.	 Okusalirwa kw’Abayudaaya omusango – Mu Biseera 
eby’Okubonaabona

     Ennyo – (Ez. 20:34-38; Yer. 33:7; Luk. 23:18; Bik. 7:51).
5.	 Okusalirwa kw’Abaamawanga amalala omusango – 

(Mat. 25:32); mu Kujja Kwa Kristo Okwokubiri mu Kiwonvu 
kya Yekosaffaati – (Yoweri 3:2;     Mat. 25:41 ne 34).

6.    Okusalirwa Omusango kwa bamalayika abaagwa – (1 
Kol. 6:3; Yuda 6; 2 Peet. 2:4).

7.	 Okusalirwa omusango kw’ababi abaafa, abo 
abatazaalibwanga mulundi gwakubiri, abataazuukira ku 
kuzuukira okwasooka oba abataakwakkulibwa – (Kub. 
20:12).  Kulibaawo ku Nnamulondo Enjeru – (Kub. 20:11), 
ng’ekiseera eky’emyaka lukumi kiweddewo – (Kub. 20:5).  
Ababi balisuulibwa mu nnyanja ey’omuliro – (Kub. 20:15).

Okukubaganya ebirowoozo – Kusalirwa misango ki 
okukukwatako?

ESSOMO 39 – ENKOMERERO Y’ABABI ESEMBAYO

     Waliwo ebyawandiikibwa 162 mu Ndagaano Empya yokka 
ebyogera ku kuzikirira okulindiridde bekikwatako, 70 ku byo 
byayogerwa Yesu Mwene.
     Ababi abagaana Kristo balisindikibwa mu geyeena – (Zab. 9:17).

1.   Amakulu – Geyeena kye ki?
a.	 Okugobebwa mu maaso ga Katonda – (2 Bas. 1:9).
b.	 Kifo kya kulumizibwa n’ekibonerezo – (Luk. 16:23).

2.	 Ekigendererwa kya Geyeena
a.	 Mu kusooka kyali kyateekerwateekerwa Setaani ne 

bamalayika be ababi –  (Mat. 25:41). Naye abantu 
abagaana eggulu nga bayita mu Mulokozi bateekwa 
okugoberera Setaani eyo.

b.    Kifo kya kibonerezo – (Mat. 25:46).
c.    Kifo kya kulumizibwa – (Luk. 16:23).
d.    Kifo kya muliro – (Mat. 13:42, 50; Kub. 20:15; Kub. 

14:10; Mat 3:12;  Isa. 33:14).
e.    Kifo kya nvunyu – (Mak. 9:44, 46, 48).
f.	 Mu Lukka 16 omuntu yali asobola okutegeera 

abalala – (oluny. 23); n’okusaba, wadde ng’okusaba 
kwagaanibwa – (oluny 27), n’ayagala  amazzi 
n’omubaka alabule bagandabe baleme okujja – (oluny 
24-27).

g.    Geyeena kya mirembe n’emirembe, tekiggwaawo. Mt, 
25:41, 41, 46, Kub.20:10, 15

Okufundikira – Amazima agakwata ku kubonerezebwa 
okw’emirembe n’emirembe gasaanye okutwongera amaanyi 
okuwangula abaabula!

ESSOMO 40 – EMPEERA Y’ABAKKIRIZA EY’ENKOMERO

Okufa eri omukkiriza kwebaka bwebasi mu Yesu Kristo – (1 
Bas. 4:14), awo amangu ago’muntu n’agolokokera mu maaso ga 
Mukama – (Baf. 1:23).

1.	 Ekitiibwa ky’abakkiriza eky’omu maaso
a.	 Okubeera awamu ne Kristo – (Yok. 14:3).
b.	 Okulaba amaaso Ge – (Zab. 17:15; 2 Kol. 4:6; 
	 Kub. 22:4).
c.	 Okulaba ekitiibwa kya Kristo – (Yokaana 17:24).
d.	 Okuweebwa ekitiibwa wamu ne Kristo – (Rom. 8:17, 18).
e.	 Okufuga wamu ne Kristo – (2 Tim. 2:12).
f.	 Okusikira ebintu byonna – (Kub. 21:7).
g.	 Okwakaayakana ng’emmunyenye – (Dan. 12:3).

2.	 Engule abakkiriza zebayinza okuwangula
a.	 Engule etayonooneka – (1 Kol. 9:24, 25) – engule 

y’abaddusi –  (Heb. 12:1).
b.	 Engule y’okusanyuka – (1 Bas. 2:19) – engule 

y’abavubi b’emyoyo.
c.	 Engule y’obutuukirivu – (2 Tim. 4:8) – n’abo abaagala 

okulabika kwe.  
      Buli omu asaanye awangule engule eno.
d.     Engule ey’obulamu – (Yak. 1:12) – Ababeera abeesigwa 

ne bwekuba kufa. Kub. 2:10 – engule y’abajulizi.
e.	 Engule ey’ekitiibwa – 1 Pet. 5:4, olw’abalunda, 

abasumba, abaminsani, n’abasomesa.

3.  Eggulu – Kye ki?
a.	 Amaka ga Mukama Katonda- (Mat. 6:9. 2 Kol. 12:2) – 

Eggulu erisooka kifo ebinyonyi we bibuukira.  Eggulu 
eryokubiri abagenda ku mwezi gye balaga. Eggulu 
ly’okusatu ge maka ga Katonda.

b.	 Ekizimbe, ekyakolebwa Katonda, so tekyakolebwa 
muntu – (2 Kol. 5:1)     

c.	 Obwakabaka bwa Katonda ne Kristo – (Bef. 5:5).
d.	 Ennyumba ya Kitaffe – (Yok. 14:2).
e.	 Ekifo awatali kufa, maziga, nnaku, kukaaba oba 

kulumwa –  	 (Kub. 21:4).  Teri kiro oba nzikiza – (Kub. 
22:3-5).  

	 Teri njala, nnyonta oba bbugumu eriyitiridde – 
	 (Kub. 7:16).
f.	 Ekifo ekirimu ebintu ebitondeddwa ebipya – omugga 

ogw’obulamu, omuti ogw’obulamu, obuwereza obupya, 
enkolagana empya, ekitangaala ekipya – (Kub. 22:4).

Okufundikira – Egg’ulu kifo ekiteekeddwateekeddwa 
olw’abantu abateekeddwateekeddwa.  Ekigendererwa kyaffe 
kiteekwa kuba ffe tutuukeyo, era tuwerekerwe abalala 
abaanunulibwa olw’omulimu gwe tumukoledde!

OKUBUULIRA

     Essomo lino likwatagana n’okuyamba okukulakulaanya 
ekitone eky’okubuulira mu buli muyizi.  Naye tusaanye 
tutegeere nti okubuulira kusingira ddala wala okuyimirira 
obuyimirizi mu maaso g’ekibiina ky’abantu n’oyogera bwogezi.  
Kuba kusobola okutuusa obubaka bwa Katonda eri emitima 
gy’abantu.  Pawulo awandiika nnyo ebikwata ku mazima ago: 
“Kubanga ekigambo eky’omusaalaba bwe busirusiru eri abo 
ababula; naye eri ffe abalokolebwa ge maanyi ga Katonda” 
(1 Kol 1:18)  Essomo lino likusaba okukola n’obwesimbu 
okulongoosa ekitone eky’okubuulira, amaanyi ga Katonda 
gasumululwe olw’obulokozi n’okuyigiriza okw’abangi.
     
     Mu mpapula entono zetulina tetujja kusobola kunnyonyola 
obukodyo b’okubuulira nga – okozesa eddoboozi n’engeri 
y’okukozesa obubonero, eky’okulabirako – kiyinza 
okulabibwa n’okwogerwako omusomesa mu kibiina mu 
kiseera eky’okubuuliriramu.  Amasomo g’ajja kutuyigiriza 
ku’ebyo ebibeera mu bubaka n’okutuwa eby’okulabirako 
ebisinga okulabika.
      
     Kisanye kitegeerwe nti ebikozesebwa mu masomo 
ag’amasomero agatambuzibwa gayawuddwayawuddwamu 
ebitundu by’amasomo olw’ebibiina ebya buli lunaku, 
naye ebisinga ku masomo g’okubuulira bitegekeddwa mu 
butundutundu olwa buli ssabbiiti.  Kino kiggya kusobozesa 
okugonza omulimu ogukolebwa mu kibiina okwetegeka 
n’okuwa obubaka.
     
     Ebikozesebwa bisinga kuva mu kitabo, ekiyitibwa Engeri 
y’Okutegekamu Obubaka, (How to prepare sermons) 
ekyawandiikibwa William Evans, nekikubibwa Moody Press.

OKUBUULIRA

SSABIITI ESOOKA, Olunaku 1:  OKUBUULIRA KYE KI?

     Okubuulira kwe kutegeeza ku Mawulire Amalungi 
ag’obulokozi okuyita mu muntu eri abantu.  Ebitundu byago 
ebibiri biri omuntu n’obubaka – ekikula ky’omuntu n’amazima.
     Omubuulizi ayawuliddwa Katonda olw’omulimu 
ogw’okubuulira enjiri.   Akolagana ne Katonda ku lw’abantu; 
akolagana n’abantu ku lwa Katonda.  Ateekwa okuba omuntu 
omulungi, ajjudde Omwoyo Omutukuvu n’okukkiriza.  Obulamu 
bwe butyo n’okubuulira okwo bwe kutyo abantu bangi bajja 
kukkirriza Mukama (Bik. 11:24).
     Obubaka kitundu ku mubuulizi; buteekwa okuba nga 
bulaga obulamu bwennyini obw’omubuulizi n’obumanyirivu.  
Obumanyirivu obw’amazima buteekwa okweyoleka mu 
mubuulizi yennyini nga agenda okubuulira era n’ekiseera 
kyonna nga abuulira.
     Okukubaganya ebirowoozo – Bintu ki ebisinga okwetaagisa 
mu kuteekateeka obulamu bw’omubuulizi ow’amaanyi?  Biki 
ku nneeyisa ye ebiyinza okulemesa obuweereza bwe?

Olunaku 2:  OBUBAKA BWEKYANDIKIIBWA

1.	 Waliwo emiganyulo mingi egiva mu kulonda obulungi 
ekitundu mu byawandikiibwa.
a.   Kizuukusa okuyayaana kw’abawuliriza.  “Anayogera 

ki ku’ekyo?”
b.	 Kireeta obwesige okuva eri abawuliriza.  “Kino kye 

Kigambo kya Katonda!”
c.	 Kiwa omubuulizi obuyinza n’obuvumu.  “Bw’atyo 

bw’ayogera Mukama” kiwa obuyinza bw’omu Ggulu.
d.	 Kijja  kukuuma  ebirowoozo  by’omubuulizi  obutasagaasagana.

       e.   Kiwa omubuulizi okulowooleza mu Baibuli.

2.	 Ebikulu ebifuga ennonda y’ekyawandiikibwa:
a.	 Omubuulizi ateekwa okuyiga ebyetaago by’abantu 

eby’omwoyo.
b.	 Asaanye okulowooza ku mazima g’abuulidde. 

Waliwo enjigiriza ez’amazima  ezirekeddwa ebbali?  
Kirungi, kuntandikwa y’omwaka, okukola olukalala 
lw’amasomo ag’okubuulira okuyita mu mwaka.

c.    Alina okulowooza ku busobozi bwe ye kennyini okuwa 
obubaka.

	 Emitwe egimu gijja kuba mizibu eri omubuulizi omuto 
okubuulira.

3.	 Ebikulu biyamba nnyo mu kulonda ekyawandiikibwa: 
a.  Obunyiikivu mu kusoma Ekigambo kya Katonda kikulu 

nnyo.
b.	 Okukozesa akatabo akawandiikibwamu (note book) 

kiyamba nnyo mu  kwejjukanya.
c.	 Okusoma ebitabo ebirungi kireeta ebirowoozo ebipya.
d.    Okuluŋŋamya kw’Omwoyo Omutukuvu kya muwendo 

nnyo.  
  	 Omuntu abeera oba atambula n’amaanyi g’Omwoyo 

Omutukuvu tatera kubulwa ky’abuulirako.
Eky’okukola – Kola olukalala lw’ebyawandiikibwa 10 by’ojja 
okubuulirako mu myezi egijja.

Olunaku 3:  OMUTWE GW’OBUBAKA

     Okulonda kw’omulamwa okw’amagezi n’enkozesa 
y’ebigambo ennuŋŋamu kikulu nnyo.  Lowooza ku bino:

1	 Omubuulizi asaanye amanye bulungi nnyo omulamwa 
gwe.

2.	 Omulamwa gusaanye okubeera ekyo abantu kye bayinza 
okutegeera.  

  	 Teguteekwa kusukkuluma kukuutegeera kw’abantu.

3.	 Omulamwa tegusaanye kuba munafu – guteekwa 
okubeera omuzito ate  nga gwa kitiibwa.

4.	 Omubuulizi asaanye okubeera n’ekigendererwa 
okuggyayo omulamwa gwe.  

  	 Okubuulira olw’okukyusa kw’abantu n’okusalawo 
kikulu nnyo.

5.	 Omulamwa gulina okukwatagana n’ebiseera, ekifo 
n’omukolo.  Ku Ppasika (Easter) asaanye okubuulira 
ku kuzuukira kwa Kristo, n’ebirala.

Okukubaganya ebirowoozo – Mitwe ki egimu egitasaanye 
kubuulirako mu bubaka bw’oku ssabbiiti?  Mitwe ki 
egisaana?

Olunaku 4:  OKUKUŊŊAANYA OBUBAKA

     Okusoma ebitabo ebirungi kijja kugaziya ebirowoozo 
by’omubuulizi.  Alina n’okumanya ebintu ebigeenda 
mu maaso buli lunaku.  Birowoozeeko, bisabire era 
obikwanaganye n’Ebyawandiikibwa.  Kristo yalinga 
yeetegereza nnyo bulijjo, era n’obubaka bwe bwalinga 
buwa ekifananyi ekiringa ebintu bye Yalinga alabye ne 
by’awulidde.
     Omubuulizi asaanye abeere n’akatabo, alyoke awandiikemu 
ebintu by’alabye ne by’awulidde ebimusanyusa, era asaanye 
abirowoozeeko.
        Omubuulizi ateekwa okukuŋŋaanyanga ebiringa ebyo 
bulijjo.
Okukubaganya ebirowoozo – Bintu ki ebizze bibaawo mu 
kitundu omwezi oguwedde ebiwa ebirowoozo by’obubaka 
obw’omugaso?  Wandiika ebirowoozo n’enkwataganya 
yaabyo ne mbeera eya bulijjo biwandiikibwe mu katabo ko.

Olunaku 5:  OKUTEGEKA OBUBAKA

     Entegeka y’obubaka ennungi kintu kikulu nnyo.  Omubuulizi 
asaanye okutegeka obubaka bwe buggyeyo ekigendererwa 
ekisinga obukulu mu’ekyo ky’abuulirako.

Emigaso egiri mu kutegeka obubaka:
1.	 Eri omubuulizi – Buli ekitegekeddwa obulungi n’amagezi 

kiba kyangu okukikwata mu mutwe.
2.	 Eri obubaka – Amaanyi g’obubaka gasinziira nnyo ku ngeri 

n’amagezi ge buba butegekeddwamu. 
3.	 Eri abawulizi – Buli ekibasobozesa okujjukira 

n’okutwala okuyigiriza kwa Baibuli kiva ku bunyiikivu 
obw’okuteekateeka okulungi.  

  	 Okuteekateeka okulungi ku  ludda lw’omubuulizi 
kwetaagisa       olw’okugoberera okulungi ku ludda 
lw’abawulizi.

Okukubaganya ebirowoozo – Byakulabirako ki ebiraga ezimu 
ku ntegeka embi mu bubaka, era lwaki?

SSABBIITI EYOKUBIRI, 
Olunaku 1

1:  ENTEGEKA Y’OBUBAKA ENNUNGI

Obulungi bw’obubaka obutegekeddwa obulungi:
1.	 Omulamwa – Omubuulizi asaanye kubeera n’omulamwa 

gumu mu bubaka bwe era ng’afuba okussa essira ku 
ky’ayogerako, obukakafu, obujulizi n’okunnyonnyola eri 
abawuliriza kumulamwa ogwo ogumu.

2.	 Okukwataganya obulungi amakulu agenjawulo mu 
mitendera gy’obubaka  

  	 Okunyonnyola kusaanidde kugyeyo amakulu amekusike 

oba ag’omunda n’oluvannyuma okufuna ekifananyi 
ky’omuntu nga bwalowooza munda ye n’ekisembayo 
okulaba ekyo kyasazeewo okukkiririzaamu.

3.	 Buli bubaka bwetaaga okuba no bufunze (outline), mu 
ng’eri y’emu ng’omubiri gw’omuntu bwe gwetaaga 
amagumba.  Okutwalira awamu, entegeka y’obubaka 
esaanye okubeera ennyangu okugoberera.  

	 Obubaka obufunzibbwa obulungi bwangu okujjukirwa.
   Olw’ensonga eno, ababuulizi abamu, bategeka obubaka 

bwabwe mu  bufunze nga buli mutwe gutandika n’ekigambo 
kyekimu oba nga kivuga mu ngeri y’emu.  Abalala bakozesa 
etteeka ly’okugeraageranya n’okwawula.  Obubaka obumu 
buyinza okuba n’emitwe gino:

Omutwe – Okufuusibwa
      1.   Ekifo (place)		              3.  Abantu (person)
      2.   Ekigendererwa  (purpose)	 4.  Amaanyi (power)

Obubaka obulala buyinza okubeera n’emitwe gino:

Omutwe  -  Engeri gy’Ofuukamu Omukristaayo

	           1.   Kkiriza (admit)	 3.  Waayo (submit)
	           2.   Weweyo (commit)	 4.   Kyuka (Transmit)
Eky’okukola:  Tegeka obubaka mu bufunze (outline) ng’okozesa 
ennyukuta ezifaanagana ku buli nsonga enkulu.

Olunaku 2:  ENYANJULA Y’OBUBAKA

     Buli bubaka obulungi bwewulwamu ebitundu bisatu: 
ennyanjula, ekinyusi oba okunnyonnyola, n’okumaliriza.
     Ennyanjula y’obubaka eringa ebirungo mu nva – ewa ennyama 
y’obubaka akaloosa.  Okujjako nga – ebiseera bifunda oba 
okwogera obwogezi okutali bubaka – naye etteeka erya bulijjo, 
ekisingira ddala kwe kwanjula eky’okubuulirwako.

Ekigendererwa ky’ennyanjula:
1.	 Kuzuukusa okwagala mu bubaka.  Mulimu gwa mwogezi 

okwanjula ensonga ze mu ngeri ennyumisa ekibiina 
kiwulirize era kinyumirwe. 

2.	 Okuteekateeka ekibiina olw’ekyo ekiba kigenda okuddako.

Ensibuko z’ennyanjula:
1.	 Okumanya ebyawandiikibwa oba omulamwa.  Okwanjula 

(Zab. 23:4-6), omubuulizi ayinza okuwa ennyanjula 
eno:  “Emirundi egisinga ebyawandiikibwa bino bireese  
ekitangaala mukiseera eky’okufa era ne bigumya 
abafiirwa.”

2.	 Ebyafaayo by’entegeka y’ebyawandiikibwa.
3.	 Obutonde (Geography) bwa Baibuli.
4.	 Empisa n’eby’obuwangwa bwa Baibuli.
5.	 Embeera ez’enjawulo eri eyawandiisi n’abogerwako.
6.	 Omukolo – Ppaasika oba Ssekukkulu.

Eky’okukola – Tegeka ennyanjula ku bubaka bwa Ppaasika.



Olunaku 5:  OKUMALIRIZA OBUBAKA

     Eddakiika ettaano ezisembayo ky’ekitundu ekisingira 
ddala obukulu mu bubaka – eba nsobi ya maanyi obutafaayo 
kwetegekera kiseera ekyo.  Oluusi okumaliriza okulungi kuba 
kuddayo mu bitundu mu bufunze n’ebirowoozo ebikulembera – 
okuddamu okunyweza ebimu ku byogeddwako, ebirondeddwamu 
obulungi, ebikwata ku bulamu, oba ekifaananyi ekiweereddwa.  
Oluusi ekitontome oba olunyiriri lw’oluyimba olumanyiddwa 
lukozesebwa.  Oba obubaka buyinza okumalirizibwa 
n’enkozesa y’olunyiriri lumu olusinga okukwata ku bawuliriza.  
Okumaliriza tekusaanye kusinga nnyanjula obuwanvu, mpozzi 
kuva kuddakiika ssatu okukoma kuddakiika ttaano.
Ekyokukola – Tegeka okumaliriza kw’obubaka okusiinziira ku 
(Bar. 1:16, 17).

 EBIFAANANYI



SSABBIITI EYOKUNA:  OBUBAKA OBW’OLUGERO

Mu bubaka buno Ebyawandiikibwa biragibwa.  Ekyokulabirako 
mu bufunze ky’obubaka bw’olugero:

Danyeri mu mpuku y’empologoma
Omutwe:       Katonda afaayo eri abaana be.
Ennyanjula:  Olugero lw’abavubuka mu nsi y’obunyage
Ekyawandiikibwa:  (Danyeri 6:19-23)

Mu bufunze:  
1.	 Olukwe olw’emirundi ebiri, (Danyeri 6, enny. 1-9).
2.	 Okussa mu nkola buli lunnaku, (olunny. 10).
3.	 Obugabirizi bw’Obwakatonda, (olunny. 21-24).

Okufundikira:  Danyeri yali asobola okwolekana n’ekizibu 
n’obuvumu, kubanga yali mu mukwano ogw’ebuziba ne 
Katonda.  Otambulira wamu Naye okusobola okwaŋŋanga buli 
ekikutegekeddwa mu bulamu?

SSABBIITI EYOKUTAANO:  
OBUBAKA BW’EBYAWANDIIKIBWA

     Obubaka bw’ebyawandiikibwa businga kwemalira ku 
kirowoozo kimu ekiba mu lunnyiriri oba akatundu katono mu 
nnyiriri.  Olunyiriri luteekwa okwetegerezebwa obulungi.  
Eky’okulabirako ky’obubaka bwe byawandiikibwa:

Ekirabo Ekitaliiko Bukwakkulizo
Omutwe:    Okuwangayo
Ekyawandiikibwa:   (Abaruumi 12:1).
Ennyanjula:  Ki ekigambo okuwangayo kye kitegeeza: 
okwewayo, okwawula, okuwongebwayo oba okwawulibwa 

olw’ekitiibwa kya Katonda.  Okuwayo kwe kuva ku bufuzi 
bw’obulamu bwaffe ku lwa Kabaka Yesu.  Ani mukulu 
(mukungu) mu bulamu bwo?

1.	 Ani ayinza okwewaayo?  “Kyenvudde mbeegayirira, 
ab’oluganda.”  Abo abaalongoosebwa n’omusaayi gwa 
Kristo, ab’omu nnyumba ya Katonda.  

     Si abazira, ab’amaanyi oba abalina ebitone, naye kino kya 
buli mukkiriza.

2.	 Okwegayirira olw’okwewayo – “olw’okusaasira kwa 
Katonda.” Tetulagirwa   lwa maanyi oba buyinza, naye 
lwa kusaasira Kwe.  Tetuwalirizibwa lwa kutya, naye lwa 
kwagala n’okusaasira. Ebimu ku kusaasira kwa Katonda: 
obulokozi, okutukuzibwa, okusengebwa Omwoyo 
Omutukuvu, okubeerwa okwa buli lunaku, obulamu, 
eggulu oluvannyuma lw’okufa, emikwano, ekkanisa.

3.	 Ekikolwa ky’okuwaayo – “Muwengayo emibiri 
gyammwe.” 
a.   Kyeyagalire – okuwa ekirabo.  Tetukakibwa kukikola. 
b.	 Kya ssekinnoomu – emibiri gyammwe.  Obulamu 

bwaffe, buli kye tulina.  
c.	 Ssaddaaka – “ssaddaaka ennamu”.  Kuteeka bulamu 

bwaffe ku olutaali, nga Ibulayimu bwe yawaayo Isaaka.
4.	 Omulanga gw’okuwaayo – “kuweereza okw’amagezi”.  

Bwe tuba nga mu mazima twanunulibwa, n’olw’ekyo 
tusaanye okumuwa obuweereza bwaffe obw’amazima.

5.	 Kiki kyennina okuwaayo? –
	 Emibiri gyaffe”.   Emibiri gyaffe si gyaffe ku bwaffe.  

Gyanunulibwa Kristo n’omusaayi gwe.
a.	 Amaanyi gaffe – tendereza Katonda olw’obulamu era 

obukozese ku lulwe.
b.	 Ebigere byaffe okutambuza obubaka obw’okusaasira – 

okutwala enjiri eri abantu.

c.	 Emikono gyaffe okukola emirimu egy’ekisa 
n’okuyimusa agudde.

d.   Amaaso gaffe okunoonya oyo ali mu bwetaavu n’oyo 
ali mu kuzikirira.

e.	 Amatu gaffe okuwulira okukaaba kw’aterebuse 
n’okubanoonya ku Lulwe.

f.	 Omutima gwaffe, kekabonero k’omuntu munda, ye 
yennyini.  Kino  kye yetaagira ddala okusinga ekirala 
kyonna. – (2 Kol. 8:5).

Okumaliriza – Okuwaayo kitwala ebbanga.  Kya buli lunaku, 
buli kiseera okwewaayo eri Mukama.  Ne mu kiseera kino, 
waayo byonna gy’Ali.
Okulabula: Tosabanga byogabye.  Ekirabo bwe kiweebwa 
tekiddizibwa.

SSABBIITI EY’OMUKAAGA:  OBUBAKA OBW’EMITWE

     Omutwe, oba ekyogerwako, kye kiteekebwako essira mu 
bubaka obw’ekika ekyo.  Ebinnyonnyola Bayibuli (concordane) 
biyamba nnyo mu kubitegeka, kubanga ennyiriri ziyinza 
okukozesebwa okuva mu bitundu bingi eby’ekyawandiikibwa.  
Eky’okulabirako eky’Obubaka obw’Omutwe:-

Jjangu Onywe
Omulamwa:  Amazzi ag’Obulamu
Ekyawandiikibwa: “Yesu yayimirira n’ayogerera waggulu, 
n’agamba nti Omuntu bw’alumwa ennyota, ajje gye ndi anywe”  
(Yok.7:37).
Ennyanjula:  Wali obuliddwa amazzi?  Okimanyi bwe 
kifaanana okubeera mu bwetaavu bw’amazzi okusinga ekintu 
ekirala kyonna?  (Yongera okulowooza ku mugaso gw’amazzi.)

Mu bufunze:

I.	 Amazzi ag’Obulamu – ekikula kyago
1.	 Malamu (Yok. 4:10)
2.	 Malungi (Yok. 22:1)
3.	 Malongoofu (Kub. 22:1)
4.	 Mangi (Ez. 47:1-9)
5.	 Ga buwa (Kub. 21:6)

II.	Gaweebwa ani
a.	 Abalumwa ennyonta (Kub. 21:6)
b.	 Eri buli ageetaaga (Kub. 22:17)

III. Engeri y’okugafunamu
 a.	 Jangu (Kub. 22:17)
 b.	 Twala (Kub 22:17)

Okumaliriza:   Eri omuyizi okutegeka.

SSABIITI EY’OMUSANVU NE EY’OMUNAANA
OBUBAKA OBW’OKUNNYONNYOLA

     Obubaka obw’Okunnyonnyola bwawukana ku bubaka 
obwogeddwako nti bwo businga kulaga Byawandiikibwa 
byennyini, ate nga obw’ekyawandiikibwa n’obw’omutwe 
buggyayo endowooza emu oba omutwe oguba gusaliddwawo 
ekyawandiikibwa.  Kirowoozebwa nti okubuulira nga 
onnyonnyola kwekusinga obulungi.

I.	 Gino  gy’egimu   ku   migaso  gy’okubuulira   okw’okunnyonnyola:
a.	 Kifuula ababuulizi n’abawuliriza aba Baibuli.  

Omubuulizi n’abawuliriza bakuumibwa mu kifananyi 
kye bya Baibuli.

b.	 Kiwa endowooza ya Baibuli ey’okubuulira.  Eno ye yali 
engeri Yesu gye yakozesanga  (Lukka 4), eya Stefano 
(Bikolwa 7 ne 8), eya Pawulo

      (Bikolwa 28), n’eya Peetero (Bikolwa 2 ne 3).
c.	 Ngazi. Ewa omukisa munene okuteeka mu nkola 

amazima mu bulamu  bw’abawulira.

II.	Mpozzi waliwo obuzibu buno:
a.	 Eyinza okulabika nga eddinganiddwa netama ekibiina.
b.	 Omubuulizi ayinza okunafuwa.  Waliwo okusoma 

ekitundu ekilondeddwa lunyiriri ku lunyiriri 
n’okuzoogerako obugambo obutonotono, mukifo 
ky’okubuulira amazima agali mu kitundu.  

c.	 Ekitundu kiyinza okuba ekiwanvu ennyo, nga 
kibuzabuza ekibiina.

d. Ebiseera ebimu okubuulira kuno kuba ku nsonga 
emu, nga kuziyiza omubuulizi okukwata ku nsonga 
eziriwo.  Okubuulira okw’okunnyonnyola kulina 
okuba n’omulamwa gumu, walyoke wabeerewo 
okugatta endowooza.  Ebitundu bisaanye okulondebwa             
okuva mu bifo eby’enjawulo mu Baibuli, okwewala 
okuddiŋŋana mu byogeddwako waggulu, n’okubuulira 
kwonna tekusaanye kuba okw’okwogera obw’ogezi, 
naye okuteekebwa ennyo mu bikolwa.

Eky’okulabirako:  Ku bubaka bw’okunnyonnyola
Obulamu okuva mu Kufa
Omulamwa:   Okufa kwa Yesu Kristo
Ekitundu:    (Bar. 5:6-11):  “Kubanga bwe twali nga tukyali 
banafu, mu ntuuko ze Kristo yafiirira abatatya Katonda,” 
n’ebirala.
Ennyanjula:  Ekifo kyakyo mu njigiriza ya Pawulini

Mu bufunze:
I. 	 Omuntu yafa

a.	 Gano mazima ga bulijjo – buli muntu afa.
b.	 Naye amazima gano gasingira ddala bwe tujjukira 

bino:
              (i)    Enneyisa y’Oyo eyafa.
              (ii)   Yandyewaze okufa.
              (iii)  Ebyayogerwako ebikwata ku kufa Kwe.

II.	Abantu Kristo be yafiirira.
a.	 Ababi, abatatya Katonda, abanafu, abalabe be, n’abalala 

nga abo.
b.	 Amakulu g’ekigambo “yanfiirira”.

III.  Ekigendererwa ky’okufa kwa Kristo
a.	 Mu bukyamu:  Si kusikiriza Katonda okwagala abantu.
b.	 Mu butuufu:  Omuntu akyusibwe.

              (i)    Okufuulibwa abatuukirivu
              (ii)   Okutabaganya
              (iii)  Okulokolebwa okuva mu busungu
              (iv)   Okulokolebwa olw’obulamu Bwe
Okumaliriza:  

1.	 Tulaba omugaso gwe tufuna mu kufa kwa Kristo? 
2,	 Kikulu gyetuli? Oba ssi kikulu?
3.	 Tufuna obulamu okuva mu kufa kwa Kristo!

 OKUSUMBA EKKANISA

     Peetero yawandiika;  “ Mulundenga ekisibo kya Katonda 
ekiri mu mmwe” (I Peetero 5:2).  Awatali kubuusabuusa 
yali ajjukira olunaku Yesu bwe yamubuuza emirundi esatu 
oba yali Amwagala (Yokaana 21:15-17).  Buli murundi 
Yesu yagoberera ekibuuzo nga amugamba okuliisa abaana 
b’endiga n’endiga.  Olwa leero Yesu awa ekiragiro kyekimu 
eri abagoberezi Be be Yayita okumukiikirira mu byalo ne 
mu bibuga by’eggwanga lino.
    Waaliwo ekitundu ekirala eky’ebiragiro bya Peetero 
eri abasumba abato.  Tebaali ba kulunda bulunzi kisibo 
kyokka, naye baali balina “okubeera abalaba ewala” 
babeere “eby’okulabirako eri ekisibo”.   Kino kitegeeza nti 
baali balina okufaayo olw’ekisibo, ne mu biseera byonna 
okusitula omutindo olw’obulamu n’empisa.
   Amasomo gano gakwata ku by’okuyiga eby’enjawulo – 
n’okubuulira, n’okuteesa, n’okubeera ng’ababaka aba oyo 
Katonda Ali Waggulu Ennyo.  Ebigambo bya Peetero bilaga 
omulamwa gw’essomo lino – “Mubeera basumba b’ekisibo 
kya Katonda … Era Omusumba Omukulu bw’alirabisibwa, 
muliweebwa engule ey’ekitiibwa etewotoka” (1 Peet. 5:4).
    Ekitabo Ababuulizi n’Abantu (Preacher and People), 
nga kyawandiikibwa R. Stanley, ky’akubibwa Blessing 
Books e Vellore, India ky’ali nsibuko ya maanyi nnyo 
mu kuyamba okuwa amazima ag’omugaso agali mu 
by’okuyiga bino.

Essomo 1 – BUULIRA  EKIGAMBO

     Okubuulira okulungi era okuleeta ebibala kwekwo 
okwesigamizibwa ku Kigambo kya Katonda.  Okusoma 
Ekigambo kya Katonda kukoze omulimu munene mu kuzza 
obuggya ebyawandiikibwa mu ndagaano Enkadde, okusingira 
ddala mu biro bya kabaka Yosiya  (2 Bassekabaka 22:8-11) 
ne Ezera  (Ezera 7:10).  Amosi yalanga ebiseera by’enjala 
ey’Ekigambo kya Mukama (Amosi 8:11, 12).  Ennaku ezo 
ziyinza okuba nga zaatukirira dda.  Okuva mu babuulizi bangi 
tuwulidde engero n’ebyafaayo, naye bitono ebyatulwa ku 
Kigambo kya Katonda. Pawulo yatulagira okubuulira Ekigambo 
(2 Tim. 4:2-4).
Okukubaganya Ebirowoozo:  Soma ebitundu ebiragibbwa 
waggulu, onnyonnyole ebiva mu kubuulira okwesigamizibbwa 
ku Kigambo kya Katonda.

Essomo 2 – LWAKI TWETAAGA OKUDDA OBUGGYA MU 
MWOYO

    Okudda obugya mu Mwoyo tekimala.  Naye kiyamba okufuna 
ekigendererwa ate ekigendererwa kubuulira n’okubunyisa enjiri.  
Okudda obugya ssi kubuulira njiri naye kivaamu okubuulira 
enjiri!  Dawudi yasaba, “Onkomezeewo essannyu ery’obulokozi 
bwo.  Onnyweze n’omwoyo ogw’eddembe, ne ndyoka njigiriza 
aboonoonyi; N’abalina ebibi balikyukira gy’oli (Zab. 51:12, 
13).  Evan Roberts ow’e Welsh Revival yasaba, “Mukama, 
kkakkanya Ekkanisa owe ensi omukisa!”
  Okudda obuggya okw’emirembe egiyise kwavaamu ababuulizi 
b’enjiri ab’ettendo n’ebibiina ebibuulira enjiri.  Naye ebimu byafa 
mangu, era ensonga eyabiviirako okufa, kwali kulemererwa 
kw’abakulembeze okuzza obuggya emyoyo gy’abo abeetaaga 
obubaka. 

99



  Katonda tekimusanyusa kuwa buwi bantu Be Omwoyo We 
Omutukuvu ng’ekigendererwa kusanyusa busanyusa oba bo 
kuwulira bulungi.  Nedda! Alina okwagala eri “ensi”!
     Ensonga endala lwaki okudda obuggya mu Mwoyo kulwawo 
eri lwakuba nti tetumanyi bwetaavu bwaffe.
Okukubaganya ebirowoozo:  Mbeera ki mu Kkanisa yo eraga 
nti Abantu beetaaga okudda obuggya mu Mwoyo?  Ensonga eyo 
ebeere kyakusabira awamu.

Essomo 3 – OKUBUULIRA OKUDDA OBUGGYA MU 
MWOYO

Abantu bo banafuye, tebakyetaaga kumanya birungi bya 
Mukama?  Waliwo obukyaayi, obugya n’okw’ogera okubi mu 
ndiga zo?  Bakola ebibi - baliimba bazzeyo mu mpisa embi?  
Betaaga okuzza obuggya omwoyo

Okudda Obuggya kitegeeza kuddayo mu bulamu obw’omwoyo – 
waliwo enjawulo wakati w’okubuulira enjiri n’okudda obuggya.   
Omwonoonyi yeetaaga kubuulira njiri okumuleeta eri Mukama.  
Naye Omulokole agudde mu kibi era annyogoze yeetaaga kudda 
buggya.

1.   Engeri y’okudda obuggya:  -  (2 Byom. 7:14) Baibuli etuwa 
                                                         emitendera ena:

a.	 Okwetoowaza/Okwewombeeka.
b.	 Okusaba.
c.	 Okunoonya amaaso ga Mukama.
d.	 Okukyuka okuleka amakubo gaabwe amabi.

2.	 Ebiva mu kudda obuggya
a.	 Katonda ajja kuwulira essaala zo.
b.	 Katonda ajja kusonyiwa ebibi byo

c.	 Katonda ajja kubawonya era abongere amaanyi mu 
bulamu bwammwe.

Okukubaganya ebirowoozo:  Olina ennyonta y’okudda obuggya 
mu Mwoyo?  Kisabe, era okibuulireko n’amaanyi.  Lambika 
emitendera gy’oyinza okuyitamu okuleetera abantu okudda 
obuggya mu Kanisa yo.

Essomo 4 – OKUSABIRA OKUDDA OBUGGYA

     Okusaba ky’ekintu ekikulembera okudda obuggya.  
Kyetaagisa okukkiriza nti oli mwonoonyi n’okukyukira ddala 
okuva mu bibi by’okoze eri Katonda ne bantu banno.  Kub. 2:23).  
Ky’ekiseera eky’okujjukira obw’eyamo bwe tutatuukirizza eri 
Mukama (Mub. 5:1-6)  n’ebibi eri abantu abalala 
(Mat. 5:23, 24).
     Okusaba y’engeri y’okulagamu obutatuukiridde bwaffe, mu 
kubeerawo Kwe tweraba nga tetuliimu kabuntu n’obutukuvu 
Bwe (Isa. 6:1-5).  Kwe kulaga obutasobola bwaffe ne 
tumwegayirira atuwe amaanyi Ge n’obusobozi (Mat. 26:41).
     Katonda asannyukira nnyo ebiweebwayo ng’ebyo era 
n’omuliro gwe gujja kweyolesa (Zab. 51:17-19).  Eriya bwe 
yaddaabiriza ekyoto kya Mukama, omuliro gwajja.  Yesu bwe 
yasaba eggulu lyabikkuka.  Ekkanisa eyasooka bwe yasaba, 
ekifo kyakankana.
     Okusaba kuleeta amaanyi ga Mwoyo Mutukuvu okukka ku 
nsi.  Katonda azza abantu be obuggya nga bali ku maviivi.
Okukubaganya ebirowoozo – Fumiitiriza ku nnyiriri 
ezikuweereddwa waggulu olabe kye zituyigiriza ku kusaba.

Essomo 5 – OKWAGALA, BUWEEREZA 
BWA MIRUNDI EBIRI

   Yesu Kristo nga tannalinnya mu Ggulu yabuuza Peetero 
ekibuuzo ekizibu nti “Onjagala” (Yokaana 21:15-17).  Okwagala 
gwe musingi n’ensibuko y’obuweereza mu Kkanisa.

    Yesu we yasookera okuyita Peetero, yamutuma kuvuba Bantu 
(Mat. 4:19).  Kati yamuwa okuba omusumba w’abantu (Yok. 
21:15-17).  Weetaaga okwagala bw’oba onovuba oba okusumba 
abantu.  Wetaaga okwagala ababuze era n’abantu abazaawuse.  
Abantu bateekwa okuleetebwa mu kkanisa n’okukuzibwa mu 
mwoyo.
     Okukubaganya ebirowoozo – Makubo ki Gw’oyinza 
okulaga ng’oteeka mu nkola okwagala  kwo eri abaabula?  Eri 
abalokolebbwa?

Essomo 6 – OBUWEEREZA ERI ABANTU BONNA

     Omukisa gw’omusumba ogusinga obukulu kwe kuyimirira 
n’abuulira enjiri.  Kino kyetaagisa okusoma n’obumanyirivu era 
n’omukisa gwa Katonda okukyusa ababuze n’okuzza obuggya 
abakkiriza.  
   Omusumba ateekwa okuyigiriza ebintu ebikulu byonna 
ng’otwaliddemu: okubuulira enjiri, okusoma Baibuli, 
okusomesa, okulabula, okubuulirira – (Bik. 20:27).
   Omusumba ateekwa okuyiga okusaba mu lwatu, era ekyo 
kiyigibwa ng’omuntu asaba mu kyama mu kifo ekyekusifu.  
Omusumba alina okwanjula era n’okusitula ebyetaago by’abantu 
be eri Katonda.
     Ateekwa okuyiga okusoma Ebyawaandiikibwa obulungi, 
n’obuwombeefu era n’obwegendereza abantu bonna basobole 
okutegeera – (Nek. 8:8).
      Omusumba alagirwa okuliisa Ekkanisa  ya Katonda:, 
(Bik. 20:28), nga asomesa amasomo ga Baibuli agatuukagana 
n’obwetaavu bw’abantu be.  
    Omusumba alina okukuuma ekisibo kye obutalumbibwa 
njigiriza nkyamu, (Bik. 20:29, 30), era avunaanyizibwa eri 
abateesobola mu kkanisa ye (Bik. 11:29, 30).  

      Mulimu gwa musumba okukulembera abantu be okugenda 
okunoonya abaabula, mu bifo ebitannatuukibwamu. 
     Okusinza nga kuwedde Omusumba avunaanyizibwa okusiibula 
abantu be ng’abawa omukisa – (Kubal. 6:23-26; Kub. 1:4, 5).
     Tuyinza okwebuuza mu (2 Kol. 2:16) nti, “Ani ayinza okukola 
bino byonna?”  (Mu 2 Kol. 3:5) – “Obusobozi bwaffe buva eri 
Katonda.”
Okukubaganya ebirowoozo: -  Buvunaanyizibwa ki 
obuwandiikiddwa waggulu obusinga okuba obuzibu 
okutuukiriza?  Buliwa bw’olaba obusinga obukulu?

Essomo 7 – OKUBEERA N’EKIGERO MU BUWEEREZA

    Ogwanidde okubeera ne’ kigero mu buweereza  bwo mu 
kubuulira enjiri n’okukola emirimu emirala.  Buulira ku kwagala 
kwa Katonda, obutukuvu bwe obutagumikiriza kibi, buulira ku 
ggulu ne ggeyeena, ku ngeri y’okutabagana awamu ne Katonda, 
n’engeri y’okumuweerezaamu, buulira ku kuzzibwa obuggya 
mu mwoyo n’okubuulira enjiri, n’ebirala.  Pawulo yasobola 
okwogera nti: “Sikwatibwanga nsonyi okwatula gye muli 
okubuulirira kwa Katonda kwonna.”
     Kya mugaso okukuuma olukalala lw’emitwe gy’obubaka 
bw’obuulira, era n’okuteekateeka by’ogenda okubuulirako nga 
wakyaliwo akaseera.  Ebirowoozo byo, ne mmeeme yo bijja kuba 
byetegefu oleme kwerabira kintu kyonna Katonda ky’akulaze 
okuyigiriza abantu.
     Eky’okukola – Kola olukalala lw’emitwe gy’obubaka 
bw’okubuulirako mu myezi esatu egijja.

Essomo 8 – OKWEPIMA N’OKWEGEZESA BULI KISEERA

     Kiba kirungi okufunayo olunaku mu mwezi oba ennaku entono 
mu mwaka neweekeberamu.  Ekigendererwa kyo okituukirizza?  
Olaba ebibala by’omulimu gwo?  Obuwanguzi n’emikisa biyinza 
okutuziba amaaso netutalaba bunene bwa mulimu ogusigalidde.  

Ate ekyamangu kiyinza okutwerabiza ebirungi ebingi Katonda 
by’atukoledde.  Bwe tuyimirira, kituyamba okwekuba mu 
mutima netulaba omulimu gwa Mukama bwe gutambula.  Kino 
kituyamba okugolola ensobi.  Ne Yokaana Omutume yalina 
okugolola ensobi bwe yasinza malayika emirundi ebiri. (Kub. 
19:10; 22:8, 9) – era newabo enjawulo”.
Okukubaganya ebirowoozo – Menya ebigendererwa 
by’osaanidde okuluubirira ng’otandika obuweereza.

Essomo 9 – OBUWEEREZA BW’OKUBUULIRIRA

     Omusumba ateekwa okusobola okwogera eri abantu 
kinnoomu ku bikwata ku bulokozi n’ebizibu byabwe.  Ebiseera 
ebimu ateekwa okuggyayo okulemererwa kw’alaba mu bujulizi 
bwabwe – (Mat. 18:15-17).
     Ateekwa okuyiga okubudaabuda abafiiriddwa n’abali mu nnaku.
     Asaanye okuyingira mu bulamu bw’abantu be afuuke kitundu 
    mu maka – (Bar. 12:15).  
     Ateekwa okujjukira nti mu ngeri ey’enjawulo ennyo mubaka 
     wa Mukama Yesu wano ku nsi ebiseera byonna.
Okukubaganya ebirowoozo – Biki ebigwawo ku kyalo 
ky’ewammwe ebikuwa omukisa olw’okubuulirira n’okuyamba 
Abakristaayo?

Essomo 10 – OKUKUBIRIZA OKUSSEEKIMU

    Okusseekimu kwesigamizibwa ku mukwano ab’oluganda 
kwebarina eri Kristo. Abakristaayo beetaaga okubeerera awamu, 
okwogerera mu bumu, okusabira awamu, okuyimbira awamu, 
okusekera awamu, okukaabira awamu, okubeera obubeezi 
awamu – (1 Yok. 1:7; 1:3).

1.	 Ekigendererwa ky’okusseekimu
a.	 Okuzzaŋŋanamu amaanyi, mu buweereza n’ebiseera 

eby’okusanyuka ku bijjulo.  Abaami basaanye 
okuleetebwa awamu ku kijjulo, abakyala okugabanirako 
awamu akawungeezi, abavubuka ku mizannyo – era 
bano bonna okwetoloolera ku Kigambo kya Katonda.  
Abakristaayo bajja kuzzibwamu amaanyi n’abeebweru 
basikirizibwe.

b.	 Okuzzaŋŋanamu amaanyi mu kiseera by’obulamu 
ebizibu.  

 	 Toyinza kumanya mutima bwe guba guluma – Tuyinza 
okukkakanyanga ku mugugu.

c.	 Okugabana ku bye tuyiseemu olw’okuganyulwa kwa 
bonna; obujulizi bwaffe buyinza okuziyiza omuntu 
okugwa mu nsobi y’emu.

d.	 Okugabana ku ssanyu ly’okuddibwamu kw’essaala 
– Zab. 50:15. Kino  kijja kuwa n’abalala amaanyi 
okusaba.

e.	 Okukaaba n’abakaaba – Bar. 12:15.   Abafiiriddwa 
basaanye okuweebwa okusseekimu okw’amaziga, 
okw’ennaku, okw’okuboonaabona.

f.    Okubuulirira abaddiridde badde eri Katonda.

2.	 Ebiva mu kusseekimu kw’Abakristaayo
a.   Tuyiga okutambulira mu musana – (1 Yok.1:7).
b.   Tuyiga okubonaabonera awamu – (Bap. 3:10).
c.   Tuyiga okuweerereza awamu – (Bak. 4:7).
d.   Tuyiga okusanyusagana fekka na fekka – (1 Bas. 4:18).
e.   Tuyiga okusabiragana fekka na fekka – (1 Bas. 5:25).
f.   Tuyiga okubeeragana emigugu fekka na fekka – (Bag. 

6:2).
g.   Tuyiga okusanyukira awamu n’abo abasanyuka – (Bar. 

12:15).  
      Essanyu ligoberera.

h.  Okukula n’okwakaayakana olwa Mukama – (2 Peet. 
3:18).

Okukubaganya ebirowoozo – Kussakimu kwa kika ki okuyinza 
okuyamba Ekkanisa yo?

Essomo 11 – EMBUULIRA EY’ENJIRI

     Waliwo emitwe mingi egiyinza okukozesebwa omuntu wa 
Katonda mu kubuulira kwe.  Ateekwa okwegendereza okubeera 
omwenkanya  mu masomo ge.  Waliwo okulowooza nti obubaka 
obukwata ku bulokozi tebwetagibwa, essira neriteekebwa ku 
kuwaana abatukuvu awatali kuleetayo abalala abaggya.
     Amazima gali nti abantu batera okubeera bamemba mu 
Kkanisa naye nga tebafuukanga kitundu ku mubiri gwa Kristo, 
ekkanisa entuufu.  Naye obulokozi bwa ddala, era webutali 
omuntu abeera mu kubula emirembe n’emirembe.  Ekkanisa 
ezimbiddwa ku Bantu abatalokose tebeera na bulamu, temuli 
bubaka, terina maanyi gakyusa.
     Omukulembeze w’ekkanisa ateekwa okujjukira ebigambo 
bya Ezeekyeri ebikwata ku mukuumi ataalabula  (Ezeek. 33:6).
     Eky’okukola – Wandiika olukalala lw’ebyawandiikibwa 
n’emitwe ebituukagana n’okubuulira enjiri.

Essomo 12 – OBUKAKAFU BW’OBULOKOZI

     Watya ng’omu ku bantu b’omu Kkanisa yo nga teyeekakasa 
oba ddala 
yalokoka?
     Obukakafu bw’obulokozi bwetaagisa singa omukkiriza 
anayamba abalala mu by’omwoyo.  Okubeera n’obukakafu 
obwo tulina okubeera n’obugumu nti twalokolebwa era nti singa 
tuba tufudde kibwatukira tuba tugenda mu Ggulu – (Yok. 10:28, 29).

1.   Omusingi gw’obukakafu bw’obulokozi
(a)	 Okutegeeza kwa Mwoyo Mutukuvu – (Bar. 8:16; Bag. 

4:6_.
(b)	 Ekigambo kya Katonda – (1 Yok. 5:10, 13; Yok. 5:24; 

Bar. 10:13).  
   Gamba Setaani:  “Ekigambo kya Katonda kigamba nti bwe 

nzikiriza Yesu Kristo nnina obulamu obutaggwaawo.  
Nga __ (wa ennaku z’omwezi) Nnakkiriza Yesu, 
n’olw’ekyo nnina obulamu obutaggwaawo.

     Nalokolebwa.  Ebibi byange byasonyiyibwa.  Ndi ku 
lugendo lwange olugenda mu Ggulu!”

(c)	 Obulamu obukyusibbwa – (1 Yok. 3:14; 2 Kol. 5:17).

2.	 Ebigana eri obukakafu bw’obulokozi
a.	 Okulemwa okwesiga Ekigambo kya Katonda.
b.	 Okwagala eby’ensi.
c.	 Obutajjuzibwa Mwoyo Mutukuvu – (Yok. 7:37-39).
d.	 Ekibi n’okuddiririra – (1 Yok. 1:9).

Okulabula: Wegendereze obutakaka bantu okulokoka.  Guno 
mulimu gwa Mwoyo Mutukuvu y’amanyi era akebera emitima.
Eby’okukola – Abayizi bayinza okwegatta babiribabiri 
neboogeraganya bokka na bokka, omu kubo abeere omukkirizza 
ateekakasa ate omulala amutwale mu kwekakasa okuyita mu 
Kigambo kya Katonda.

Essomo 13 -  OKUYIGIRIZA ABALOKOLE ABAGGYA

     Omukkiriza omuggya abeera mwana omuwere mu Kristo era 
ateekwa okufuna okwagala okwenjawulo, mu ngeri y’emu nga 
omwana omuwere eyakazaalibwa kuno ku nsi.
     Ssabbiiti esooka mu bulamu bw’omukkiriza nkulu nnyo, 
kubanga Setaani ajja kukola kyonna ekisoboka okuleeta 

okubuusabuusa mu mutima gwe.  Mukyalire buli lunaku 
musomere ekigambo era musabe mwenna. 
     Muwe akaseera agabane ku nzikiriza ye empya; kino kijja 
kumunyweza era ajja kubeera mujulirwa ow’amaanyi eri 
mikwano gye abatannalokoka.
      Awatali kubuusabuusa, Ekkanisa yo erina eby’okuyiga 
ebiteekateeka abaakalokoka okubatizibwa. Tandikirawo mangu 
amasomo oluvannyuma lw’okwatula okukkiriza.
      Omulokole omuto ateekwa okunyiikira mu Kigambo kya 
Katonda – ge mata amalungi agajja okumusobozesa okukula (1 
Peet. 2:2).  Laba nti abeera mmemba mu Kibiina Ekisoma Baibuli 
(Bible Study).
       Guno mukisa ow’Oluganda Omukulu/n’ow’Oluganda 
Omuto oba mwannyina okusomera awamu.  N’obwegendereza 
teeka ow’oluganda omuto n’Omulokole akuze, afaayo 
an’amukulembera amusabirire ddala okumutuusa mu bugagga 
bw’okwagala kwa Katonda.
     Okukubaganya ebirowoozo – Ngeri ki gy’oyinza okuzzaamu 
Abalokole mu Kkanisa yo amaanyi?  Ngeri ki gy’oyinza  
okutegeka ow’Oluganda Omukulu/n’Omuto?

Essomo 14 – LWAKI TUJULIRA?

Ekyawandiikibwa:  Mat. 10:32, 33; Bar. 10:9

1.  Omugaso gw’okwatula Kristo mu lwatu
a.	 Kristo yakilagira – (Mat. 10:32, 33).
b.	 Ye nsibuko y’obuyambi n’amaanyi mu bulamu bwaffe.  

Kiba kizibu Omulokole ajulira okuddirira.
c. Kimalawo ebizibu bingi.  Abalala bamanya 

ky’oyimiriddeko ne bakussaamu ekitiibwa olw’ekyo.  
Ensi ennyooma Omulokole omunafu, omutitiizi, 

ow’omukyama.  Ebikemo by’okukyalira ebifo by’ensi 
biziyizibwa.

d.    Olw’ekyo Kristo kyakukoledde.

2.	 Engeri z’okwatulamu Kristo
a.   Mu lwatu mu Kkanisa, mu nkiiko ez’okusaba, mu kuwa 

obujulizi, n’ebirara.
b.   Mu kyama mu kunyumya n’abemikwano, ab’eŋŋanda 

n’abokumirirano.
    Kino osanga kye kisinga obuzibu, naye nga y’engeri 

esinga okwetaagisa.
c.    Mu lwatu, mu kubatizibwa ne mu kwegatta ku Kkanisa 

ennungi.
d.	 Okujjumbira okugendanga mu kusaba mu Kkanisa 

n’okusembera ku mmeeza entukuvu.
e.	 Okwatula   mu lwatu kuteekwa okuddiŋŋanwamu – 

(Yer. 20:9).
	 Wetegereze:  Obulamu bw’Omulokole obutayatuddwa 

bulumwa enjala ne bufa!
Okukubaganya ebirowoozo -  Ani ku mikwano gyo, 
omujjumbize mu kujulira?  Balala bayinza batya okukubirizibwa 
okujulira?

Essomo 15 – OKUTANDIKA OKUWANGULA EMYOYO

    Katonda ayongera okukoowola, “Naatuma ani, era 
anaatugendera ani?” (Isa. 6:8).
Omulanga ogwo gukyali gwa mazima ne leero,  “abakunguzi 
be batono” (Lukka 10:2).  Ekkanisa erabika nga eyeyongera mu 
muwendo gw’abantu abanaatuma abalala, naye ng’ekendeera 
nnyo mu bawanguzi b’emyoyo.
     Kki ky’oyinza okukola olw’ekyo?  Osaanye okole kyonna 
ky’osobola okukyusa embeera.  Tetuyinza kubuulira ggwanga 
lyaffe lyonna njiri okutuusa nga buli Mulokole tumufudde 
muwanguzi wa myoyo.  Waliwo ebintu bina by’oyinza okukola:

1.	 Kulembera ng’owa eky’okulabirako!
2.	 Buulira obubaka obuwerako nga bukwata ku mugaso 

gw’okuwangula emyoyo (laba Essomo 15).
3.	 Langa okutendekebwa kw’ekibiina ky’abawanguzi 

b’emyoyo otandike amasomo agawerako.
4.	 Gezaako okufuna ekitabo ekikwata oba ebiwandiiko 

ebikwata ku kuwangula emyoyo owe abantu basome.
  	 Ojja kulemererwa mu kuyitibwa kwo singa toofeeyo 

kusindika bawagizibo ku nguudo awali aboonoonyi 
obafuule bawangunzi ba myoyo!

Eky’okukola – Tuyinza tutya okuyigiriza abantu baffe 
n’eby’okulabirako babeere abajulirwa?  Tegeka engeri 
z’ebirowoozo ssatu.   

Essomo 16 – ENSONGA Z’OKUWANGULA EMYOYO

     Batono abaayitibwa okubeera ababuulizi, naye buli 
Mukristaayo eyazaalibwa omulundi ogwokubiri ayitibwa 
okubeera omuwanguzi w’emyoyo.   Oteekwa okuluŋŋamya 
abantu bo mu ssanyu ery’okuwangula emyoyo.  “Okuwangula 
ebyo ge maanyi g’okozesa okuluŋŋamya omuntu okukkiriza 
Omulokozi mu kiseera ekituufu”  Billy Sunday.

1.  Ensonga ey’okubeera omuwanguzi w’emyoyo
a.	 Omuwendo gw’omwoyo. - Mak. 8:35-38
b.	 Amazima aga ggeyena
c.	 Okuboonaabona kwa Kristo ku musaalaba olwa buli 

mwonoonyi.
d.	 Obutaliimu n’obubi bw’ensi.
e.	 Okwegomba okubeera n’amaka agajjudde mu ggulu.
f.	 Ebitiibwa by’omu ggulu.
g.	 Empeera eya ssekinoomu eriweebwa abawanguzi 

b’emyoyo abesigwa.

2.	 Ebyetaago by’omukozi 
a.	 Ateekwa okuba nga ye yennyini mulokole era nga 

akakasa obulokozi bwe.
b.	 Ateekwa okubeera omulongoofu.
c.	 Ateekwa okukolera mu mwoyo ogw’okwagala.
d.	 Ateekwa okuba ng’amanyi Baibuli n’engeri 

y’okugikozesaamu.
e.	 Ateekwa okuba omuntu omusabi.
f.	 Ateekwa okuba nga yajjuzibwa Omwoyo Omutukuvu.
g.	 Ateekwa okuba nga alumirwa emyoyo egyabula.

Okukubaganya ebirowoozo – Lwaki buli kyetaago 
ekiwandiikiddwa waggulu kikulu?

Essomo 17 – ENGERI Y’OKUJULIRAMU

1.  Engeri y’okujuliramu
a.	 Omujulirwa wa Kristo ateekwa ye yennyini okuba 

omulokole.
b.	 Yogera ku mazima amangu ag’engeri gye walokokamu 

n’enkyukakyuka y’obulamu bwo.
c.	 Yogera ku kuddibwamu kw’essaalazo kw’ofunye – 

(Zab. 50:15).
d.	 Yogera ku ngeri Kristo gy’akumatizaamu.
e.	 Yogera ku ngeri gy’owangudde ekibi n’ebikemo.
f.	 Yogera ku nnyiriri z’osinga okwagala mu Baibuli, 

n’engeri Katonda gy’ayogeddemu naawe ku makya ga 
leero okuva mu byawandiikibwa.

g.	 Wa mikwano gyo enjiri ya Kristo.  
	 Babuulire ebimufaako.

2.	 Ebizibu mu kwatula Kristo
a.	 Okutya abantu – (2 Tim. 1:7; 1 Yok. 4:18; Baf. 4:13).
b.	 Okukwatibwa ensonyi – (2 Tim. 1:8).
c.	 Obulamu obutali bulongoofu – (1 Yok. 1:9).

Laba: Soma (Ezeek. 33:8) ozuule akabi ak’obutajulira!
Eky’okukola – Teekateeka obujulizi okusinziira ku mazima 
g’okulokolebwa kwo onnyonnyole enkyukakyuka gye bwaleeta 
mu bulamu bwo.

Essomo 18 – ENTEGEKA Z’OKUJULIRA

1.	 “Amateeka Ana ag’Omwoyo” mpozzi ke katabo 
akakozesebwa ennyo mu kubuulira enjiri.  Akatabo kano 
kawandiikibwa Dr. William Bright owa Life Ministry 
(Campus Crusade for Christ).

2.	 Akatabo Akataliimu Bigambo, n’empapula zaako eza 
langi enzirugavu, emyufu, enjeru, eya zaabu ne kiragala, 
nako kalina obuweereza obulungi ennyo okusinga eri 
abaana.

3.	 Engeri endala y’okwanjulamu obulokozi eri abaana kwe 
kukozesa engalo z’omukono gwo.  Tewetaaga kintu kyonna 
oba ekitabo.

	 Olunwe olusooka  -  Katonda akwagala, (Yok.na 3:16).
	 Olunwe olw’okubiri -  Bonna baayonoona, (Bar. 3:23).
	 Olunwe olwokusatu – Kristo yafa okusasulira ekibi 

kyo –	(1 Kol. 15:3).
	 Olunwe olwokuna – Kkiriza nti Kristo yafiirira ekibi 

kyo, 	(Yokaana 1:12).
	 Olunwe lw’okutaano – Bw’okkiriza , ojja kufuna 

obulamu obutaggwaawo, (Bar. 6:23).
4.	 Abalala basinga kwagala kukozesa ebiva mu Baruumi.  

Ggyayo ennyiriri mu Baibuli nga bw’ozinnyonnyola.

	 Obwetaavu bw’omuntu – (Bar. 3:23).
	 Empeera y’ekibi – (Bar. 6:23).
	 Obugabirizi bwa Katonda – (Bar. 5:8).
	 Okwanukula kw’omuntu – (Bar. 10:9).

5.	 Endagaano Empya elambiddwa obulungi, nnungi nnyo 
okugiwa omuntu okusoma naawe ennyiriri ezikwata ku 
bulokozi, kubanga oyo anoonyereza ayinza okusiima  
amaanyi g’otaddemu okutegeka Baibuli.   Teeka 
akakoloboze awasooka 1 okulaga waggulu w’olupapula 
lwa (Bar. 3:23).  Ekkalaamu etangaaza eyinza okulabisa 
mangu olunyiriri.  Ku mabbali g’olupapula, wandiika “Laba 
olupapula _olwa 2”, okulaga olupapula olwa (Bar. 6:23) 
w’otadde akakoloboze.  Weyongere mu maaso n’ennyiriri 
eziddirira, ng’onnyonnyola buli lumu kuzo.  (Yok. 1:12; 1 
Yok. 1:9; Kub. 3:20; 1 Yok. 5:10-13).

Eky’okukola -  Salawo ngeri ki ku ntegeka zino z’oyagala 
okusomesa.  Wa ekibiina ennyiriri baziyitemu, olwo obawe 
okuzannya  ekifo ky’anoonya n’omuwanguzi w’emyoyo.  
Oluvannyuma bakyuse abadde anoonya afuuke omuwanguzi 
w’emyoyo.  Laba nti buli kubuuzibwa kukomekerezebwa 
n’okwewaayo, n’okusaba awamu n’essaala ey’okusonyiyibwa.

Essomo 19 – OKUSOMESA KU KUGABA

     Okugabira Mukama kuyinza okulabika ng’omugugu omuzibu 
eri abantu bo.  Siga ebirowoozo bino mu mitima gyabwe, 
kibabeerere essannyu.

Tulina kuwayo tutya eri Mukama?
1.	 Mu ngeri ennuŋŋamu – (1 Kol. 16:2) – “Ku lunaku olusooka 

mu ssabbiiti”.  Tulina okuwaayo buli ssabbiiti y’omwaka.  
Beera nga  omusuubuzi mu kuwaayo kwo, ne Katonda ajja 
kubeera mwesigwa mu  kukuwa empeera.

2.	 Kinnoomu – (1 Kol. 16:2) – “buli muntu mu mmwe”.  Kino 
si kya mukulu  wa maka yekka, naye maama n’abaana.  
Kya bagagga na baavu.

113



3.	 Mu bwenkanya – “nga Katonda bw’atuwa”.  Tulina okuwa 
ekimu eky’ekkumi n’ebiweebwaayo.  Katonda awa mu 
bungi abo abamuwa.

4.	 N’essannyu – (2 Kol. 9:7) – ssi lwa nnaku oba 
okwemulugunya.

5.	 Okuwaayo mu ngeri ya ssaddaaka – (2 Kol. 8:2) – 
baaweerayo mu  bwavu bwabwe obwayinga obungi.  
Namwandu yawaayo obupeesa  bubiri, bwokka bwe yalina 
mu bulamu bwe. Katonda apima ebirabo okusinziira ku 
ekyo ekisigaddewo, so si ky’osobola okuwaayo.

  	 Emikisa gigoberera ebirabo ebiweebwa Mukama mu 
mazima –  (Bikolwa 20:35, Mat. 6:20; Mal. 3:10).

Ekisembayo: abantu bo tebajja kuwa kimu kya kkumi ggwe 
nga togaba n’assanyu.
Okukubaganya ebirowoozo – Ekkanisa yo egoberera 
Ebyawandiikibwa mu kufuna ebiweebwayo?  Biki ebyetaagisa 
okulongoosamu?

Essomo 20 – ENGERI Y’OKUBUULIRIRA

    Katonda mu kisa kye alina engeri gy’atunaazaamu okuva mu 
kulumbibwa okw’ekibi.  Bwe twatula ebibi byaffe, (1 Yok. 1:9), 
Atunaaza.  Naye waliwo akabenje ak’okukakanyala, singa ekibi 
kiba tekyatuddwa.  (Beb. 3:13) wagamba, “Mubuuliraganenga 
bulijjo  bulijjo, okutuusa ekiseera nga kikyaliwo ekiyitibwa ekya 
leero; omuntu yenna ku mmwe alemenga okukakanyazibwa 
n’obulimba bw’ekibi”.   Okuziyiza ekibi okuyita mu kubuulirira 
kikulu nnyo mu kusseekimu.
     Omukulembeze bw’alaba ensobi mu wooluganda, asaanye 
okufaayo, tasaanye kulekayo kumubuulirira.  Asaanye kukikola 
atya?

1.	 Wateekwa okubaawo omwoyo w’obukkakkamu – 
      (Luk. 9:54-56; 1 Bas. 2:11; Mat. 12:20).
2.	 Tuteekwa okwogera n’obuwombeefu – (Bar. 12:10; Bef. 4:2).
3.	 Tuteekwa okukozesa Ekigambo (2 Tim. 3:16-4:2; Bak. 3:15).
4.	 Kirina okuba nga kikulemberwa Mwoyo Mutukuvu – (Bef. 

5:18, 19).
5.	 Okutereeza okuyita mu byawandiikibwa kulina okuba 

okw’omu kyama.  (Mat. 18:15).
Okumala emyaka esatu Pawulo teyalekayo kulabula nga 
akaabirila emisana n’ekiro buli muntu – (Bikolwa 20:31).
Okukubaganya ebirowoozo – Biki ebiva mu kubuulirira 
omuntu n’obukambwe.  Mu lujjudde lw’abantu?  Oyinza otya 
kino okukiziyiza?

Essomo 21 – ENGERI Y’OKUKWATAMU EKIBI MU KISIBO

1.	 Engeri ya Baibuli – (Mat. 18:15-17).
a.	 Genda wekka eri oyo ayonoonye omubuulirire 

yeenenye.
b.	 Bw’agana, twala abalala babiri oba basatu ng’abajulizi.
c.	 Bw’ayongera okukakanyaza omutima gwe, tegeeza 

ekkanisa.
d.	 Bw’ayongera okugaana, mutwale nga atali mukkiriza 

oba omusolozi w’ omusolo.

2.   Ensonga ez’okukangavvula
 a.	 Enjigiriza ez’obulimba – (Tito 1:13).  Enjigiriza 

ez’obulimba oluusi  zirimba abakkiriza.  Kino kiteekwa 
okwewalibwa.

b.	 Ekibi eky’omu lwatu – (1 Tim. 5:20).
c.	 Obuseegu – (1 Kol. 5:1-5).

3.	 Engeri y’okugolola ow’oluganda ali mu kibi
a.	 Mu buwombeefu – (1 Kol. 10:12).
b.	 Mu mazima – (Mat. 7:3-5).
c.	 Mu kwagala – (1 Kol. 13:4).
d.	 N’ebyawandiikibwa.

e.	 N’obujulizi  n’obumanyirivu.
Eky’okukola – Waliwo omuntu mu kkanisa yo ali mu kibi?  
On’okola otya embeera eyo?

Essomo 22 – ENGERI Y’OKUKWATAMU OKUDDIRIRA MU 
KUKKIRIZA

Emirundi mingi osanga omuntu eyali ow’amaanyi mu Bulokole 
naye nga kati yaddirira.  Jjukira okulabula okuli mu (1 Kol. 10:12 
ne Ngero 16:18).  Tewali adda emabega mbagirawo.  Obuntu 
obutonotono bungi bumuyingiramu mpolampola ne bwonoona 
obulamu.

1.	 Ensibuko z’okuddirira 
a.	 Obutasaba
b.	 Obutasoma Baibuli – (2 Tim. 2:15).
c.	 Okulemwa okugenda mu kkanisa – (Heb. 10:25).
d.	 Obutagondera Mwoyo Mutukuvu – (Bef. 4:30).
e.	 Okulemwa okwatula Kristo – (Mat. 10:33).
f.	 Obutatambulira mu musana – (1 Yok. 1:7).

2.	 Ebiva ku kuddirira
a.	 Okubulwa amaanyi, emirembe, n’essannyu.
b.	 Okwemulugunya n’enzikiza bireeta olufu mu kkubo 

lyo bulijjo bulijjo.
c.	 Okufiirwa empeera, omuntu “abeera mu kubulwa”.
d.	 Abamu bayigiriza nti kisobola okuvaamu okufiirwa 

omwoyo.
3.   Okuyita kwa Katonda okuddayo  - (Jer. 3:22; Hosea 14:4).
Omulokole omutuufu akyawa okuddirira – (Zab. 101:3) 
“Siiteekenga kintu kyonna ekitasaana mu maaso gange.”  Ekintu 
ekituufu okutunuulira – Kristo ye yali ekiruubirirwa kya Pawulo 
– (Baf. 3:14).
Eky’okukola – Weebuuze oba waliwo Abalokole abaddirira 
ku kyalo ky’ewammwe.  Kola entegeka y’okugezaako 

okubawangula okubakomyawo eri Kristo.  Basabire, awamu 
n’ekkanisayo.

Essomo 23 – OKWAWUKANA MU BUFUMBO

     Watya nga agamu ku maka mu kkanisa yo nga g’olekedde 
okusasika?  Mu nsi yonna okwawukana mu maka kye kimu ku 
bizibu by’obulamu bw’amaka.  Kya mutawana kubanga  kivumisa 
amaka, omusingi gw’eggwanga.  Mutawaana gwa mirundi 
ebiri mu kkanisa, kubanga amaka Amakristayo gaatukuzibwa 
Katonda era ke kabonero kokugattibwa kwa Kristo n’Ekkanisa 
Ye.  Eyo y’ensonga lwaki Setaani alumba obufumbo.  

      Ekiddirira: amaka agamenyese, emitima egikosebbwa 
n’egimenyese, abaana abatalina maka, okukulira mu mpisa 
embi, ekiwuubaalo mu mitima n’amaziga.
      Waliwo ekyawandiikibwa kimu kyokka  ekikwata ku 
kwawukana mu 
bufumbo, bwenzi – (Mat. 19:9).  Kiba kitegeeza omuze 
gw’okwebaka n’abantu abalala.  Tekiragirwa kwawukana, 
kikkirizibwa mu nsonga eziba ziyitiridde.
      Kola kyonna ekisoboka okutabaganya abatakkaanya mu bufumbo.  
Bino by’ebimu ku byoyinza okukola:

1.	 Yigiriza nti endagaano y’obufumbo ya lubeerera “okutuusa 
okufa  lwe kugimenya”, (Mat. 19:6).  Mu bufumbo Katonda 
akola ekyamagero ababiri bwe bafuuka omuntu omu.  
Katonda yekka y’alina olukusa okwawukanya ng’atwala 
omu ku babiri mu kufa.

2.	 Bwe wabaawo abaana, obulamu bwabwe busaanye 
okutunulwamu, kubanga be basinga okubonaabona.

3.	 Ggyayo ensonga nti okwawukana kw’abafumbo kuba 
kulaga mu lwatu nti waliwo okulemererwa.

4     Weegayirire buli sekinnoomu ku bafumbo abo okulongoosa 
eri Mukama, n’oluvannyuma buli omu eri munne.  
Okwatula n’okwenenya n’okugabana okw’amazima 
kuzzaawo obufumbo  obusasika.

	 Ssinga wabaawo okuddiŋŋana, omwami n’omukyala 
baddemu okulagaana “kulw’obulungi oba obubi, okutuusa 
okufa lwe kulitwawukanya”.  

	 Bakubirize okwagalana; buli omu yeetaaga okufiibwako.  
Bakakase nti bateekwa okusaba Katonda okubawa 
omukwano omutukuvu buli omu eri munne.

Okukubaganya ebirowoozo – Birungo ki ebisinga obukulu mu 
maka amakrirstayo?  Biki ebigoonoona?

Essomo 24 – OBWENZI

     Omukulembeze ow’omwoyo ateekwa okwatula okulabula 
kwa Katonda ku kibi ky’obwenzi.  Etteeka ly’omusanvu 
terikyusibwanga (Okuva 20:14 ne 17).
     Bwe tulaba engeri Katonda gy’akyawamu obwenzi tuyinza 
okulaba obutukuvu bw’obufumbo.  Ojjukkira nti Katonda 
yalagira kibonerezo kya kufa eri abenzi bombi, (Leev. 20:10)?  
Omukulembeze ow’omwoyo yennyini ateekwa okuziyiza engeri 
yonna eyingiza obwenzi.
     Awatali kibuuzo ku kino – obwenzi bukutwala mu ggeyeena, 
(Nge. 7:27; Nge. 9:13-17; 1 Kol. 6:9, 10).
Okukubaganya ebirowoozo – Abalokole b’omu kitundu kyo 
batambulira mu kibi eky’obwenzi mu mulembe guno?  Biki 
ebivuddemu?

Essomo 25 – OBULOGO

     Kya bulijjo abazzadde okuleeta abaana baabwe abawere 
mu maaso g’Ekkanisa okubabatiza oba okubawongayo naye 

akateeteeyi bwe kabikkulwa olaba akaguwa mu kiwato 
ky’omwana.  Kino kikkirizibwa?  Tekikkirizibwa n’akamu.  
Ensiriba bikozesebwa mu bulogo, ate nga Baibuli ekyogera 
bulungi nti okukozesa eddogo, oba obufumu, obeera okolagana 
na mizimu. Soma:  (Kuv. 22:18; Bik. 19:8, 19; Bag. 5:20 ne 
Kub. 22:15).
    Okunyigiriza kw’ekikopo ky’obutwa n’obulogo by’akuumira 
amawanga mangi mu nzikiza okutuusa ekitangaala ky’enjiri lwe 
kyajja.  Ne leero Setaani akyagezaako okusendasenda abantu 
okuddayo mu mbeera zabwe ez’ekizikiza.  Abo abenyigira mu 
bikolwa eby’okulagula – obulogo n’obufumu – ekifo kyabwe 
kiri mu nnyanja eyaka n’omuliro n’ekibiriiti (Kub. 21:8). 
     Buli muntu ateekwa okulondawo ani gw’anaweereza, era 
tasobola kuweereza bakama be babiri.  Ensiriba ziteekwa 
okwokebwa Kristo bwamala okukkirizibwa ng’Omulokozi era 
nga Mukama.
Okukubaganya ebirowoozo – Bulogo bwa ngeri ki obukozesebwa 
mu kitundu mw’ova?  Ki ky’oyinza okukola okubujjawo?

Essomo  26 – LWAKI OKUBUULIRA KU BUTAMIIVU

     Buli omu akiraba nti obutamiivu kikolimo, ekizikiriza amaka 
n’obulamu, naye abamu balowooza nti okukozesa ebitamiiza 
akatonotono kikkirizibwa.  Boogera ku Mulokozi ku mbaga 
bwe yafuula amazzi envinnyo, (Yok. 2:1-11), ne Pawulo alagira 
Timoseewo okukozesa envinnyo nga ddagala, (1 Tim. 5:23).
     Mu ngeri zombi ekigambo ky’Oluyonaani kiri “vinos”, 
ekitegeeza omubisi gw’emizabbibu, ate ng’ekigambo 
eky’okunywa ekitamiiza kiri “shekar”.   Ebigambo bino by’ombi 
bikozesebwa mu (Luk. 1:15):  “Kubanga aliba mukulu mu 
maaso ga Mukama, so talinywa mwenge (vinos) newankubadde 
ekitamiiza (shekar)”.
     Ennyiriri ezo ziraga engeri Katonda gy’atunuuliramu 
okunywa ebitamiiza: (Nge. 20:1; Nge. 23:29-35; Isa. 28:7; Kos. 
4:11; 1 Kol. 6:10 ne Bag. 5:21).  Omulundi ogusooka okwogera 

ku mwenge mu Baibuli ye (Lub. 9:21) nga watubuulira Nnuuwa 
ng’atamidde n’obubi obwatuuka ku mutabani we Kaamu.

Ensonga lwaki omukristayo tasaanye kunywa:
1.	 Omubiri gwe yeekaalu ya Mwoyo Mutukuvu era tegusaanye 

kwonoonebwa mu ngeri yonna.
2.	 Mujulirwa wa Kristo, era wadde singa anywako akasingira 

ddala obutono owooluganda omunafu ayinza okukemebwa 
okunywera ddala ennyo.

3.	 Mukuumi wa mugandawe, (Lub. 4:9), era avunaanyizibwa 
okuyamba mugandawe okutambulira mu bulamu 
obutuukiridde era obulongoofu.

	 Waliwo ensonga  endala nnyingi lwaki buli omu, omulokole 
n’atali mulokole, asaanye okwewalira ddala okunywa 
omwenge.

4.	 Kuba kwonoona sente – (Ma 21:18-21; Nge. 23:20).
5.	 Olw’obulungi bw’abalala abali mu kkubo, oba babeera 

nabo okw’ewala obubenje.
6.	 Okunywa  kumenya amaka.
	 William Gladstone yagamba nti, “ Okunywa omwenge 

kuzikiriza n’okusinga olutalo, kawumpuli n’enjala”. 
Kubanga buli lw’olegako oba oyagala kweyongera, giraasi 
emu ekutwala ku ndala, obuddukiro buli mu Kyawandiikibwa 
ekifundikira nti okubiviirako ddala BYONNA mu buli mbeera.
Okukubaganya ebirowoozo – Waliwo ensonga endala yonna 
lwaki Omukristayo tasaanye kunywa mwenge?

Essomo 27 – OKUYAMBA ABAKRISTAYO ABALI MU 
KUBONAABONA

     Abakristaayo abalungi bangi abakowoola Katonda nga ba-
buuza nti, “Lwaki ddala mbonaabona?”   Ab’emikwano oluusi 

basalira Abakiristaayo emisango nga babagamba nti ebibi by-
abwe bye bibaviiriddeko okubonaabona.  Abalaguzi bayinza 
okugamba nti, “Baakukolimira oba baakuloga ky’ovudde obo-
naabona bwotyo.”  Naye Katonda atwagala era alina enteeka-
teeka ennuŋŋamu eri obulamu bwaffe.  (Abarumi 8:28).

1.	 Lwaki tubonaabona?
a.	 Oluusi tubonaabona olw’okwonoona kwaffe.  Laba 

(Yokaana 5:14); 
	 Miriamu mu (Kubala 12:10); Ssekabaka Asa mu (2 

Byomumirembe 16:12).
b.	 Oluusi tubonaabona emirimu gya Katonda girabisibwe 

– (Yokaana 9:2,3).
c.	 Oluusi tubonaabona okuweesa Katonda ekitiibwa.  
	 (Yokaana 11:4; Abafiripi 1:29).
d.	 Oluusi Katonda akkiriza omulabe waffe 

okutubonyabonya.  
    (Yobu; Makko 5:1-5; Lukka 13:16; Bikolwa 10:38).  

Katonda amanyi obusobozi bwo n’ebintu byosobola 
okugumira.

e.	 Oluusi tubonaabona olw’okugunjulibwa ng’abaana. 
(Abaebbulaniya

             12:5-13).

2.	 Eky’okukola mu kubonaabona
a.	 Tuyinza okunyooma oba okwewaggula netutaba 

bawulize eri Katonda.
	 Ekikolwa kino kituleetera okukakanyala mu mitima.
b.	 Tuyinza okuzirika olw’okubonaabona.  Naye 

tetwandizirise kubanga ekisa kye kimala.  
	 (2 Abakkolinso 12:9).
c.  Tuyinza okukkiriza okubonaabona netuba bawulize mu 

kunyolwa  okungi.

d.	 Tuyinza okwewaayo eri Katonda okutukozesa 
ky’ayagala – buno bwe buwanguzi obwentikko 
bwetuyinza okutuukako.

Eby’okukola:  Kola olukalala lw’abantu 3 okutuuka ku 7 
mu Kkanisa yo abayita mu kubonaabona.  Kola enteekateeka 
okubayamba.  Oyinza okusaba abantu abalala mu Kanisa yo 
okukuyambako.

Essomo 28 – OKUYAMBA ABALWADDE

     Abakristaayo balwala era omuweereza wa Mukama ateekwa 
okubayamba nga ababuulira nti Yesu abaagala era afaayo.   
Katulabe ebintu ebimu bye tuyinza okukola ku nsonga eno 
ey’obulwadde.

1.   Katonda asobola okuwonya n’okukola ebyamagero?
Baibuli etuwa eby’amagero bingi.  Eky’amagero ekisingira 
ddala kwali kuzuukira kwa    Yesu Kristo, naye eby’amagero 
bingi ddala eby’akolebwa.  Katonda waffe wa byamagero.  
(Okuva 15:26).  Erimu ku mannya ga Katonda lyerino nti, “Nze 
Katonda akuwonya.”  (Zabbuli 103:3; Matayo 19:26; Lukka 
18:27).  Katonda ye Musawo asingira ddala Abasawo bonna.
2.   Abalwadde okubafukako amafuta.  (Yakobo 5:14-20)

a.	 Abalwadde bayite abakadde be Kkanisa.
b.	 Abakadde be Kkanisa basabe essaala ey’okukkiriza 

omulwadde bamusiige amafuta.
c.	 Yakobo atugamba okwenenya ebibi eri bantu banaffe.

3.   Endwadde ezimu teziwonyezebwa
a.	 Pawulo yakola ebyamagero bibiri mu (Bikolwa 

28).  Naye Pawulo yasaba Katonda emirundi esatu 
amuwonye endwadde naye kino kyamugaanibwa. 

(1Abakkolinso 12:7-10).  Ekigendererwa ky’obulwadde 
kwali kukuuma Pawulo nga mwetoowaze.

b.	 Singa buli lwe tusaba tuwonyezebwa, tetwandifudde.  
	 Omuweereza wa Katonda asaanidde okunyweza 

abalwadde n’ekigambo kya Katonda.  Kibi nnyo 
Omuweereza okugwa n’addirira n’addayo okusinza 
ba Lubaale n’emisambwa.  Omuweereza akola ekyo 
afuuka mulwadde mu mutima ate era ne mu mubiri.

	 Omulokole afiira mu kwagala kwa Katonda aba wa 
mukisa.  Yesu  bwati. “Amaanyi gange gamala – ne mu 
bulwadde.”

Okukubaganya ebirowoozo:  -  Nyiriri ki mu Baibuli zetuyinza 
okukozesa okuyamba abalwadde?

Essomo 29:  -  OKUYAMBA ABAFIIRIDDWA

     Obulamu kintu kya kiseera; leero tuli nabwo naye enkya nga 
buweddewo.  Abantu bonna abazaalibwa ku nsi Eliya ne Enoka 
be bokka abatalaba ku kufa.  Abantu bonna abalamu bagenda 
kufa okugyako abo Kristo balisanga mu bbanga mu kujja kwe 
omulundi ogw’okubiri. (Beb. 9:27).
    Omuweereza wa mukama alina obuvunaanyizibwa.  Walumbe 
Omukunguzi bwakyalira e Kkanisa ye.  Eŋŋanda n’emikwano 
babeera mu kunyolwa kungi olw’okusiibula ow’omukwano.  
Abakkiriza bateekwa okweteekateeka okukubagiza abafiiriddwa, 
okubatwalira emmere, n’okuteekateeka omulambo n’entaana 
okuziika.  Kaaba naabo abakaaba okulaga okunakuwala kwo 
n’abafumitiddwa mu mitima.
     Singa afudde Mukkieiza, okukubagiza kubeera kwangu 
kubanga omwoyo gw’oyo afudde guba guli mu ddembe na 
kwesiima.  Mazima ddala okuba ne Kristo kisingira ddala nnyo 
ekintu kyonna ensi kye tuwa.  Wadde tubeera mu kunyolwa, 
okuziika kyandibadde kiseera kya kutendereza.  

     Omukristayo asaana okwekuuma obutadda mu bikolwa 
bya bakaafiiri mu kiseera ky’okufiirwa.   Okukuba ebiwoobe, 
okukoowoola emizimu, okutamiira, n’ebikolwa byonna 
eby’obukaafiiri tusaanye okubyewala.   Abakristaayo basaana 
okubeera ku ntaana okutuusa okuziika bwe kuggwa, nga 
muyimba, musaba, era nga muyamba mu ngeri yonna.  
     Okubuulira kuteekwa okubaamu okulabula nti obulamu kintu 
kya kiseera kye tuyitamu okugenda mu bulamu obutaggwawo.  
Kagezimunnyu yagamba abagobelezi be okwetegekera okufa 
nga tebannafa.  Naye bbo ne bagaana nti, “Tujja kufa nkya.”
Kagezimunnyu n’abaddamu nti, “Kituufu mujja kufa nkya kale 
mwetegeke olwaleero.”
      Okukubaganya Ebirowoozo: - Ngeri ki gy’oyinza okuyamba 
singa omu ku Bakristayo mu Kkanisa yo afa?

Essomo 30 – OKULUŊŊAMYA ABAGENDA 
OKUFUMBIRWA

     Okwanjula kwe kulangirira mu lujjudde nti abantu 
abaagalana ababiri bategeka kufumbiriganwa mangu – nga mu 
mwaka gumu.  Kino kiseera abaagalana okumanyagana era 
n’okukakasa nti beetegese okubeera awamu.  Naye abaagalana 
bateekwa okukuuma obwesigwa.  Kiba kirungi ddala singa 
abaagalana bombi bekuuma nga mberera okutuusa ku mbaga.  
Ebibala by’obufumbo biteekwa kukungulibwa mu bufumbo.  
Abagenda okufumbiriganwa bwebegatta mu mukwano nga 
embaga tennabaawo, omukwano gufuuka bukyayi era tewaba 
kuwaŋŋana kitiibwa.  (2 Samwiri 13:15).
     Kino kyekiseera Omusumba okubuulirira abaagalana engeri 
y’okutandikamu amaka amatukuvu.  (Abaefeeso 5 ne Tito 2).  
Bombi bateekwa okuyiga okusaba okujjawo emitawaana 
n’obutategeragana bwonna.  Bakubirize bagalane mu bigambo 
ne mu bikolwa.  Obufumbo kyekimu ku bintu ebisingira ddala 
obukulu mu bulamu bw’omuntu.  Nga ojjeeko okulokoka 

okulonda omubeezi kye kimu ku bintu ebiddirira obukulu mu 
bulamu bw’omuntu.   Omusumba asaanidde okuluŋŋamya 
n’okuwagira abagenda okufumbiriganwa.

Emitendera gy’obufumbo obusanyusa:
1.   Abakkiriza kibasaanidde kufumbirwa/kuwasa Bakkiriza.  
      (2 Abakkolinso 6:14-17).
2.   Musabe nnyo era munoonye ekisa kya Mukama.
3.    Lindako okuwasa okutuusa nga munno omumanyidde ddala
      bulungi, n’ebirungi ne bibi bye,  
      Obufumbo bw’ekibwatukira bwa kabi.
4.   Lindirira Omukwano.  Okukakirira oba okukabawala ku
      muntu tekimala kukola bufumbo.  Obufumbo kintu kya
       lubeerera.  Wetaaga okuba n’okwagala kwa Katonda okukola
      obufumbo obusanyusa.
5.     Lindirira okutuusa nga okuze oly’oke ofumbirwe.  Obufumbo
      kintu ky’abakulu sso ssi baana bato.  Obufumbo bwetagisa
      obuvunanyizibwa.
6.  Lindirira okutuusa nga emize gy’omuntu emibi giwonye.
     Tofumbirwanga musajja alina emize emibi ng’olowooza
      okumukyusa.
7.   Lirindirira olukusa lwa bazadde.  Ensonga eno nkulu nnyo.
8.   Lindirira okulaba nga enfuna yammwe enesobola
      okuyimirizaawo amaka.  
      Tolinda kugaggawala naye enfuna ennuŋŋamu.
9.   Fumbirwa obufumbo obutukuvu.  Togezangako kulowooza
         kudduka na musajja oba okufumbirwa mu kyama.  Obufumbo
      kintu kya muwendo nnyo, togezangako kukizanyisazanyisa.
Eky’okukola: -  Tegeka essomo erikwata ku mitendera omuntu 
gy’ayitamu okufuna obufumbo obusanyusa.

Essomo 31 – OKULUŊŊAMYA ABAFUMBO ABATALINA BAANA

     Abafumbo bwe basuubira okufuna abaana naye ekiseera 
nekiyitawo nga abaana tebabafunye essanyu ly’obufumbo liyinza 

okuggwawo.  Abafumbo bwe balaba mikwano gyabwe nga bajja 
mu Kanisa baleze era bazannya n’abaana baabwe; kino kiyinza 
okubaleetera okwebuuza nti, “Lwaki Katonda taddamu kusaba 
kwaffe?”  abamu bayinza okunnyiiga nebava ne mu Kkanisa.  
Abamu bayinza obusente bwabwe bwonna okubumalawo nga 
bagenda mu balaguzi.
       Abagumba beetaaga essaala, amagezi, n’okuyambibwa.  
Emirundi mingi boogera nga Laakeeri nti, “Mpa abaana, oba 
tompe, naafa.”  (Olubereberye 30:1).
      Ebbanga Kaana lye yamala nga talina mwana era n’obuyambi 
n’omukwano  Omwami we byeyamulaga kyakulabirako kirungi 
eri Abafumbo abatalina baana.  Kaana teyalina baana naye 
obwesigwa bwa Erukaana bba bweyolesebwa mu (1 Samwiri 
1:5) “Kubanga yamwagala Kaana, naye Mukama yali aggalidde 
olubuto lwe.”  Bba w’omukazi omugumba tasaanidde kumugoba; 
naye asaanye okuba nga Erukaana!  
Oba olina ba Kaana mu Kkanisa yo, osaanidde okubategeeza 
bino:

1.	 Bateekwa okweyongera mu kusaba nga Kaana bwe yasaba.  
Katonda yalina ekigendererwa bwe yaggalira olubuto lwe.  
Katonda yawa Ibulayimu ne Ssaala omwana nga bakadde 
nnyo (Olubereberye 21:2.) (Zabbuli 113:9) lunnyiriri 
lulungi!

2.	 Wummula osanyukire mu Mukama waffe.  Tobojja 
mwami wo ku luwonzi nga  Lakeeri bwe yakola.  Weebaze 
Katonda olw’emikisa gy’akuwadde era leka amaaso go 
galage essanyu.  Obukambwe, obukaawu, n’obuyombi 
bitta omukwano gw’Omwami wo era bikufuule omuntu 
omunakuwavu ennyo. 

 
3.	 Katonda bwaba takuwadde baana, era oba oyina okuba 

n’omutima omuzadde n’olaga abaana omukwano 

n’okwagala.  Waliwo abaana bangi abanaku ne bamulekwa 
enfuuzi abetaaga okwagala kwo.  Oyinza okufuna ekibiina 
ky’abaana abasoma Baibuli nga Sunday School.

   Katonda n’akuwa abaana ab’omwoyo.  Debola yafuuka 
omuzadde we ggwanga lya Isiraeri. (Ekyabalamuzi 5:7).

Okukubaganya Ebirowoozo: - Kubaganya ebirowoozo ku 
buweereza abakyala abatalina baana bwebayinza okukola mu 
Kkanisa yo.  Oyinza otya okubayamba?

Essomo 32 – OKUYAMBA BA NNAMWANDU

Oyinza okuba n’abakyala abakadde mu Kkanisa yo, abamu ku 
bo nga ba Nnamwandu abaagala Katonda ate nga beesimbu mu 
buweereza bwabwe.  Bayinza okuwulira nga abateetaagibwa, 
era abatalina mugaso.  Abakyala bano nabo bateekwa okukozesa 
ebirabo byabwe mu kuweereza Katonda.  (1 Peetero 4:10).  

Abakyala bayigirize ku Bannamwandu bano:
1.	 Nawomi yafuuka omulezi (nurse) w’amuzzukulu we.  

(Luusi 4:16) era yasobola okukkiriza kwe okukumanyisa 
abajjwa n’abazzukulu b’emirembe egyaddirira.  Ba Jjajja 
abakazi ba mugaso nnyo mu kulabirira abaana abato era 
ne ba Jjajja nabo ne baagalibwa abaana.

2.	 Nnamwandu we Zalefaasi yakyaza Eriya. (1 Bassekabaka 
17:4-6).  

  Abakyala abakadde bayinza okuyamba mu kusembeza 
n’okukyaza.

3.	 Ana yali Nnamwandu wa myaka 84 eyaweereza Katonda 
mu kusaba enkya ne ggulo era najulira Mukama eri abantu 
bonna.  (Lukka 2 36-38).  

	 Abakyala abakadde basaba nnyo Katonda.
4.	 Nnamwandu omulala yalondawo okuwa Katonda ebintu 

bye byonna bye yalina. (Lukka 21:4).

5.	 Doluka eyayamba ennyo Abalokole n’abatungira engoye 
n’ebizibawo yali Nnamwandu awamu ne bonna beyali 
nabo nga bakaaba.  

   	 (Ebikolwa 9:39).  Doluka yayamba nnyo abaali mu 
bwetaavu.

6.	 Looyi yalina ekintu kinene kyeyakola okuteekateeka 
muzzukulu we Timoseewo mu buweereza.  

	 (2 Timoseewo 1:5).
Ekiseera kino kiyinza okuba eky’omuwendo ennyo.  Tewali 
kintu kisinga kulindirirwa nga okugenda okuba ne Mukama 
waffe.
Okukubaganya Ebirowoozo:  - Ddamu okufumitiriza 
ebirowoozo ebiri mu Baibuli ebikwata ku buweereza bwa 
Bannamwandu.  Oyinza okugattako ebirowoozo ebirala?

Essomo 33:  ABAKRISTAAYO MU BUFUMBO NGA 
OMU SI MULOKOLE

     Abafumbo abali bokka oba obwa nnamunigina mu kukkiriza 
bateekwa okulabirirwa obulungi era n’okuzzibwamu amaanyi.  
Amagezi agabaweebwa gandisaanidde okubeeramu ebintu bino:

1.	 Tokkirizanga kuteekawo lukonko wakati wo n’omwami 
oba mukyala wo olw’okuba nti yye ssi mulokole.

2.	 Omwami oba mukyala wo tomuyisanga ng’ekitagasa.
3.	 Omwami oba mukyala wo mulage okwagala.  Okwagala 

kumulage nnyo kubanga kuva mu kwagala Kristo okujjudde 
omutima gwo.

4.	 Ebizibu byo tobibuuliranga bantu abatali ba mu nju yo.
5.	 Amaka go gasaanye okubaamu ekitiibwa kya Katonda.
6.	 Beera omuntu ow’essanyu.  Omutima ogw’essanyu kibeere 

ekyambalo kyo.
Okukubaganya Ebirowoozo: Omukulembeze we Kkanisa 
ayinza atya okuteekawo olutindo wakati we n’abafumbo 
abatalokose?  Bintu ki ebisaanidde okukolebwa ebiyinza 

okusikiriza abantu abatannaba kulokoka okugenda mu Kkanisa, 
eri abantu abalokose, eri Kristo?

Essomo 34:  OKUKWATA OLUNAKU LWA MUKAMA

Olunaku lwa Mukama olwa Ssabbiiti lukuzibwa mu Ndagaano 
Empya naye ate nga lwaviira ddala mu Ndagaano Enkadde.

I.     Okugerageranya Ssabbiiti n’Olunaku lwa Mukama. 
a.	 Ssabbiiti lwe lunaku olw’omusanvu, naye ate olunaku 

lwa Mukama  lwelusooka mu wiiki.
b.	 Ssabbiiti lwe lunaku Katonda lweyawummulirako naye 

ate olunaku lwa Mukama Kristo lweyazuukirirako.
c.	 Ssabbiiti lwali lunaku lwa Bayudaaya naye olunaku 

lwa Mukama lwa Kkanisa ya Kristo yonna.

II.   Ekkanisa y’abatume yakwatanga olunaku olusooka mu 
       wiiki.

a.	 Yesu ennaku zeyamala mu ntaana z’atuukiriza Ssabbiiti 
y’Abayudaaya, era yaazuukira ku lunaku olusooka 
olwa Paasika.  (Matayo 28:1).

b.	 Okusoma, okusaba, n’okusinza binnyonyolwa mu.  
(Bikolwa 20:7).

c.	 Ebyawandiikibwa bitukuutira okukuŋŋaanya ebirabo.  
       (1 Abakkolinso 16:2).
d.	 Yokaana yayogera ku lunaku lwa Mukama waffe. 

(Okubikkulirwa 1:10).

III.   Engeri ennuŋŋamu ey’okukuumamu olunaku lwa 
         Mukama:

a.	 Ssanyukira mu Mukama waffe.  Olunaku lwa Mukama 
waffe lufuule olw’okusaba, okusinza, n’okutendereza.

b.	 Weerese eby’amasanyu.  Luno lunaku 
lw’akusanyusizaako Mukama.

	 Kyalira abalwadde era onyiikire okukola ebintu 
ebisanyusa Katonda.

c.	 Lufuule olunaku olw’okuweerako Katonda ekitiibwa.  
Tukola okumala ennaku mukaaga naye olunaku 
olw’omusanvu lwa Mukama.

Okukubaganya ebirowoozo:  Bintu ki byetukola ku Sande 
ebitasaanidde kukola ku lunaku lwa Mukama waffe?

Essomo 35:  OLUNAKU LW’ABAMI ABAFUMBO

    Katonda yalonda omusajja okubeera omutwe mu maka.  
(Olubereberye 18:19;  Abaefeso 5:23).  Abazadde abasajja 
Abakristaayo basaanye okwongera amaanyi mu kukola omulimu 
gw’Obusumba mu maka gaabwe.  Lwaki tetutandikawo okusinza 
okw’enjawulo mu Kkanisa okw’Abazadde abasajja abafumbo?  
Tuyinza okusinza kuno okukulangirira nga wakyaliyo ekiseera 
abaana n’ebetegeka okutuula ne bazadde baabwe.  Omuzadde 
omusajja n’asoma ekitundu mu Baibuli, omulala n’asaba, 
omulala n’abuulira.  Oyinza okuwa ekirabo omuzadde omusajja 
asinga banne bonna obukulu, asinga banne bonna okuba obuto, 
ate era n’asinga banne bonna okuba n’abaana abangi.
     Omutwe gw’ekyo ekibuulirwako guyinza okuba: Ebintu 
Baibuli by’esuubira mu Muzadde Omusajja Omukristaayo:  
Asaanidde okwagala mukyala we, mu bulamu ne mu bulwadde, 
mu bwavu ne mu buggagga.  (Abaefeso 5:25).  Ateekwa 
okubeera omwesigwa era n’okuyamba mukyala we mu kiseera 
eky’e nnaku.  (1 Samwiri 1:8).
     Omuzadde omusajja ateekwa okunyiikira mu kutendeka 
era n’okugunjula abaana be.  (Engero 22:6).  Avunaanyizibwa 
okukulembera okusinza awaka buli lunaku, era n’okusaba nga 
bagenda okulya.  Abazadde bombi bateekwa okusabira awamu 
n’okukolera awamu okuleeta abaana eri Mukama nga bakyali 
bato. (Matayo 19:13, 14).

     Omuzadde omusajja kimugwanidde okwagala mukyala we 
n’abomu maka ge, naye asaanidde okwagala ennyo Kristo, era 
n’okumuwa ekifo ekisooka mu bulamu bwe, (Luka 14:26)
Eky’okukola:  Tegeka olukalala lw’ebintu by’osaanidde 
okubuulirako ku lunaku lw’Abaami Abafumbo.

Essomo 36: OLUNAKU LW’ABAKYALA ABAFUMBO

       Abakyala abafumbo era n’Abakyala abazadde birabo 
birungi okuva eriMukama.  (Engero 31:10).  Abakyala beetaaga 
okusuutibwa n’okufiibwako.  Ekkanisa eteekwa okussa ekitiibwa 
mu mulimu gw’Abakyala mu maka era ne mu bujulirwa bwabwe.
      Okusinza okussa ekitiibwa mu lunaku lw’Abakyala 
kwandibaddemu oluyimba oluyimbibwa abaana eri Abakyala 
abazadde.  Buli mwana ayinza okutonera maama we ekimuli.  
Omutwe ogubuulirwako guyinza okubeera ku Mukyala omu mu 
Baibuli.

Eky’okukola: Teekateeka era osengeke ebintu ebisaanidde 
okukolebwa mu kusinza ku lunaku lw’Abakyala Abakristaayo 
Abafumbo.  Kola olukalala lw’abantu abanaaweereza mu 
kusinza kuno era n’obuweereza bwabwe nga bwe busaanidde 
okuba.

Essomo 37:  OKUTANDIKA OKUSINZA MU MAKA

     Ekyama ky’obuwanguzi mu maka Amakristayo kiri mu 
kubeerawo kusinza Katonda bulijjo.  Ab’omu maka kibag-
wanidde okuyiga okusinza Katonda era n’okuyiga ekyo Mu-
kama ky’ayagala.
      Bwoba onnyonnyola bunnyonyozi okusinza mu maka n’olagira 
bulagizi abalala okukikola, abantu bangi bayinza obutamanya 

kyakukola.  Ekyandisinzeeko ggwe kwe kuwa eky’okulabirako.  
Londayo amaka obalage engeri gyebategekamu okusinza mu 
maka.  Bayinza okutandika n’oluyimba oba okusoma ekitundu.  
Abaana bayinza okusoma ebitundu mu Baibuli abatototo 
ne baddamu ebikwate.  Taata mu maka ayinza okubaako 
byannyonnyola ku kitundu ekisomeddwa era n’afundikira mu 
kusaba.
     Ab’omumaka bwe bamala okusinza, oyinza okubannyonnyola 
ku mugaso ogw’Abazadde n’Abaana okukuŋŋaana awamu 
okusinza.  Amaka agakola eky’okulabirako kino gajja kuba 
g’amaanyi era n’amaka amalala gajja kusikirizibwa okutandika 
okusinza mu maka gaabwe.  Okusinza mu maka kijja kuleeta 
enjawulo nnene nnyo mu bulamu bw’omumaka go.  
Eky’okukola:  Londa abantu mu kibiina begezeseemu okusinza 
mu maka nga bwe kubeera.

Essomo 38: OKUTUUKA KU BANTU B’OMUMAKA BONNA

     Ebimu ku bintu by’onokola mu buweereza kwe kuyamba 
abantu bonna mu maka okulaba ekkubo erigenda mu Ggulu.  Kino 
ojja kukikola ng’okulembera abazadde okubeera abawulize eri 
Katonda nga baluŋŋamya abaana baabwe mu bintu byebayize.  
Bino wa mmanga byebyokulabirako:

1.	 Buulira mu lwaatu eri abantu ate oluŋŋamye mu maka 
ku buvunaanyizibwa bw’abazadde; okuyigiriza abaana 
baabwe ekigambo kya Katonda.  

      (Ekyamateeka 6:6-9; Engero 6:20-23; Zabbuli 119:11).
2.	 Kubiriza abazadde emitima n’amaka gaabwe babiweeyo eri 

mikwano gy’abaana baabwe abakristayo.  Balage omugaso 
ogw’okuba Omukristaayo omujjumbize, omwesigwa 
era omumalirivu  mukuyamba  Ekkanisa.  Ekimu ku 
bintu ebikulu ennyo mu kuba n’amaka amanywevu 
gw’emukwano gwa       Katonda okweyoleseza mu bazzadde 
bombi. 

132



3.	 Abantu abajja mu Kkanisa yo bateekemu omwoyo 
ogwagala amaka.  

	 Kubiriza Abakristaayo okusaba era n’okuwagira abaana 
mu maka amalala.

 	 Funayo ebintu ebinaleeta abazadde okumanyagana 
n’abaana n’abavubuka abali mu Kkanisa.  Abantu ba 
Katonda emyaka tegyandibaleetedde kwawukanamu.

4.	 Yigiriza abazadde abalina abaana abasuumuseemu ebibi 
ebiva mu kusala ku bawala baabwe ebintu biyitiridde.  
Abaana bangi bagwa mu kibi olwabazadde baabwe okusala 
ebintu ebingi ennyo ekireetera obufumbo okufuna okuba 
obuzibu.

Abaana kirabo ekiva eri Katonda.  Kintu kya ssanyu nnyo eri 
abazadde abaana baabwe bwe balokoka.  Essanyu lya bazadde 
ng’abaana baabwe balokose litandikira wano ku nsi nerituukira 
ddala mu ggulu.
Okukubaganya Ebirowoozo:  Lowooza nnyo ku nsonga zino 
ennya ez’ogeddwako waggulu.  Ensonga zino ziyinza okuyamba 
Ekkanisa yo?  Oyinza okuwa ebirowoozo ebirala.

Essomo 39:  OKUKUNGA ABANTU OKUWEEREZA 
MU KKANISA

     Kiyinzika okuba nga ggwe muntu alina obusobozi obusinga 
obwabalala mu bukulembeze mu Kkanisa yo.  Kale oyinza 
okukemebwa emirimu gyonna mu Kkanisayo okuba nga ggwe 
ogyekolera.  Bw’okola bwo’tyo oba osobezza nnyo.  Lwaki?
        Ekisooka, Omutume Peetero atukuutira nti, “ Buli 
muntu ateekwa okukozesa ekirabo kyalina okuweereza 
abalala.”  (1 Peetero 4:10).  Abakristayo kibagwanidde 
okukozesa ebirabo byabwe basobole okukula mu bulamu 
bwabwe obw’omwoyo.  Osaanidde okubazzaamu amaanyi era 

n’okubatendeka.  Ekidiba ekitakulukuta kitandika okuwunya.  
Ensulo z’amazzi ag’obulamu zisubirwa okuva mu Bakristaayo 
mu Kkanisa yo.
      Tandikawo ekibiina eky’enjiri.  Omuntu omu ayinza 
okukulembera mu kuyimba, omulala n’akuba ebivuga, 
ate omulala nawa obujulirwa.  Buli muntu muwe ekintu 
ky’avunaanyizibwa okukola mu kusinza.  Abantu abamu basabe 
okukulembera mu kusaba, oba okuyiga ebya Baibuli mu maka.  
Abantu abamu bayinza okusomesa Sunday School, abalala 
bayinza okuteekawo ebibiina by’abaana ebisisinkana buli wiiki.  
Yigiriza abantu okubuulira enjiri nga beegezesaamu bokka na 
bokka.
Eky’okukola:  Kubaganya ebirowoozo engeri Abakristaayo mu 
Kkanisa yo gye bayinza okuyambibwamu okulaga okwagala 
kwabwe eri Mukama waffe mu kumuweereza.

Essomo 40:  OKUKOZESA EBIRABO BY’ABAKYALA

     Abakyala mu Kkanisa yo tobakkiriza kuba batunuulizi mu 
mulimu gwa Mukama waffe.  Abakyala balina ebirabo ebiyinza 
okuba eby’omugaso ennyo eri Ekkanisa, okuweesa Katonda 
ekitiibwa, era n’olwo kwagala okubagumya mu myoyo.
     Gezaako okuyiga abakyala mu Kkanisa yo.  Kola kyonna 
ekisoboka okulaba nga obatumbula era n’obateekateeka 
okuweereza Mukama Katonda mu bumu ku buweereza buno:

1.     Mu bakyala
a.	 Nga omudyakoni – okukyalira abalwadde n’abanaku.
b.	 Okuba abakulembeze mu kabondo ak’abasaba.
c.	 Okukulembera ekibiina ekisoma Baibuli.
d.	 Okulera abakristayo abavubuka nga mwannyinaabwe / 

mukulu waabwe.

2.   Mu baana abato:
a.	 Ng’osomesa ekibiina ky’abaana abato ku Ssabbiiti.
b.	 Ng’okulembera kiraabu ku kyalo kyo.

3.   Mu maka: 
a.	 Okutendeka abaana baabwe okugoberera Mukama.
b.	 Okwaniriza Abakristaayo Abalokole n’abantu abalala.
c.  Okuyamba Omwami we ng’omuzzaamu amaanyi era 

n’okumubuulira enjiri bw’aba nga tannalokoka.
Okukubaganya ebirowoozo:  Buweereza ki obulala bw’oyinza 
okwongerako kw’ebyo Abakyala bye basaanidde okukola mu 
Kkanisa yo?

OKUTAMBULA NG’OTUKUZZIDDWA
OKWETEEKERATEEKERA OBUWEEREZA 

OBUTUKUZIDDWA

OKWANJULA:-  Amasomo gano gayinza okuba nga gegasingira 
ddala omugaso mu ssomero lyaffe “erigenda litambula buli wamu” 
(Portable Schools).  Kubanga “akamwa kogera ekiri ku mutima.”  
(Matayo 12:34).  Obulamu obutukuvu bwe bwokka obuyinza okubala 
ebibala.  Omuddu wa Mukama ateekwa okwekuuma ekintu kyonna 
ekiyinza okubba obuwanguzi bwe  n’okwonoona obujulirwa bwe.

Ebiwandiikiddwa ebisinga binokoddwa mu kitabo “100 Bible 
Lessons”, ekyawandiikiwa Douglas Alban, era ne mu kitabo ekirala; 
“Preachers and People”, ekyawandiikibwa Rev. R. Stanley, n’ekitabo 
ekirala “The Ideal Woman”, ekyawandiikibwa, Dr. Lilian Stanley.

EBIRIMU
      1.	 Okutya Mukama
      2.	 Obulamu Obujjuziddwa Omwoyo Omutukuvu
      3.	 Okulwanyisa Setaani
      4.	 Okuzuula Katonda ky’Akwagaliza Okukola
      5.	 Okusisinkana ne Mukama mu Kyaama
      6.	 Okwawukana n’Ekibi
      7.	 Obulamu bw’Omusumba
      8.	 Ebigendererwa Ebikusike
      9.	 Ebyetaago ebibeera n’omukulembeze
     10.	 Obwenzi
     11.	 Obukulembeze mu Maka
     12.	 Amazima Amasengejje
     13.	 Eby’enfuna
     14.	 Okusoma n’obunyikiivu
     15.	 Okukuuma Omubiri Gwo nga Mulamu 
     16.	 Obugayaavu
     17.	 Okutendereza Mukama
     18.	 Ebikemo nga Bikujjidde
     19.	 Abagoberezi b’Ebirungi
     20.	 Obuwanguzi Obukakafu

OKUTAMBULA NGA OTUKUZIDDWA
Essomo 1:  OKUTYA  MUKAMA

     Waliwo okutya okulungi n’okutya okubi.  Ekigambo kino, 
“Totya!” kya muwendo nnyo mu Byawandiikibwa Ebitukuvu.  
Kikozesebwa emirundi amakumi ataano (50) ate bwokigattako 
ebirala ebikigenderako kikozesebwa emirundi ebikumi bisatu 
mu nkaaga mu mukaaga (366).  Jjukira ebigambo bya Mukama 
waffe, “Ye Nze, totya.”  Naye kitugwanidde okutya Katonda.  
Soma mu (Yobu 28:28; Zabbuli 19:19; 2 Samwiri 23:3; 
Ekyamateeka Olwokubiri 6:13).

1.    Waliwo ebintu bye tutandisaanidde kutya:
a.	 Ebyawongo n’ensiriba – (2 Bassekabaka 17:38).
b.	 Abantu – laba ensobi ya Sawulo mu (1 Samwiri 15:24; 

Engero 29:25).
c.	 Obubenje obugwawo mu nsi kubanga butulaga nti 

Mukama waffe ali kumpi okukomawo.  
	 (Lukka 21:25-28). 
d.	 Ekibonerezo ekigenda okujja. - (Abaebbulaniya 10:27).
e.   Tetusaanye kutya “kutya”, kubanga omukkiriza ateeka 

okutyakwe ku Mukama. (1 Peetero 5:7).
Okutya kwa mulundi gumu gwokka kwetuba tusigazza; kwe 
kutya Mukama Katonda.

2.   Okutya Mukama kitegeeza ki?
a.	 Kwekukyaawa ekibi. - (Engero 8:13).
b.	 Ge magezi    - (Zabbuli 112:10).
c.	 Kya bugagga. -  (Engero 15:16; Isaiah 33:6).
d.	 Ze nsulo z’obulamu  -   (Engero 14:27)
e.	 Kya buyonjo. -  (Zabbuli 19:9)
f.	 Kibeera emirembe gyonna. - (Zabbuli 19:9)
g.	 Kya Bwakatonda.  -   (Abaebbulaniya 12:28)

3.  Biki ebiva mu kutya Mukama?
a.	 Kisanyusa Katonda.   (Zabbuli 147:11).
b.	 Tukkirizibwa mu maaso ga Katonda.  
	 (Ebikolwa 10:35).
c.	 Kireetera Mukama okukubagiza abaanabe.
	 (Zabbuli 103:13).
d.	 Kireeta emikisa.  (Zabbuli 112:1).
e.	 Kituleetera okwawukana n’ekibi.   (Engero 16:6).
f.	 Kireetera Abooluganda Abalokole okuba obumu.  

(Malaki 3:16).
g.	 Kivaamu essaala zaffe okwanukulwa.  
	 (Zabbuli 145:19).
h.	 Kireeta obuwangaazi.   (Engero 10:27).

Okukubaganya ebirowoozo:  Gamba ekibiina okukubaganya 
ebirowoozo ku ngeri gye tuyinza okuwangulamu okutya.  Ate 
mukubaganye ebirowoozo ku magezi agava mu kutya Mukama.

Essomo 2:  OBULAMU OBUJJUDDE MWOYO MUTUKUVU 
–  (Abaefeso 5:18)

       Buli muntu yenna Omukristayo alina Omwoyo Omutukuvu. 
– (Abaruumi 8:16).  Mwoyo ayinza okutuula mu bulamu bwe 
naye nga tabufuga. Bwetweweerayo ddala eri gyali, Mwoyo 
ajja kufuga obulamu bwaffe.  (Lukka 11:13).  Tujja kufuna 
okujjuzibwa bwe tuneeweerayo ddala eri Mwoyo Mutukuvu 
okufuga obulamu bwaffe era atukozese by’ayagala.

    Mu lulimi Oluyonaani Baibuli mwe yasooka okuwandiikibwa, 
Okujjuzibwa Omwoyo kiragiro buli Mukristayo ky’asaanidde 
okukola buli kiseera.  Omutume Peetero yajjuzibwa Omwoyo 
mu (Ebikolwa bya Batume 2:4; era ne mu 4:8 era ne mu 4:31).  
Omukristaayo kimugwanira okujjuzibwa Omwoyo buli kiseera.

1.    Ebintu ebirina okubaawo Omukkiriza okujjuzibwa
       Omwoyo:

a.	 Okusonyiyibwa ebibi.   (Ebikolwa 2:38).
b.	 Okufuka omwana.   (Bag. 4:6); 
c.	 Okwagala okujjuzibwa.   (Yokaana 7:37-39), 
	 Isaaya 44:3).
d.	 Okukkiriza.   (Yokaana 7:39).
e.	 Obuwulize (Ebikolwa 5:32)
f.	 Okulindirira Mukama.  (Lukka 24:49; ne 
	 Ebikolwa 1:4).  Gumiikiriza.
g.	 Okusaba.   (Lukka 11:13).
h.	 Okwewaayo okujjuzibwa.  (Yokaana 1:12).

2.     Ebiva mu kujjuzzibwa Omwoyo Omutukuvu:
a.	 Okuwa obujulizi  (Bikolwa 1:8).
b.	 Amaanyi okuba n’obulamu obw’obuwanguzi.  

(Bikolwa 20:22-24).
c.	 Ekitiibwa ne ttendo okudda eri Mukama.  
	 (Yokaana 16:14).

Okufundikira:  Tetuli  bidiba ebikuuma amazzi naye tuli 
mikutu.  Ensulo z’amazzi n’emikisa biteekwa okutuyitamu.  
Laba Baibuli kyeyogera ku Mwoyo Omutukuvu:
      1.	 Oluzzi olukulukuta    (Yokaana 4:14).
      2.	 Nsulo ezikulukuta    (Yokaana 7:37-39).
      3.	 Kyekiriisa ekiyita mu mirandira gy’emiti.   
	 (Abaruumi 8:11)
      4.	 G’emazzi agajjula n’okuyiika ne gayiika.  
	 (Abaefeso 5:18)
Okukubaganya Ebirowoozo:  abamu mu kibiina muyinza 
okuba nga mutegedde nti temunnaba kujjuzibwa Mwoyo 
Mutukuvu.  Muyinza okuyita mu kusaba n’okwenenya ne 
mwefunira omukisa guno ogw’okujjuzibwa Omwoyo.

Essomo 3:  OKUWANGULA SETAANI NG’OMUZIYIZA

    Tetusaanye kwerabira kino nti Setaani alumba buli muntu 
yenna ayitibwa omwana wa Katonda.  Essomo lino lijja kukuwa 
ezimu ku ngeri ze tuyinza okuwangula Setaani.

I.   Ezimu ku ngeri Setaani gyalumbamu abakristayo – 
	 (2 Abakkolinso 2:11).

a.	 Atuleetera obugayaavu.
b.	 Atuleetera okuterebuka ol’wemirimu emingi gyatutuma 

okukola.
c.	 Atutuntuza nekituleetera okwetamwa, akasunguyira, 

era n’okulowooza ebintu ebitayinza kutuukirira.
d.   Atuleetera ennaku ne bboggo.
e.	 Omuntu yenna atugambako afuuka omulabe.  Seetani 

atuleetera okuba ba Nnantagambwako.
f.    Tuterebuka.
g.   Tufuuka abantu abaamalala.

2.	 Engeri gye tusaanidde okulwanyisa Setaani.
a.	 Tegeera nti emitawaana giva mu kulumbibwa Setaani. 

(Yakobo 4:7)
b.	 Ggyayo ekitala Setaani omuziyize, omulwanyise.  

(Abaefeso 6:11).
c.	 Kozesa eby’okulwanyisa ebikuweereddwa mu 

(Abaefeso 6:10-18).
d.	 Yambala Kristo.  (Abaruumi 13:14).
e.   Kozesa ekigambo kya Kristo.  (Matayo 4:4, 7, 10).
f.	 Koseza obumalirivu bw’olina nga ogamba nti, “Sijja 

kwonoona.  
	 Mmaliridde olwaleero mu maanyi g’Omwoyo 

Omutukuvu okubeera omuwanguzi eri ekibi.”
g.	 Saba.  (Abaefeso 6:18).

h.	 Saba Omusaayi gwa Kristo okukubikka.  
	 (Okubikkulirwa 12:11).

Okukubaganya ebirowoozo: Bintu ki ebibaddewo mu 
bulamu bwo ebiraga okulumbibwa kwa Setaani?  Kiki kye 
wakola okufuna obuwanguzi?

Essomo 4:  OKUZUULA KATONDA KY’AKWAGALIZA 
OKUKOLA

   Ekintu ekikulu eky’olekedde buli Mukristaayo kwe 
kumanya Katonda ky’akwagaliza okukola.  Katonda alina 
entegeka ennuŋŋamu eri buli Mukristaayo.   Entegeka 
ya Katonda etuukana bulungi nnyo n’empisa, ebitone, 
ebyetaago byaffe era n’ebifo Katonda mwatuteeka okubeera.  
(Abaefeso 2:10).

-	 Enteekateeka ya Katonda eri obulamu bwo nzijuvu 
wekka.  (Zabbuli 32:8).

-	 Enteekateeka ya Katonda eri obulamu bwo erimu 
obulamu bwo erimuKatonda yenna.  

	 (Zabbuli 37:23).
-	 Enteekateeka eno eri emu era etwaliramu buli 

kintu kyonna ekinaakubaako.  (Isaaya 30:21).
-	 Katonda ayagala tumubuuze ku nteekateeka 

gy’alina eri obulamu bwaffe era n’okusabira 
entegeka eyo buli kiseera.  (Zabbuli 143:8)

-	 Enteekateeka ya Katonda nnungi, ekkirizibwa, era 
etuukiridde eri buli mukkiriza yenna.  

	 (Abaruumi 12:2).

1.      Enteekateeka ya Katonda egenderamu bino:
 a.	 Okwawukana n’ekibi eri obutukuvu.  
	 (1 Abasessaloniika 4:3).

 b.	 Okusaba n’okwebaza.   (1 Abasessaloniika 5:17, 18).
 c.	 Okukola ebikolwa ebirungi. (1 Peetero 2:15)

2.   Engeri gye tuyinza okuluŋŋamizibwamu:
a.	 Oluusi Katonda atulaga ekkubo ng’ayita mu 

byawandiikibwa.  Manya Katonda ky’ayogera nga 
oyita mu Kigambo kye.  Katonda kyakwagaliza 
okukola tekikontana na Baibuli ky’eyigiriza.

b.   Oluusi  tufuna obumalirivu munda mu mitima gyaffe 
okuva eri Omwoyo Omutukuvu.  (Abaruumi 8:16; 
Ebikolwa 13:2; Yokaana 16:13).

c.   Oluusi Katonda ayita mu mbeera ezibaawo mu kiseera 
ekyo.  Katondaaggalawo oluggi olumu ate naggulawo 
oluggi olulala.  Tewali kintu kyonna kibeera ku mwana 
wa Katonda nga Mukama takitegese.

 d.   Oluusi tuyinza okukola nga Gidyoni netuteeka ebyoya 
by’endiga mu gguuliro.  (Ekyabalamuzi 6:37-39).  Naye 
tuteekwa okubeera abantuabeegendereza obutategeka 
binnaddirira.

3.    Engeri George Muller gye yakozesa okufuna
       okuluŋŋamizibwa:

a.   Emmeeme yo giweereyo ddala eri Mukama.  Tobeerako 
kikyo ggwe kye weeyagaliza.

b.   Noonya ekyo Mwoyo Mutukuvu ky’ayagala ng’oyita 
mu Kigambo kya Katonda.

c.	 Weetegereze olabe ebintu n’obubonero Katonda 
by’akulaga.

d.   Saba okuluŋŋamizibwa Omwoyo.
e.   Lindirira Mukama.

Okukubaganya ebirowoozo:  Ofunye engeri yonna 
ey’okuluŋŋamizibwa Katonda?   Wasalawo otya nti Katonda 
y’akukulembedde?

Essomo 5:   OKUSISINKANA NE MUKAMA MU KYAAMA

     Okusisinkana Mukama mu kyaama gwe musingi 
gw’obuwanguzi mu bulamu bw’Omukristaayo.  Omukristaayo 
atasisinkana Mukama aba awanguddwa.

1.	 Ibulayimu atuwa eky’okulabirako ekirungi ennyo 
eky’okusisinkana Mukama nga obudde bwakakya.
 a.   Yazuukuka nga ku nkya.  Kino kikolwa kirungi nnyo.
b.	 Yalinanga ekifo ekyenjawulo kyeyali ategese 

okusisinkanirangamu Mukama.  Naffe kitugwanidde 
okubeera n’ekifo.

c.	 Kino yakikolanga buli lunaku nga tayosezza.
d.	 Yayimiriranga mu maaso ga Mukama nga alindirira 

Mukama okwogera naye.

2. Ebintu bye twetaaga okubeera nabyo nga tusisinkana 
Mukama:
1.	 Baibuli.   Baibuli gisome n’obwesigwa nga ogoberera 

enteekateeka ekoleddwa.
2.	 Akatabo ne kkalaamu okuwandiika ebintu bye tuyize 

okuva mu Baibuli.
3.	 Akatabo nga kalimu ebintu by’okusabira era ne bbanga 

mw’owandiika ebyo Katonda byayanukudde.

3.	 Enteekateeka okusisinkana Mukama.
   a.	Teekateeka okusisinkana Mukama mu kiseera kyekimu 

buli lunaku.
 b.	 Kola enteekateeka ate era ogigoberere.  Ekitundu 

kyekiseera ekimu oyinza okukimala mu kusoma 
ebyawandiikibwa ate ekiseera ekirala n’okimala nga 
osaba.

c.	 Toba mukakanyavu wa mutima.  Bw’oba oyagala 
kwongera kusaba, kikole.  Ate era omusana bwe 
guba nga gukwakidde okuyita mu Kigambo, yongera 
okusoma ebyawandiikibwa.

d.   Gino gy’emitendera egisaanidde okugobererwa:
 	 Okusaba mu bimpimpi, okusoma Baibuli, n’okusaba.  

Wesigamye okusaba kwo n’okwegayirira ku 
byawandiikibwa bya Baibuli.

Essomo 6:   OKWAWUKANA N’EBIBI  - 1 Yokaana 2:15

     “Toyagalanga bya nsi …”  Ekigambo ‘Nsi’ wano kitegeeza ki?  
Olunyiriri oluddirira lunnyonnyola kye kitegeeza.  Kitegeeza 
embeera y’ensi eno efugibwa Setaani.

1.	 Ebintu bye tumanyi nti bikyamu.
a.	 Obufumbo wakati w’Abakkiriza, n’Abatakkiriza 

tekukkirizibwa.  
	 (2 Abakkolinso 6:14-17; Amosi 3:3).
b.   Obutali butuukirivu bwonna n’ebikolwa eby’ekizikiza.  
	 (2 Abakkolinso 6:14).  Kino kiyinza okutwaliramu 

n’ebintu bye tukola n’abalala nga tusuubula 
ebyamaguzi.

c.	 Beriyali, Dayimooni n’abagoberezibe – (2 Abakkolinso 
6:15).

d.	 Ebifaananyi ebyole.  (2 Abakkolinso 6:16).
e.   Abasomesa ab’obulimba – (1 Timoseewo 6:5).
f.	 Engeri yonna ey’ekibi n’obugwenyufu (okutamiirukuka 

n’ebirala) (1 Peetero 1:16).

2.	 Amateeka agasookerwako agasaanidde okugobererwa.
a.	 Nteekwa okwawukana na buli kintu ekiyinza okunsuula 

mu ku kkiriza kwange.

b.	 Nteekwa okwawukana n’ekintu kyonna ekiyinza 
okwonoona obujulirwa bwange.

c.	 Nteekwa okwawukana n’ekintu kyonna ekiyinza 
okuswaza empisa zange n’okunsuula mu kibi. 

d.	 Singa ekikolwa kyange kireeta muganda wange 
okugwa mu kibi nsaaniidde ekikolwa ekyo okukireka.  
(1 Abakkolinso 8:13).

e.	 Nteekwa okwawukana n’ekintu kyonna ekireeta 
obulabe ku mubiri gwange: mu ndowooza, empulira, 
ne mu bikolwa.

f.	 Ekikolwa kinaasanyusa Mukama wange Yesu?  Yesu 
bw’aba takikola nange sisaanidde kukikola.  

	 (1 Peetero 2:21).
g.	 Ekikolwa kyange kinaanyweeza obujulirwa bwange 

oba kinaabunafuya? (2 Abakkolinso 6:17).
Okukubaganya ebirowoozo:  Ofunye obuzibu mu kwawukana 
n’ebikolwa ebibi?  Wakyaliyo ebintu mu bulamu bwo 
ebikyakuwangula?  Oyinza otya okubiwangula?

Essomo 7:  OBULAMU BW’OMUSUMBA

     Obulamu bw’Omusumba bwa muwendo nnyo kubanga abantu 
bwe bamala okuwulira ebibabuulirwa mu Kkanisa ku Sunday 
balindirira okulaba bwe bitukirizibwa mu bulamu obwabulijjo.  
     Omutume Pawulo bwe yali awandiikira Timoseewo, 
emirundi mingi yateeka essira ku mugaso gw’obutukuvu 
era n’obuwombeefu.  Obulamu bw’Omusumba bwe buba 
tebukwatagana na byayigiriza, abantu bajja kukiraba mangu.

1.	 Omusumba ateekeddwa okuba omuntu omuwombeefu, ate 
era omutukuvu alaga abalala Yesu Kristo.

2.	 Omusumba ateekeddwa okuwa abalala eky’okulabirako 
ekirungi mu nkolagana ye ne mukyala we era n’abaana.

3.	 Omusumba ateekwa okuba Omuntu asaba Katonda.  Abantu 
be basuubira Omusumba okumala ekiseera ng’asaba.  

Omusumba yeetaaga okusaba asobole okwekuuma nga 
mutukuvu.  Setaani ajja kuleetera abantu ba Mukama 
ebikemo bingi.  Omusumba ateekwa okusigala mu maaso 
ga Mukama okutuusa ekko lyonna nga linaaziddwa. 

	 (Isaaya 52:11).
	 Omusumba ateekwa okusabira endiga ze   
	 (1 Samwiri 12:33; 
	 Abakkolosaayi 1:9). Essaala z’Omusumba ziteekwa 

okwatula amannya ga buli muntu gw’asabira bwe kiba 
kisoboka.

4.	 Omusumba ateekeddwa okuba n’omugugu okuzza ababuze 
era n’okuwonya abalwadde.  (Ebikolwa 20:31  “Mubeere 
batukuvu mmwe ababeera n’ebibya bya Mukama waffe.”)

Okukubaganya ebirowoozo:  Wandiika abakulembeze 
Abakristayo ababadde eky’okulabirako ekirungi gy’oli.  Bitone 
ki bye baalina?

Essomo 8:  EBIGENDERERWA  EBIKUSIKE

   Omuweereza wa Katonda asaanidde okuba n’ekigendererwa 
ekituufu – okugulumiza Katonda.  Ekigendererwa ky’Omutume 
Pawulo tekyali kufuna sente okwatiikirira – ekigendererwa 
kya Pawulo kyali Bantu kulokoka era baluŋŋamizibwe mu 
kukkiriza.  Obwangu n’okwagala okutuukiriza ekigendererwa 
byamuyamba obutadda mabega.  (1 Abakkolinso 1:15-18).
     Pawulo yali mumalirivu obutalya n’obutanywa naye abantu 
bakkirize.  
(1 Abakkolinso 9:4).  Pawulo yagaana okufuna omusaala e 
Kkolinso asobole okuleeta abantu eri Yesu.  Pawulo yali tayagala 
eky’okufuna omusaala kuleetera Bantu kubuusabuusa bubaka 
bwe.

       Obubaka obw’ettendo obumpi bw’ekiseera, obwangu 
bw’okufa era n’okudda kwa Kristo bye byali ebigendererwa 
bya Pawulo okukola buli kintu nga kigulumiza Mukama.  
(Abakkolosaayi 3:17; 1 Abakkolinso 10:31).
Okukubaganya ebirowoozo:  Bintu ki Pawulo bye yeresa 
n’okwefiiriza olw’omulimu gwa Mukama?   Olowooza ebintu 
bino byali bya mugaso?  Nnyonnyola ebigendererwa bya Pawulo 
ebina eby’ogeddwako mu ssomo lino.

Essomo 9:  EBISAANYIZO OMUWEEREZA WA MUKAMA  
BY’ALINA OKUBA N’ABYO

1.	 Omuweereza wa Mukama kimugwanidde okuba omuntu 
ataliiko kyakunenyezebwa, omwesimbu, ow’empisa 
ennungi eri abantu.  (Tito 1:6).

2.	 Omuweereza ateekwa okuba n’omukyala omu gwe 
yagattibwa naye mu bufumbo obutukuvu.  (Tito 1:6).

3.	 Omuweereza ateekwa okuba n’abaana abeesiga Mukama, 
nga bawulize era nga bafugika.  (Tito 1:6).  Kino kye 
kigezo.  Ssinga Omuweereza afuga amaka ge bulungi, aba 
asobola bulungi n’okufuga Ekkanisa.

4.	 Omuweereza tekimwetaagisa kubeera “kyetwala”.  
Omuweereza wa	Mukama abeera mukulembeze sso ssi 
mufuzi nnakyemalira.  (Tito 1:7).

5.	 Omuweereza tasaanye kubeera na kasunguyira.  (Tito 1:7).  
Obusungu n’ekiruyi tebirina kifo kyonna mu buweereza.

6.	 Omuweereza tasaanidde kutamiirukuka.  (Tito 1:7).
7.	 Omuweereza tasaanidde kuba muntalo.  (Tito 1:7).
8.	 Omuweereza tasaanidde kuba na mululu gwa nsimbi.  

(Tito 1:7).  Kino kya muwendo nnyo okulaba ng’esimbi ze 
kkanisa tezifuukira Musumba kyambika.

9.	 Omuweereza wa Mukama kimugwanidde okubeera nga 
ayagala abagenyi n’abagwira.

10.	Omuweereza wa Mukama kimugwanidde okwagala buli 
kintu ekirungi, ekiyonjo ate era ekireeta obumu.  (Tito 1:8).

Okukubaganya ebirowoozo:  Lowooza ku buli kisaanyizo kye 
twogeddeko owe ensonga lwaki kirina omugaso mu buweereza 
bw’omukulembeze w’e Kkanisa.  Waliwo ebintu ebirala 
ebitayogeddwako by’oyinza okugatta ku lukalala luno?

Essomo 10:  OBWENZI

     Setaani ajja kukola kyonna amaanyige kye gamwetaagisa 
okukola okuwangula omuddu wa Mukama.  Tewali kintu 
kisanyusa Setaani ng’okulaba Omuweereza ali ku ntikko 
y’Omulimu gwe nga agwa.  Emirundi mingi omuweereza 
agwa n’abagoberezi abalala bangi ababadde bamugoberera 
mu kusinza.  Ekintu eky’ennaku ennyo kiri nti abaweereza 
bangi bagudde okuva ku ntikko y’obuwanguzi n’emikisa; ne 
bennyika mu kiwonvu ekikutte enzikiza olw’okulagajjalira 
enkolagana yaabwe n’abakazi.  Obuweereza bwabwe bufudde, 
amannya gaabwe ne gasiigibwa enziro era ne Kkanisa ya Kristo 
n’evvoolebwa (2 Samwiri 11:1-25).
     Omuweereza wa Mukama ateekwa okulaba nga yeekuuma 
nnyo buli kiseera obutagwa mu bikemo.  Buli kikemo ekimujjira 
ateekeddwa okukitundula mangu ng’envunza nga tekinnaba 
kuzaala bwana.  Omuweereza ateekwa okubeera ne mukyala 
we oba omuweereza omulala ku lusegere bw’aba abuulirira 
oba asabira omukyala.  Omuweereza kimugwanidde okwewala 
ebikolwa byonna ebitali bya butukuvu.  Osaanye osabe nnyo 
Katonda akukuume oleme okugwa mu butego bwa Setaani.  
Kikugwanidde okutunula enkaliriza olubeerera, ate era 
n’okusaba obutayosa.
Okukubaganya ebirowoozo:  Lowooza ku Samusooni ne 
Dawudi era olage engeri enkolagana yaabwe embi n’abakyala 
gye yaleeta okubonabona.

Essomo 11:   OBUKULEMBEZE MU MAKA

    Eggonjebwa ku kituuti liteekwa okuwerekera eggonjebwa 
mu maka.  Eli yabonerezebwa kubanga yalemwa okufuga 
batabani be abagwenyufu.  Naye Katonda yalabirawo 
obuwanguzi bwa Ibulayimu mu maka era n’ayongera okumuwa 
obuvunaanyizibwa.

1.	 Omukulembeze mu Kkanisa kimugwanidde okuba 
eky’okulabirako mu bufumbo bwe. Omukwano gwe eri 
mukyala we gujja kuziyiza abakyala abalala abandyagadde  
okumukema okugwa mu kibi.  Engeri Omuweereza 
gy’ayisaamu mukyala we nga muweereza munne kiraga 
ensi ekitiibwa ky’awa abakyala n’omutindo Ekkanisa 
gw’eteeka mu bakyala.

2.	 Abaana b’Omusumba bateekwa okulaga ensi ekifaananyi 
ekirungi	 eky’amaka mwe bava: amatebenkevu era 
agalimu okwagala. (1 Timoseewo 3:12). Bateekwa okuba 
abawulize ate era abagondera ebiragiro.  Kiba kizibu 
nnyo abantu abava ebweru okuwa Omusumba ekitiibwa 
ng’abaana be 

     tebakimuwa.  
3.	 Amaka g’Omukulembeze gateekwa okwaniriza Abakkiriza 

n’abagenyi abava . (Tito 1:8).  Kigwanidde amaka okulaga 
abantu nti mulimu Katonda; abagenyi bategeere nti Kristo 
ye nnannyini maka era y’agafuga.

Okukubaganya ebirowoozo:  Kiki ekineegombesa abaana 
b’omukulembeze w’Ekkanisa okuba eky’okulabirako eri abaana 
abalala mu Kkanisa?  Tusaanye kutandika ddi okutendeka 
abaana bano?

Essomo 12:  MAZIMA GOKKA AMASENGEJJE

     Leka ekigambo kyo bwekiba “Yee” kibe “Yee”, bwekiba, 
“Nedda” kibe, “Nedda.”  (Matayo 5:37).  Omuweereza 
wa Mukama kimugwanidde obutaba n’abukuusa bwonna.  
Omuweereza wa Mukama ateekwa okuba omuntu omwesigwa.  
Mukama ayogera n’amaanyi mangi ku kabi akava mu kubeera 
abatali beesigwa.  (Zabbuli 101:7)

1.	 Okusavuwaza:  Ababuulizi b’Enjiri oluusi bagwa mu kibi 
ky’okusavuwaza.  Emirundi mingi bagamba nti babuulidde 
abantu bangi Enjiri era bayitirivu ne balokoka.  Naye ate 
ne kizuulibwa oluvannyuma nti abantu  batono.  Kino 
bakikola basobole okufuna ettendo n’ekitiibwa sso nno ate 
nga Katonda y’asaanira ettendo.

2.	 Obutakuuma bisuubizo: Kikugwanira okukuuma 
ekisuubizo nga okikoze.  

      Bw’otokuuma kisuubizo kyo, ofuuka omulimba.  Katonda 
tayinza kuwa mukisa mulimba.

Okukubaganya ebirowoozo:  Ssoma ennyiriri zino mu Baibuli 
era obeereko kyo’zoogerako.  (Zabbuli 101:7; Engero 12:22; 
19:5; Abakkolosaayi 3:9; 
Okubikkulirwa 21:8).

Essomo 13: ENSIMBI

     Abantu abamu balowooza nti Omuweereza wa Mukama ye 
muntu asingira ddala obwesimbu ku nsi era omwesigwa ennyo 
mu kusasula amabanja.  Naye ekintu ekikwasa ennaku ennyo; 
abantu bwe batulowooza ssi bwe tuli. Banneekoleragyange 
bangi batya okuwola abaweereza ba Katonda kubanga bwe 
babawola, tebasasula.  Kintu kibi nnyo ddala abaweereza ba 
Mukama okuswaza erinnya lya Katonda.  

     Omutume Pawulo yatukuutira:  Tobanga na bbanja eri omuntu 
yenna okujjako ely’okwagala.  (Abaruumi 13:8).  Omuntu 
yenna kimugwanidde okubeera omwesimbu mu kukozesa sente; 
zibe zize oba za Kkanisa.  Bw’obanga osuubizza okusasula 
kikusaanidde otuukirize ekisuubizo kyo.  Bw’ototuukiriza 
kisuubizo kyo, obuweereza bwo bujja kusasika; erinnya lya 
Mukama livvolebwe.
     Okukubaganya ebirowoozo:  Soma (Abaruumi 12:17).  
Olowooza ennyiriri zino zituyigiriza ki?  Omanyi abaweereza 
ba mukama abalagajjavu oba abakuusa mu kukozesa ensimbi?  
Ekintu kino kikosezza kitya Ekkanisa?

Essomo 14:  OKUSOMA EKIGAMBO N’OBUNYIIKIVU

     Omutume Pawulo akuutira Timoseewo omuvubuka omuto 
mu buweereza “okunyiikirira ennyo okusoma ekigambo kya 
Mukama.”  (1 Timoseewo 4:13).  Omuntu yenna abuulira enjiri 
kimugwanidde okugenda ewala ennyo mu buziba bw’ekigambo 
ng’akozesa ebintu byonna ebimuyambako.  Jjukira ekirowoozo 
kino ekikulu ennyo:  “Abantu b’obuulira enjiri basaanye 
okuyigayo ebintu ebiggya buli lw’obabuulira.” 
      Ebitabo ebinnyonnyola Baibuli byeyigiriza, ebitabo 
ebinnyonnyola amakulu g’ebigambo n’ebiwandiiko 
ebirala ebyaluŋŋamizibwa abantu ba Mukama bisaanye  
okweyambisibwa nga otegeka okubuulira.  Obuyigirize 
bukufuula omusajja omujjuvu.
Okukubaganya ebirowoozo:  Kintu ki ky’osomye ennaku zino 
ekikunywezezza mu kigambo?  Wejjukanye ku mitwe gy’ebintu 
ebimu by’osomye.

Essomo 15:  OKUKUUMA OMUBIRI GWO NGA MULAMU

     Omubiri gwo ye yekaalu ya Katonda era oteekwa 
okugulabirira obulungi.  (1 Kol. 3:16).  Kikugwanidde okulya 
emmere egereddwa obulungi ate nga toliisa mululu.  Wummula 
mangu ekiro ate era ozuukuke mangu ku makya.  Omubiri gwo 
gukozese duyiro gusobole okutuuyanako buli lunaku.
  Okukuuma omubiri gwo nga mulamu kijja kwongera ku myaka 
gyo egy’obuwangaazi osobole okuweereza Mukama.  Lowooza 
nnyo ate okozese ebintu ebyangu ebyabulijjo – eno y’eteekwa 
okubeera eŋŋombo yo.
     Okukubaganya ebirowoozo:  Laga  engeri gy’oyinza  



nti buli ssaawa ogikozesa bulungi mu buweereza bwa Mukama.  
“Zuukuka ggwe eyeebase.”  (Abaefeso 5:14).
Okukubaganya ebirowoozo: Mbeera ki eziyinza okuviiramu 
ababuulizi b’Enjiri okugayaala?  Omanyi Ababuulizi b’Enjiri 
abagayaavu?  Abantu babassaamu ekitiibwa?

Essomo 17:  OKUTENDEREZA MUKAMA

     Oyita mu kiseera ekyakazigizigi mu mwoyo?  Okooye 
okulindirira okwolesebwa naye nga tokulaba?  Omutwe gwo 
gukooye okwetikka eggugu eddene?
     Okutendereza Mukama ky’ekisumuluzo ekinaggulawo ove 
mu kiwonvu ky’okuwangulwa n’okuterebuka.  Okutendereza 
Mukama ddagala eriwonya omubiri, omutima, n’omwoyo 
gwo embagirawo.  (Engero 15:13; 17:22).  Tomala biseera byo 
ng’onenya Katonda n’abantu abalala olw’ebintu ebibi ebikujjira.  
Amaaso go gajje ku Bantu oba ebintu, otunuulire Mukama.  
Weerabire ebiwundu, okusinda, n’okuluma obujiji.  Guno gwe 
mukisa gwo okwebaza Mukama mu kifo ky’okusinda.  Ensi 
yonna gitegeeze nti waliwo Omu yekka assaanidde ettendo.  Ne 
mu kiseera ekyakazigizigi tendereza Mukama.  Oluusi tekibeera 
kyangu nnyo okutendereza Mukama.  Eno y’ensonga lwaki 
tulagirwa okuwaayo okutendereza kwaffe nga ssaddaaka eri 
Mukama.  Bwofukamira okusaba, by’oyagala sooka obiteeke 
ebbali osome (Zabbuli 103) oba zabbuli ya Dawudi endala yonna 
erimu okutendereza.  Essira liteeke ku kutendereza n’okusinza 
Mukama.  Kino nkiddamu, “Tendereza Mukama.”

Okukubaganya ebirowoozo:  Soma (2 Eby’omumirembe 20:22) 
olabe ebintu ebiva mu kutendereza Mukama.  Soma ekitabo kya 
Zabbuli wetegereze engeri gye tulagirwa okutendereza Mukama.

Essomo 18:  EBIKEMO NGA BIKUJJIDDE.

     Ebikemo bijja kujjira omuweereza wa Katonda yenna.  Kiri eri 
buli muweereza wa Katonda okwekuuma obutagwa mu bikemo.  
Bw’oba owulira nga oli ku kalebwerebwe ka kugwa mu kibi 
saba Mwoyo Mutukuvu akutase nga akujjukiza ebintu bino:

1.	 Lowooza ku Katonda (Olubereberye 39:9; 
	 1 Samwiri 2:22-25;  Yakobo 4:4).
2.	



Essomo 20:  OBUWANGUZI OBUKAKAFU

     Soma Abafiripi essuula ey’okusatu ne’yokuna.
     Abaweereza ba Mukama bangi babonaabona 
olw’okwenyooma okusibuka wansi w’emitima gyabwe era ne 
kubaleetera obutabaako kye bakola.   Bangi bafuna obutiitiizi 
bwe batuuka okweyanjula ng’abaweereza ba Mukama.  Naye 
ate Katonda abamanyi ng’abaweereza ba “Oyo Ali Waggulu 
Ennyo.”  (Danyeri 3 :26).  Eno ye yali endowooza ya Pawulo 
mu kuweereza Katonda. (1 Timoseewo 1:11,12).
     Katonda atuwadde Omwoyo ow’amaanyi.  Ekigambo 
ky’Oluyonaani ekitegeeza amaanyi ye “Dayinamo.”  Tewali 
maanyi gayinza kusinga amaanyi ag’Omwoyo Omutukuvu.  
Tonyooma maanyi Katonda g’akuwadde.  Gezaako nga 
bw’osobola okukola ebyo by’olaba nga tebiyinzika.  Gezaako 
okuyita mu makubo gonna agasoboka.  Tolowoozanga nti 
kizibu nnyo oba tekiriyinzika okutuukirira abantu abagagga oba 
abayigirize ennyo.
      Omutume Pawulo yali muntu mutono naye yakola ebintu 
bingi ebikulu kubanga yali yeesiga amaanyi ga Katonda.  
Weesige amaanyi ago ogeeyambise era ogakozese.  Katonda 
muwe omukisa okulaga amaanyige ag’ekitalo ng’ayita mu 
ggwe.  Katonda akwetaaga GGWE.
Okukubaganya ebirowoozo:  Soma ennyiriri za Baibuli 
zino olowooze ku bintu ebimu ebinafu Katonda byeyakozese 
aokulaga amaanyige era n’ebivaamu omugaso:  (Okuva 4:2; 
Ekyabalamuzi 15:15; 1 Samwiri 17:40; Zekkaliya 4:10; Matayo 
13:32; Yokaana 6:9).
     Amazima amakusike tugasanga mu (1 Abakkolinso 1:27-29).  
Ennyiriri zino zikwate mu mutwe bukusu.

ENKOLAGANA 
N’AMAKANISA AG’ENJAWULO

     Buli Kkanisa erina ebintu ebigyaawula ku ndala.  Guno 
nga bwe guli omusomo ogukwata ku Kkanisa zonna, kijja 
kubeera kizibu okunnyonnyola mu bujjuvu ebikwata ku 
buli Kkanisa.  Abasomesa basaanye okweyambisa bino 
wammanga, naye nga banokolayo ebyo Ekkanisa yaabwe 
byetefaananya ndala.
     Omubuulizi w’enjiri ajja kuba nga amanyi Ekkanisa 
mwatumiddwa okuweereza ku nkomerero y’okutendekebwa 
kuno.  Era Omubuulizi ajja kuba nga yeekakasa okutandika 
omulimu gwe ng’Omuweereza. 

YIGA EDDIINI YO

Essomo Erisooka:  Ebyafaayo by’Ekkanisa oba eddiini okuva 
mu nsi gy’esibuka, emirandira gyaayo okuva mu Makanisa 
amalala; abantu abaasooka okugitandika n’okugikulembera, era 
n’ensonga eyaviirako okugitandika.

Essomo Eryokubiri:  Ebyafaayo by’Ekkanisa mu ggwanga lyo, 
ensi endala mwekola emirimu gyayo; obunene bwayo mu buli 
nsi mweri; abakulembeze b’Ekkanisa mu nsi zino.

Essomo Eryokusatu, Eryokuna n’Eryokutaano:  Empagi 
y’enzikiriza y’Ekkanisa:  Enzikiriza yaayo ekyuka etya okuva 
ku Kkanisa endala; ebintu Ekkanisa by’eteekako essira, 
obuweereza bwayo; Ebyawandiikibwa ebitukuvu Ekkanisa eno 
kwe yeesigamya enjigiriza yaayo.

Essomo Ery’omukaaga:  Engeri Ekkanisa eno gy’efugibwamu; 
ekitebe kyaayo; abaweereza abalimu; obuwanvu bw’ekiseera 
kye bamala nga baweereza era n’engeri gye balondebwamu.

Essomo Ery’omusanvu:  Amasomero n’Amalwaliro 
g’Ekkanisa; abakulembera ebitongole; enkiiko zaayo eza buli 
mwaka wezibeererawo era n’enkiiko endala mu ggwanga.

Essomo Ery’omunaana:  Ekitebe eky’Essaza ly’Ekkanisa; 
era n’abantu abakola ku kitebe kino; enkuŋŋaana z’Essaza 
n’ebiseera byaazo.

Essomo Ery’omwenda:  Amasomero n’amalwaliro agali mu 
buli kitundu.  Ebyaalo ebirimu buli Ssaza era n’Omuwendo 
gw’ebyaalo ebirina Abasumba n’Abasomesa.

Essomo Ery’Ekkumi:  amatendekero amalala Ekkanisa g’erina 
agagunjula ababuulizi b’enjiri.

Essomo Ery’ekkumi n’Erimu: Obuvunaanyizibwa 
bw’omubuulizi w’enjiri eri Ekkanisa era n’obuweereza 
obumusuubirwamu.

Essomo Ery’ekkumi n’abbiri:  Engeri abakkiriza abapya gye 
bateekebwateekebwa nga bagenda okubatizibwa, nga okozesa 
akatabo k’eKkanisa eyo.

Essomo Ery’ekkumi n’esatu:  Abasomesa kye basaanidde 
okukola Abakristaayo bwe bagwa mu kibi; Engeri Ekkanisa 
gy’eyambamu abagudde mu kibi.

Essomo Ery’ekkumi nennya: Omusomesa ky’asaanidde oku-
kola bw’awakanyizibwa abalowooleza mu lubaale era n’abakulu 
b’ebika.

Essomo Ery’ekkumi nettaano: Engeri embaga gyezitegekeb-
wamu.

Essomo Ery’ekkumi n’omukaaga:  Engeri Ekkanisa 
gy’ekuŋŋaanyamu ebirabo era ne nkozesa ya ssente.

Essomo Ery’ekkumi n’omusanvu:  Okuzimba ebizimbe 
by’Ekkanisa mu byaalo.

Essomo Ery’ekkumi n’omunaana:  Engeri y’okutandikamu 
Amakanisa mu  byaalo nga okozesa ebibiina ebibuulira enjiri.

Essomo Ery’ekkumi N’omwenda:  Engeri y’okutabagana 
mu masaza era n’okuwaanyisa Ababuulizi b’Enjiri mu biseera 
by’okubuulira Enjiri.

Essomo Ery’amakumi Abiri:  Singa omutawaana omu-
nene ennyo gugwaawo mu Kkanisa, Omusomesa agenda wa 
okuluŋŋamizibwa era n’okuweebwa amagezi?

OKWEBAZA

Twebaza nnyo abawandiisi era n’abafulumya ebitabo bino 
mu kyapa abaatukkiriza okubikozesa nga tutegeka 

ekitabo kyaffe kino ekitendeka Abasumba mu 
kubuulira Enjiri.

   Abantu bangi nnyo ku Ssemazinga wa Africa ne Asia abalina 
ennyonta ey’okuwulira ekigambo kya Katonda.  Abakugu 
mu kubalirira bagamba nti obukadde n’obukadde bw’abantu 
bawaddeyo obulamu bwabwe eri Kristo mu kyasa kino okusinga 
ebyasa ebirala byonna ebiyise.

     Omulimu gw’okubuulira enjiri tegunnaba kuggwa, kubanga, 
abantu bangi tebamanyi kwenenya bibi, okulongoosa nga 
basobezza, oba okutambula ne Kristo.  Abantu beetaaga 
okuyigirizibwa okubuulira enjiri, okusaba, okukuŋŋaana, 
okwebaza, era n’okuwaayo byebalina eri omulimu gwa Katonda.  
Kristo yatulagira nti, “Liisanga abaana b’endiga bange” Yokaana. 
21:15.  Naye ebitundu bingi mu Africa tebilina basomesa oba 
ababuulizi b’enjiri.

     Enkola eno ey’okusomesa ababuulizi b’enjiri yatandika wano mu 
Uganda mu mwaka gwa 1998.  Gino gy’emitendera egigobererwa 
mu kutendeka ababuulizi b’enjiri:

•	 Ekitundu ekirina obwetaavu kirondebwa.
•	 Abasumba balonda abantu abaagala okutendekebwa mu 

kubuulira enjiri.
•	 Ekifo abantu we banatendekebwa kirondebwa.
•	 Okutendeka nga emmere n’ebintu byonna ebikozesebwa 

mu kusoma bifunyise.  Okutendeka kumala emyezi ebiri.  
Oluvannyuma lw’emyezi ebiri abamalirizza okusoma 
baddayo mu bitundu byabwe ne batandika okusomesa era 
n’okubuulira enjiri.

Ekitabo kino kyawandiikibwa okuyamba mu kutendeka abasomesa 
n’ababuulizi b’enjiri.  Okutendeka kuno kumala emyezi ebiri.  
Ekitabo kino kiyinza okukozesebwa obubinja bw’abantu abaagala 
okusoma Baibuli awaka, mu masinzizo, mu masomero era 
n’omuntu yenna ayagala okubuulira enjiri ku kituuti.

EVANGELISM RESOURCES

